
Монгол Улсын Их Хурлын 2022 оны хаврын ээлжит чуулганы

Боловсрол, соёл, шинжлэх ухаан, спортын байнгын хорооны

05 дугаар сарын 11-ний өдөр /Лхагва гараг/-ийн хуралдааны 

товч тэмдэглэл


Боловсрол, соёл, шинжлэх ухаан, спортын байнгын хорооны дарга Г.Дамдинням ирц, хэлэлцэх асуудлын дарааллыг  танилцуулж, хуралдааныг даргалав. 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 12 цаг 14 минутад Төрийн ордны “Жанжин Д.Сүхбаатар”  танхимд эхлэв. 

Томилолттой: Ц.Мөнхцэцэг;

Чөлөөтэй: П.Анужин, Ч.Ундрам, Н.Учрал;

Эмнэлгийн чөлөөтэй: Х.Ганхуяг.

Хэлэлцэх асуудлын дараалалтай холбогдуулан Улсын Их Хурлын гишүүн С.Чинзориг, Б.Баярсайхан нар үг хэлэв.

Байнгын хорооны дарга Г.Дамдинням хэлэлцэх асуудлын дарааллын дөрөвдүгээрт байгаа “Үндэсний нэгдмэл үнэт зүйлсийг цогцлоох талаар авч хэрэгжүүлэх арга хэмжээний тухай танилцуулга” Соёлын сайдын мэдээллийг Үндэсний аюулгүй байдлын зөвлөлөөс өгсөн чиглэлийн дагуу хаалттай горимоор хэлэлцье гэсэн горимын санал гаргав.

Г.Дамдинням: Горимын саналыг дэмжье гэсэн санал хураалт явуулъя.

Зөвшөөрсөн:
10

Татгалзсан:

  1 


Бүгд:

           11

90.9 хувийн саналаар горимын санал дэмжигдсэн тул Соёлын сайдын мэдээллийг хаалттай горимоор хэлэлцэхээр тогтов.

Нэг.Байнгын хорооны тогтоолын төсөл /Хаврын ээлжит чуулганы 05 дугаар сард хэлэлцэх асуудлын цаглавар батлах тухай/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа, Хяналт шалгалт, үнэлгээний газрын ахлах зөвлөх Ч.Онончимэг нар байлцав.

Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно.

Г.Дамдинням: “Монгол Улсын Их Хурлын 2022 оны хаврын ээлжит чуулганы 05 дугаар сард Боловсрол, соёл, шинжлэх ухаан, спортын байнгын хорооны хэлэлцэх асуудлын цаглавар батлах тухай” Байнгын хорооны тогтоолын төслийг батлах санал хураалт явуулъя.

Зөвшөөрсөн:
11

Татгалзсан:

  1 


Бүгд:

           12

91.7 хувийн саналаар Байнгын хорооны тогтоол батлагдлаа. 

Уг асуудлыг 12 цаг 20 минутад хэлэлцэж дуусав.
Хоёр.“Ерөнхий боловсролын сургуулийн үйл ажиллагааны /тамхины хэрэглээ/ тухай” Боловсрол, шинжлэх ухааны сайд болон Эрүүл мэндийн сайдын мэдээлэл сонсох

2.1.“Ерөнхий боловсролын сургуулийн сургалтын хөтөлбөрийн хэрэгжилт, хичээлийн хоцрогдлыг арилгах, сургалтын чанар, үнэлгээ, сурах бичгийн агуулгын судалгаа, сурагчдын тамхины хэрэглээ”-ний талаар Боловсрол, шинжлэх ухааны сайдын мэдээлэл сонсох


Хэлэлцэж буй асуудалтай холбогдуулан Улсын Их Хурлын гишүүн, Боловсрол, шинжлэх ухааны сайд Л.Энх-Амгалан, Боловсрол, шинжлэх ухааны дэд сайд Г.Ганбаяр, Боловсрол, шинжлэх ухааны яамны Боловсролын нэгдсэн бодлого, төлөвлөлтийн газрын дарга П.Оюунаа, мөн яамны Боловсролын ерөнхий газрын дарга Т.Ням-Очир, Ерөнхий боловсролын бодлогын удирдлага, зохицуулалтын газрын дарга Ж.Ганбаатар, мөн газрын ахлах шинжээч А.Цолмон, Санхүү, хөрөнгө оруулалтын газрын дарга О.Хуягцогт, Боловсролын судалгааны үндэсний хүрээлэнгийн захирал М.Итгэл, Боловсролын үнэлгээний төвийн дарга Л.Ганбат, Боловсрол, шинжлэх ухааны сайдын зөвлөх С.Төмөр-Очир, Сангийн яамны Татварын нэгдсэн бодлогын газрын дарга Б.Тэлмүүн нар оролцов.


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Р.Болормаа, мөн газрын Байнгын хорооны асуудал хариуцсан хэлтсийн референт А.Болортуяа, Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа, Хяналт шалгалт, үнэлгээний газрын ахлах зөвлөх Ч.Онончимэг нар байлцав.


“Ерөнхий боловсролын сургуулийн сургалтын хөтөлбөрийн хэрэгжилт, хичээлийн хоцрогдлыг арилгах, сургалтын чанар, үнэлгээ, сурах бичгийн агуулгын судалгаа, сурагчдын тамхины хэрэглээ”-ний талаар Боловсрол, шинжлэх ухааны сайд Л.Энх-Амгалан мэдээлэл хийв.


Мэдээлэлтэй холбогдуулан Улсын Их Хурлын гишүүн Т.Аубакир, Б.Жаргалмаа, Б.Баярсайхан, Г.Мөнхцэцэг, Ц.Туваан нарын тавьсан асуултад Боловсрол, шинжлэх ухааны сайд Л.Энх-Амгалан, Боловсрол, шинжлэх ухааны дэд сайд Г.Ганбаяр, Боловсрол, шинжлэх ухааны яамны Боловсролын ерөнхий газрын дарга Т.Ням-Очир нар хариулж, тайлбар хийв.


Улсын Их Хурлын гишүүд “Ерөнхий боловсролын сургуулийн сургалтын хөтөлбөрийн хэрэгжилт, хичээлийн хоцрогдлыг арилгах, сургалтын чанар, үнэлгээ, сурах бичгийн агуулгын судалгаа, сурагчдын тамхины хэрэглээ”-ний талаар Боловсрол, шинжлэх ухааны сайд Л.Энх-Амгалангийн мэдээллийг хэлэлцлээ.

2.2.“Ерөнхий боловсролын сургуулийн үйл ажиллагааны /тамхины хэрэглээ/ тухай” Эрүүл мэндийн сайдын мэдээлэл сонсох


Хэлэлцэж буй асуудалтай холбогдуулан Эрүүл мэндийн сайд С.Энхболд, Боловсрол, шинжлэх ухааны дэд сайд Г.Ганбаяр, Эрүүл мэндийн яамны Бодлого, төлөвлөлтийн газрын дарга Б.Буянтогтох, мөн яамны Нийтийн эрүүл мэндийн газрын Халдварт бус өвчний хэлтсийн дарга Г.Ганхуяг, Нийтийн эрүүл мэндийн газрын мэргэжилтэн Б.Цэцэнбилэг, Нийгмийн эрүүл мэндийн үндэсний төвийн Эрүүл мэндийг дэмжих сургалт, өвчлөлөөс урьдчилан сэргийлэх албаны дарга С.Гэрэлмаа, Сангийн яамны Татварын нэгдсэн бодлогын газрын дарга Б.Тэлмүүн нар оролцов.


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Р.Болормаа, Байнгын хорооны асуудал хариуцсан хэлтсийн референт А.Болортуяа, Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа, Хяналт шалгалт, үнэлгээний газрын ахлах зөвлөх Ч.Онончимэг нар байлцав.


Ерөнхий боловсролын сургуулийн үйл ажиллагааны /тамхины хэрэглээ/ талаар Эрүүл мэндийн сайд С.Энхболд мэдээлэл хийв.


Мэдээлэлтэй холбогдуулан Улсын Их Хурлын гишүүн Т.Аубакир, Б.Баярсайхан, Ж.Чинбүрэн, Б.Жаргалмаа, Г.Мөнхцэцэг нарын тавьсан асуултад Боловсрол, шинжлэх ухааны дэд сайд Г.Ганбаяр, Эрүүл мэндийн яамны Бодлого, төлөвлөлтийн газрын дарга Б.Буянтогтох нар хариулж, тайлбар хийв.


Байнгын хорооны дарга Г.Дамдинням үг хэлэв.

Байнгын хорооны дарга Г.Дамдинням “Ерөнхий боловсролын сургууль, цэцэрлэгийн орчинд тамхины хэрэглээг хориглох, зохицуулах зарим арга хэмжээний тухай” тогтоолын төслийг танилцуулав.


Тогтоолын төсөлтэй холбогдуулан Улсын Их Хурлын гишүүн Ё.Баатарбилэг үг хэлэв.

Г.Дамдинням: “Ерөнхий боловсролын сургууль, цэцэрлэгийн орчинд тамхины хэрэглээг хориглох, зохицуулах зарим арга хэмжээний тухай” Байнгын хорооны тогтоолын төслийг /Улсын Их Хурлын гишүүн Ё.Баатарбилэгийн гаргасан саналыг тусгаж/ батлах санал хураалт явуулъя.

Зөвшөөрсөн:
  6

Татгалзсан:

  5 


Бүгд:

           11

54.5 хувийн саналаар Байнгын хорооны тогтоол батлагдлаа. 


Улсын Их Хурлын гишүүд Ерөнхий боловсролын сургуулийн үйл ажиллагааны /тамхины хэрэглээ/ талаар Эрүүл мэндийн сайд С.Энхболдын мэдээллийг хэлэлцлээ.


Уг асуудлыг 14 цаг 42 минутад хэлэлцэж дуусав.

Гурав.“Биеийн тамир, спортын тухай хуулийн хэрэгжилтийг хангах зарим арга хэмжээний тухай” Байнгын хорооны 2021 оны 10 дугаар сарын 19-ний өдрийн 08 дугаар тогтоолын хэрэгжилтийн талаарх Ерөнхий сайдын мэдээлэл 


Хэлэлцэж буй асуудалтай холбогдуулан Биеийн тамир, спортын улсын хорооны дарга Ц.Шаравжамц, мөн хорооны дэд дарга Ц.Одонбаяр, Санхүү, хөрөнгө оруулалтын хэлтсийн дарга Э.Адъяасүрэн, Төрийн захиргаа, удирдлагын газрын дарга О.Баттулга, Стратеги, бодлого төлөвлөлтийн газрын дарга О.Гэрэл нар оролцов.


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн референт А.Болортуяа, Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа, Хяналт шалгалт, үнэлгээний газрын ахлах зөвлөх Ч.Онончимэг нар байлцав.


Тогтоолын хэрэгжилтийн талаар Биеийн тамир, спортын улсын хорооны дарга Ц.Шаравжамц мэдээлэл хийв.


Мэдээлэлтэй холбогдуулан Улсын Их Хурлын гишүүн Т.Аубакир, Б.Жаргалмаа, Б.Баярсайхан, Г.Мөнхцэцэг, Ц.Туваан нарын тавьсан асуултад Биеийн тамир, спортын улсын хорооны дарга Ц.Шаравжамц хариулж, тайлбар хийв.


Байнгын хорооны гишүүд “Биеийн тамир, спортын тухай хуулийн хэрэгжилтийг хангах зарим арга хэмжээний тухай” Байнгын хорооны тогтоолын хэрэгжилтийн талаар Биеийн тамир, спортын улсын хорооны дарга Ц.Шаравжамцын мэдээллийг хэлэлцлээ.

Уг асуудлыг 15 цаг 33 минутад хэлэлцэж дуусав.
Байнгын хорооны нээлттэй хуралдаанаар 3 асуудал хэлэлцэв.

 
Нээлттэй хуралдаан 3 цаг 20 минут үргэлжилж, 19 гишүүнээс 14 гишүүн хүрэлцэн ирж, 73.7 хувийн ирцтэйгээр 15 цаг 34 минутад хаалттай горимд шилжив.

Тэмдэглэлтэй танилцсан:

БОЛОВСРОЛ, СОЁЛ, ШИНЖЛЭХ

УХААН, СПОРТЫН БАЙНГЫН 

ХОРООНЫ ДАРГА 
   




Г.ДАМДИННЯМ


 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ




П.МЯДАГМАА
МОНГОЛ УЛСЫН ИХ ХУРЛЫН2022 ОНЫ ХАВРЫН ЭЭЛЖИТ ЧУУЛГАНЫ

БОЛОВСРОЛ, СОЁЛ, ШИНЖЛЭХ УХААН, СПОРТЫН БАЙНГЫН ХОРООНЫ 
05 ДУГААР САРЫН 11-НИЙ ӨДӨР /ЛХАГВА ГАРАГ/-ИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ
Г.Дамдинням: Боловсрол, соёл, шинжлэх ухаан, спортын байнгын хорооны 2022  оны 5 дугаар  сарын 11-ний өдрийн хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр ирсэн тул хуралдаанаа эхэлье.
Гишүүдийн ирцийг танилцуулъя. Амартүвшин, Аубакир, Баатарбилэг, Баярсайхан, Батшугар, Жаргалмаа, Мөнхбат, Мөнхцэцэг, Г.Мөнхцэцэг, Чинбүрэн, Чинзориг, Энх-Амгалан, Энхтүвшин, Дамдинням гэсэн гишүүд хуралдаанд хүрэлцэн ирсэн байна. Хэлэлцэх асуудлаа танилцуулъя.

Нэгдүгээрт, Хаврын чуулганы 5 дугаар сард Боловсрол соёл шинжлэх ухаан, спортын байнгын хороогоор хэлэлцэх асуудлын цаглавар батлах тухай Байнгын хорооны тогтоол батална. Энэ уг нь  үүний өмнөх Байнгын хорооны хуралдаанаар хэлэлцэгдэх байсан боловч төсвийн тодотгол орж ирсэн учраас хойшлоод одоо ингээд батлагдахаар орж ирж байна. Шинэ Улсын Их Хурлын дэгийн тухай хуулиар сар тутам цаглавар баталдаг ийм дэгтэй болсон. Үүнийг батална.  
Хоёрдугаарт, Ерөнхий боловсролын сургуулийн үйл ажиллагааны тухай болон сургуулийн орчинд үүсэж байгаа янжуур болон цахилгаан тамхины хэрэглээний талаарх мэдээллийг Боловсрол, шинжлэх ухааны сайд, Эрүүл мэндийн сайд нар танилцуулж, хэлэлцэнэ. Энэ нэлээн өргөн дэлгэр сэдвүүдтэй байгаа.  Дотор нь 4 дэд хэсэг байна. Сургалтын хөтөлбөрийн хэрэгжилт, хичээлийн хоцрогдлыг арилгах, сурах бичгийн агуулгын судалгаа, сургалтын чанар, үнэлгээ эцэст нь сургуулийн орчин дахь янжуур болон цахилгаан тамхины талаар гэсэн ийм 4 багц нэлээн урт асуудал ярих байх. 
Гуравдугаарт, Биеийн тамир, спортын тухай хуулийн хэрэгжилтийг хангах зарим арга хэмжээний тухай 2021 оны 10 дугаар сарын 19-ний өдрийн 08 дугаар Байнгын хорооны тогтоолын хэрэгжилтийн талаарх Ерөнхий сайдын мэдээлэл сонсоно. Манай байнгын хороогоор спортын салбарын тухай авч хэрэгжүүлсэн 2 удаагийн хуралдааны шийдвэр хэлэлцэгдэнэ. 
Ерөнхий сайдын мэдээлэл сонсох дээр энэ дэгийн тухай хуулиараа бас дахиад Улсын Их Хурлын Хяналт шалгалтын тухай хууль гарсан. Улсын Их Хурлын Хяналт шалгалтын тухай хуулиар Улсын Их Хурлын Тамгын газрын Хяналт шалгалтын газраас дүгнэлт авч байж хэлэлцэгддэг учраас энэ явцын тайлан гэдэг утгаар хэлэлцэгдэх юм шүү. 
Дөрөвдүгээрт, Үндэсний нэгдмэл үнэт зүйлсийг цогцлоох талаар авч хэрэгжүүлэх арга хэмжээний талаар Соёлын сайдын мэдээллийг хаалттай хуралдаанаар хэлэлцэнэ. Засгийн газрын тэмдэглэлээр орж ирсэн ийм асуудал байгаа.  
Хэлэлцэх асуудал дээр өөр саналтай гишүүд байна уу? Чинзориг гишүүн, Баярсайхан гишүүн.

С.Чинзориг: Надад хэлэлцэх асуудал дээр санал алга. Нэг хүсэлт байна.  Байнгын хорооны дарга аа, Боловсролын багц хуулийг анхны хэлэлцүүлэгт бэлдэх ажлын хэсгүүд ажиллаад байгаа. Тэгээд тэр нөгөө групп дээр чинь ажлын хэсэг хуралдаад ажлын хэсгийнхээ нөгөө дэд ажлын хэсгүүд гэж би ойлгосон. Тэр ажлын дэд хэсгүүд нь хуралдаад зарчмын зөрүүтэй саналын томьёоллуудаа бэлдчихлээ гээд л бичээд байх юм. Тэгээд түүний анхны хэлэлцүүлэг Байнгын хороогоор орохоос өмнө урьдчилаад авмаар байна. Тэр дэд ажлын хэсгийн гаргасан зарчим, саналын томьёоллууд дээр нь юу байгаа юм. Ерөнхий боловсролын сургууль дээр, ер нь ерөнхий хууль дээр нь ямар зарчмын зөрүүтэй саналын томьёоллыг ажлын дэд хэсэг гаргаад байна? Түүнийг чинь одоо бид нар авч үзмээр байна.  Ялангуяа ерөнхий боловсролын хуулийн талаар хэлэлцүүлэгт бэлтгэх ажлын хэсэгт нь ороогүй гишүүд түүнийг чинь бас урьдчилж үзэж харж өөрсдийнхөө өгсөн саналын томьёолол, аймагт очоод бас Боловсролын яамтай хамтраад багш нарын санал бодлыг авсан. Тэр саналаа би Байнгын хороонд өгсөн, яаманд өгсөн. Тэр маань бас тусаж байна уу, үгүй юу гээд. Яг ингээд Байнгын хороон дээр орж ирэхээс өмнө урьдчилж бас хэлэлцүүлэгт бэлтгэхэд нь бас бэлдэх хэрэгтэй байгаа юм. Тэгээд тэр дэд ажлын хэсгээс гарч байгаа саналуудын томьёоллуудыг өгөөч гэсэн ийм хүсэлт байна. 
Г.Дамдинням: Чинзориг гишүүний тавьж байгаа санал хэлэлцэх асуудалтай холбоотой биш боловч бас тайлбар өгч байна.  
Нэгдүгээрт, Улсын Их Хурлын даргын захирамжаар 23 гишүүний бүрэлдэхүүнтэй ажлын хэсгүүд гараад ажиллаж байгаа, том ажлын хэсгүүд захаасаа хуралдаж байгаа. Мэдээж Байнгын хороогоор орж ирэхээсээ өмнө Улсын Их Хурал дахь намын бүлгүүд болон нийт Улсын Их Хурлын гишүүдэд урьдчилсан танилцуулга бүгдэд нь хийгдэнэ. Үүний дараа Байнгын хороогоор орж ирнэ. Одоогийн байдлаар Чинзориг гишүүн, Баярсайхан гишүүн хоёр бас ажлын хэсэгт оръё гэдэг саналаа өгчихсөн байгаа.  Удахгүй би Их Хурлын даргад хүсэлт тавиад захирамжид нэмэлт оруулаад хоёр гишүүнийг ажлын хэсгүүдэд оруулаад ингээд явна. Баярсайхан гишүүн.

Б.Баярсайхан: Байнгын хорооны гишүүддээ өдрийн мэнд хүргэе. Миний хэлэх санал бол өнөөдрийн хэлэлцэх асуудалд нэмэх асуудал байхгүй. Гэхдээ дараагийн Байнгын хорооны хурал дээр энэ сургууль, цэцэрлэг, дотуур байрны модон жорлонг орчин үеийн ус, ариун цэврийн байгууламжаар солих, энэ ажлыг эрчимжүүлэх Байнгын хорооны тогтоол 6 сарын 15-нд Засгийн газарт үүрэг чиглэл болгож гарсан байгаа.  Тэгэхлээр энэ асуудлыг бас дараагийн хурлаар нэгдүгээрт оруулах. 
Байнгын хорооны гишүүдэд сонордуулах зүйлс нь болохоор энэ дэд ажлын хэсгийг дахиад одоо өөрчилчихсөн байна. Тэгэхлээр энэ жорлонгийн ажлын хэсгийг ингэж дахин, дахин өөрчлөөд байх ямар шаардлага байгаа юм бол оо? Энэ 2 жилд хэрэгжээд дуусах, чанарын өндөр түвшинд хийгдэх ийм том бүтээн байгуулалт байгаа. Тэгээд энэ дээр бас Байнгын хорооны дарга, гишүүд бас анхаарч өгөөрэй. Энэ бол боловсролын салбарт хүүхдийг ая тухтай орчинд сургаж амьдруулах, төлөвшүүлэх, хүүхдийн эрхийг хангах ийм том бүтээн байгуулалт байгаа учраас Байнгын хорооны гишүүддээ үүнийг бас сонордуулж байна. 
Тэгээд даргын анхааралд өгч, дэд ажлын хэсэг дахин, дахин өөрчлөгдөж байгаа энэ асуудал дээр бас анхаарч өгөөч ээ. Тэгээд 6 сарын 15-наас өмнө бид тогтоолынхоо дагуу хэрэгжилтээ бас сонсох ёстой байгаа гэдгийг сануулах гэсэн юм. Баярлалаа.

Г.Дамдинням: Манай Баярсайхан гишүүн санаачлаад бас манай энэ Байнгын хорооны гишүүд Уулын баяжуулах Эрдэнэт үйлдвэрийн нийгмийн хариуцлагын хүрээнд санхүүжигдэж байгаа 100 тэрбумын өртөгтэй Монгол орны бүхий л ерөнхий боловсролын сургууль, цэцэрлэгийн модон жорлонг орчин үеийн эрүүл ахуй, аюулгүй байдлыг хангасан байдал руу шилжүүлэх энэ ажлын хэсэг нэлээн эрчтэй ажиллаж байгаа. Харамсалтай нь бас Засгийн газар, энэ яаман дээр байгаа ажлын хэсгийн үйл ажиллагаа доголдох ийм нөхцөл байдал үүсээд байгаа.  Ажлын хэсгийн ахлагч Баярсайхан гишүүн болон бусад гишүүд энэ дээр нэлээн анхаарал тавьж байгаа. Дараагийн Байнгын хорооны хуралдаанаар энэ тайланг сонсоцгооё. 
Өнөөдрийн хэлэлцэх асуудал дээр саналтай гишүүд байхгүй бол хэлэлцэх асуудалдаа оръё. 
Үүний өмнө нэг горимын санал байна. Улсын Их Хурлын дэгийн тухай хуулиар Соёлын яамнаас хаалттай хэлэлцэхээр Үндэсний нэгдмэл үнэт зүйлтэй холбоотой асуудал нууцын тамгатайгаар орж ирсэн. Засгийн газрын хуралдаанаар бас нууцаар хэлэлцээд Засгийн газрын хуралдааны тэмдэглэл орж ирсэн байгаа.  Тэгэхээр дөрөвдүгээр асуудлыг хаалттай хуралдуулах санал гаргаж гаргаж байна. 
Энэ дээр горимын саналаар санал хураагаад. Горимын санал дээр өөр санал байхгүй бол хаалттайгаар хэлэлцье гэдгээр санал хураалт. Дөрөвдүгээр асуудал.

90.9 хувийн саналаар санал дэмжигдлээ. Дөрөвдүгээр асуудлыг хаалттай хэлэлцэнэ.

Хэлэлцэх асуудалдаа оръё. 
Хаврын чуулганы 5 дугаар сард Боловсрол, соёл, шинжлэх ухаан, спортын байнгын хорооны хэлэлцэх асуудлын цаглавар батлах тухай Байнгын хорооны тогтоолын төслийг хэлэлцье. 
Тогтоолын төсөл танилцуулъя.
Монгол Улсын Их Хурлын Байнгын хорооны тогтоол.

2022 оны 5 дугаар сарын 11-ний өдөр Монгол Улсын Их Хурлын 2022 оны хаврын ээлжит чуулганы чуулганы 2022 оны 5 дугаар сард Боловсрол, соёл, шинжлэх ухаан, спортын байнгын хорооны хэлэлцэх асуудлын цаглавар батлах тухай.

 Монгол Улсын Их Хурлын тухай хуулийн 23 дугаар зүйлийн 23.2.14 дэх заалт, Монгол Улсын Их Хурлын чуулганы хуралдааны дэгийн тухай хуулийн 10 дугаар зүйлийн 10.6 дахь хэсгийг үндэслэн Байнгын хорооноос тогтоох нь:

1.Монгол Улсын Их Хурлын даргын 2022 оны 4 дүгээр сарын 29-ний өдрийн Монгол Улсын Их Хурлын 2022 оны хаврын ээлжит чуулганы 2022 оны 5 дугаар  сард хэлэлцэх асуудлын дараалал тогтоох тухай 62 дугаар захирамжид заасан Боловсрол, соёл, шинжлэх ухаан, спортын байнгын хорооны хэлэлцэх асуудлын хүрээнд хамаарах хууль, Улсын Их Хурлын бусад шийдвэрийн төслийг хэлэлцэх цаглаврыг хавсралтаар баталсугай. 
2.Хэлэлцэх хугацааг хуульд тусгайлан заасан болон бусад Байнгын хорооны эрхлэх асуудлын хүрээнд өргөн мэдүүлсэн хууль, Улсын Их Хурлын бусад шийдвэрийн төсөлтэй хамт өргөн мэдүүлсэн Боловсрол, соёл, шинжлэх ухаан, спортын байнгын хорооны эрхлэх асуудлын хүрээний хууль, Улсын Их Хурлын бусад шийдвэрийн төслийг хэлэлцэхэд энэ цаглавар хамаарахгүй. 
3.Энэ тогтоолын биелэлтийг хангаж ажиллахыг Боловсрол, соёл, шинжлэх ухаан, спортын байнгын хорооны дарга Г.Дамдиннямд, хэлэлцэх асуудлын бэлтгэл хангах, мэргэжил арга зүйн зохион байгуулалтын туслалцаа үзүүлэхийг Улсын Их Хурлын Тамгын газар газрын дарга Л.Өлзийсайханд үүрэг болгосугай гэсэн ийм тогтоолын төсөл байна.  
Тогтоолын төсөлтэй холбогдуулан асуулт асуух гишүүд байна уу, алга байна.  Үг хэлэх гишүүд байна уу, алга байна.  
Түрүүн Баярсайхан гишүүний хэлснийг оруулаад ажлын хэсгийн хуралдаан дээр анхаарах юмнуудыг оруулаад ингээд тогтоолын төслийг баталъя гэсэн саналын томьёоллоор санал хураалт явуулъя.

91.7 хувийн саналаар санал дэмжигдлээ. 
Дараагийн хэлэлцэх асуудалдаа оръё. 
Ерөнхий боловсролын сургуулийн үйл ажиллагааны тухай болон сургуулийн орчинд үүсэж байгаа янжуур болон цахилгаан тамхины хэрэглээний талаарх мэдээллийг Боловсрол шинжлэх ухааны сайд Энх-Амгалан танилцуулна.
  Хоёрт нь, Ерөнхий боловсролын сургуулийн орчинд үүсэж байгаа янжуур болон цахилгаан тамхины хэрэглээний талаар холбогдох судалгаа, мэдээллийг Эрүүл мэндийн сайд Энхболд танилцуулна.
 Ажлын хэсгийг оруулъя. Ажлын хэсгийн гишүүдийг танилцуулъя.

Боловсрол, шинжлэх ухааны сайд Энх-Амгалан, Боловсрол, шинжлэх ухааны яамны Санхүү, хөрөнгө оруулалтын газрын дарга Хуягцогт, Боловсрол, шинжлэх ухааны яамны газрын дарга Оюунаа, Газрын дарга Ганбаатар, Хөрөнгө оруулалтын хэлтсийн дарга Нансалмаа, Хэлтсийн дарга Гантулга, Мягмар, Боловсролын ерөнхий газрын дарга Ням-Очир, Боловсролын судалгааны үндэсний хүрээлэнгийн захирал Итгэл, Боловсролын үнэлгээний төвийн дарга Ганбат, Боловсрол, шинжлэх ухааны яамны Ерөнхий боловсролын бодлого зохицуулалтын газрын ахлах шинжээч Цолмон, сайдын зөвлөх Төмөр-Очир.

Энэ ажлын хэсгийн гишүүд орж ирж байна уу.
Засгийн газар хуралдаад Боловсролын сайд 5 асуудал танилцуулж байгаа юм байна.Тэгэхээр энэ мэдээллийг Боловсрол, шинжлэх ухааны дэд сайд Ганбаяр танилцуулчих. Ажлын хэсгийн 6 дугаар микрофон, сайд орж ирж байна уу тэгвэл сайд орж ирж байгаа учир сайд танилцуулах юм байна.

Дараачийн асуудлыг Энхболд сайд танилцуулна.

Л.Энх-Амгалан: Боловсрол, соёл, шинжлэх ухаан, спортын байнгын хорооны дарга болон эрхэм хүндэт гишүүд та бүгдийнхээ энэ өдрийн амар амгаланг айлтган мэндчилье. 
Ерөнхий боловсролын үйл ажиллагааны тухай мэдээллийг та бүхэнд сургалтын хөтөлбөрийн хэрэгжилт, хичээлийн хоцрогдлыг арилгах нэгд нь, хоёрт нь сургалтын чанар, үнэлгээ, гуравт нь сурах бичгийн агуулгын судалгаа, сурагчдын тамхины хэрэглээ гэсэн үндсэн шинэ сэдвүүдийн хүрээнд хүргэхээр бэлтгэлээ. 
Сургалтын хөтөлбөрийн хэрэгжилт, хичээлийн хоцрогдлыг арилгах асуудлын хүрээнд: 
Ерөнхий боловсролын сургалтын хөтөлбөр 2004-2018 оны хооронд нийт 21 удаагийн шийдвэрээр өөрчлөгдсөн байна. Үүнд сургалтын хөтөлбөрийн зорилт нь бага ангид 5 жил суралцагчид сурах арга барилтай, эх хэлээр зөв ярьдаг, бичдэг, ёс заншил, байгалийн талаар ойлголттой болгохыг зорьдог бол дунд анги 4 жил шинжлэх ухааны туршилт, судалгааны суурь чадвартай нийгэм, соёлын үнэт зүйлийг ухамсарласан, авьяас чадвараа нээх мэдлэг, ур чадварыг эзэмшин суурь боловсролын гэрчилгээ эзэмшдэг бол, ахлах ангид 3 жил шинжлэх ухааны туршилт, судалгааны чадамжтай, эх оронч, үндэсний төлөвшилтэй мэргэжлийн сонголтод суурилсан судлагдахууны чадвартай болж бүрэн дунд боловсролын гэрчилгээтэй төгсдөг. Нөгөө талаас сурагчид боловсрол эзэмших явцдаа эргэцүүлэн бодох, харьцуулах, шүүмжлэлт сэтгэлгээ, шинийг эрэлхийлэх, шинэ зүйл бүтээх эрмэлзэл зэрэг олон чадваруудыг өөрийн болгох ёстой. Эх оронч үзэл санаа, багаар ажиллах чадвар, зөв хүн байх ийм чанаруудыг ч мөн эзэмшүүлэх шаардлага гарч байна. 
Ерөнхий боловсролын сургуулийн сургалтын хөтөлбөр хэт олон хичээлтэй болж, сургалт академик шинжтэй болсон. Өөрөөр хэлбэл 21 дүгээр зууны иргэдэд шаардагдаж буй ур чадвар, зөөлөн ур чадварыг олгохын тулд тэр болгон тохирсон хичээл шинээр оруулж ирэх хандлагатай болж байна. Угтаа үндсэн хичээл бүрээр суралцах явцдаа авах чадварууд юм. Иймээс багш нарыг чадавхжуулахад онцгой анхаарах шаардлага үүсэж байна. Зөвхөн хөтөлбөр, арга зүйн бодлого дээр анхаарлаа төвлөрүүлснээс, түүний хэрэгжилт орхигдсон байна.  Ялангуяа гол хэрэгжүүлэгч болох багшийн мэдлэг ур чадварыг тогтвортой дээшлүүлэх, ажиллах бололцоог хангах сургууль, багшийн ажлын гүйцэтгэлийн үнэлгээ, сурагчийн үнэлгээний асуудал орхигдсон байна. Хөтөлбөрийн бодлого сул, хөтөлбөрийн шинэчлэлийг бэлтгэлгүй хийдэг бөгөөд зарим хичээлүүдийг улс төрчид болон тодорхой сонирхлын бүлгүүдийн шахалт захиалгаар судалгааны үндэслэлгүйгээр хөтөлбөрт оруулснаар сурагчдын ачааллыг хэтрүүлэн зайлшгүй судлах, шаардлагатай хичээлийг судлах цагийг багасгасаар байна. 
Зарим хичээлүүдийг нэгдмэл агуулгатай болгож, интеграцчлах замаар сурагчдын ачааллыг багасгах арга замыг хийх зайлшгүй шаардлага тулгарч байна. Одоо хэрэгжиж буй хөтөлбөрөөр судлагдахууны тоо 1-3 дугаар ангид 7, 4-5 дугаар ангид 10 хичээл, 6-9 дүгээр ангид 15, 10-12 дугаар ангид 16 хичээл судалж байна.  Яамны зүгээс хөтөлбөрийн менежментийн чиглэлийн хүрээнд 2022 онд сургалтын шинэ хөтөлбөрийн үзэл баримтлалыг баталж, цаашид сургалтын шинэ хөтөлбөрийг нэвтрүүлэх, хэрэгжүүлэх, багшаа бэлтгэх, сурах бичгээ шинээр боловсруулах, шинэ хөтөлбөрийн хэрэгжилтэд хяналт тавих зэрэг цогц арга хэмжээг авч хэрэгжүүлэхээр төлөвлөөд байна. 
Хоёрт нь, хичээлийн хоцрогдлыг арилгах асуудлын хүрээнд сурагчдын дунд үүссэн сурлагын хоцрогдлыг нөхөх, арилгах арга хэмжээний талаар Монгол Улсын Засгийн газрын 2021 оны 5 дугаар сарын 27-ны өдрийн хуралдаанаар хэлэлцэж, ерөнхий боловсролын сургуулийн суралцагчдын сурлагын хоцрогдлыг нөхөх, арилгах цогц төлөвлөгөөг батлан хэрэгжүүлэхийг Боловсрол, шинжлэх ухааны сайдад даалгасан. Хоцрогдлыг нөхөх арга хэмжээг 3 үе шаттайгаар 2021-2023 онд хэрэгжүүлэх юм. Танхимын сургалт, үйл ажиллагаа төдийгүй спорт урлагаар хичээллэх сонирхлын дагуу дугуйлан секцэд хамрагдах, хүүхдийн хөгжилд оролцоог дэмжих төлөвлөгөөт арга хэмжээ зэрэг сурагчдын нүүр тулсан харилцаа хязгаарлагдахын хэрээр тэдэнд бие биеэ хүндэтгэх, шинэ орчин, нээлттэй харилцаанд дасан зохицох, бусдаас суралцах, багаар хамтран ажиллах асуудлыг хамтран шийдэх зэрэг ур чадвар эзэмшихэд ихээхэн бэрхшээл учирч байна. 
Энэ бүхнээс харахад танхимын сургалтыг тасралтгүй явуулах нь хүүхдийн хөгжил төлөвшилд нэн чухал байна. Сурлагын хоцрогдлыг нөхөх, арилгах чиглэлээр хэрэгжүүлэхээр ажиллаж буй дараагийн асуудал аймаг, сум, дүүргийн сургуульд сурч байгаагаас, хаана сурч байгаагаа үл хамаарч ахлах ангийн хүүхдүүд сонгон судлах хичээлээ Монгол Улсын шилдэг багш нараас сонгон, сургалтын нэгдсэн платформ буюу medleg.mn-ээр судлах боломжийг бүрдүүлэх явдал юм. Энэ хүрээнд виртуал ахлах сургуулийг хөгжүүлэх, ахлах ангийн сонгон суралцах хичээлийн чанарыг сайжруулахад ахиц гарахаас гадна байршлаас үл хамаарч ахлах ангийн хүүхдүүд чанартай боловсрол эзэмших тэгш боломж бүрдэнэ гэж үзэж байна. 
Сурлагын чанар, үнэлгээний асуудлын хүрээнд:

2020-2023 оны хичээлийн жил нь өмнөх жилүүдээс илүү онцлогтой, боловсролын салбарт чанарын өөрчлөлт авчирсан жил байна. Суралцагчдад хоцрогдлоо нөхөх, сургалтын тэгш боломжийг нэмэгдүүлэх, багшийг тасралтгүй хөгжүүлэхэд боловсролын цахим шилжилт, боловсрол, сургалтын чанарыг нэмэгдүүлэх чиглэлээр гүйцэтгэл үр дүнд суурилсан төсвийн шинэчлэл, чанар, гүйцэтгэлийн үнэлгээний үндэсний тогтолцоог хөгжүүлэх зорилтыг дэвшүүлэн ажиллаж байна. 
Боловсролын үнэлгээний төвөөс сурагчдын хоцрогдлын нөхцөл байдлыг тодруулах зорилгоор оношлох үнэлгээг 2021 оны 9 дүгээр сард, сургуульд суурилсан үнэлгээг 2021 оны 10 дугаар сард тус тус зохион байгууллаа.  Энэ үнэлгээгээр бага боловсролын сурагчдын сурлагын түвшин 50.3 хувь, суурь боловсролд 36.4 хувь, бүрэн дунд 36 хувьтай байна. Тэд эзэмших мэдлэг, чадварынхаа 50-64 хувийг одоо сурч чадаагүй байна.  Мөн хүүхдийн сургуульд бэлтгэгдсэн байдлын үнэлэх үнэлгээ хичээлийн жилд 1 дүгээр ангид элсэн орсон сурагчдыг хамруулан үндэсний хэмжээнд зохион байгуулсан бөгөөд энэ үнэлгээгээр хүүхдийн сургуульд бэлтгэгдсэн байдлын гүйцэтгэл 60.7 хувьтай, танин мэдэхүйн хөгжил 61 хувьтай, нийгэмшихүйн хөгжил 65 хувьтай, бие бялдрын хөгжил 56 хувьтай байна. 
Цаашид үндэсний түвшинд элсэлтийн ерөнхий шалгалтыг жилд 2 удаа зохион байгуулахаар болж байгаа.  Монгол хэл бичгийн шалгалтыг 3 удаа, гүйцэтгэлийн үнэлгээг 2 удаа, боловсролын чанарын үнэлгээ, сургуульд бэлтгэгдсэн байдлын үнэлгээ тогтмол гүйцэтгэж байх тогтолцоонд шилжиж байна. 
Монгол Улс анх удаа энэ жил сурлагын амжилтын олон улсын үнэлгээ болох пи си үнэлгээнд хамрагдаж байгаа. Пи си үнэлгээ өнөөдөр энэ орон даяар явагдаж байгаа.  
Ингээд сурах бичгийн агуулгын талаар:

Энэ дээр бас хэд хэдэн гишүүд бас асуулга тавихаар бэлтгэгдэж байсан. Тэгээд нэгэнт сурах бичгийн талаар нэлээн томоохон ажлын хэсэг гарч ажилласан учраас энэ ажлын хэсгийн тайланг бас товчхон танилцуулъя. 
Сурах бичгийн агуулгын судалгааг 33 нэр төрлийн 174 сурах бичигт анх удаа хийж гүйцэтгэсэн. Ингээд энэ ажлын хэсгийг бид нар зохион байгуулахдаа хуучин бол 1-12 дугаар ангийн сурах бичиг бичдэг багууд тус тусдаа ажилладаг байсан энэ удаа бид нар 1-12 дугаар ангийн сурах бичиг бичдэг болон судлаач эрдэмтдийг оруулсан ийм том баг ажиллаж энэ судалгааг хийсэн байгаа. Энэхүү судалгаагаар сурах бичиг, түүнийг дагалдах багцын ном, дасгалын ном, багшийн ном хэрэглэгдэхүүн өнөөгийн хөгжлийн төлөв байдалд дүгнэлт хийж цаашид сурах бичгийн талаарх үзэл баримтлал, баримтлах бодлого, стандарт, үнэлгээний үндсэн асуудлуудыг нээн илрүүлж, шийдвэрлэх арга замыг тодорхойлох зорилгыг тавьсан болно. 
Хөтөлбөрийн менежментийн циклийн хүрээнд сурах бичгийг шинэчлэн сайжруулах бөгөөд цаашид дараах ажлыг хэрэгжүүлэх зайлшгүй шаардлагатай байна гэж үзэж байна. Үүнд сурах бичиг судлалыг хөгжүүлэх, ашиглах явцад байнгын судалгаа хөгжүүлэлт хийх шаардлага үүсэж байгаа.  Тийм учраас бид нар энэ Боловсролын хүрээлэнгийнхээ шинэ бүтэц зохион байгуулалтуудыг хийсэн. Ингээд энэ Боловсролын хүрээлэн дээр сурах бичгийн судлалыг хөгжүүлэх, ийм чадавхыг бэхжүүлэх бүтцүүд бий болж байгаа гэдгийг онцолж хэлье гэж бодож байна. Сурах бичигт тавих, стандартын шаардлагыг шинэчлэх ийм зайлшгүй шаардлага байна. Шинээр боловсруулсан сурах бичгийг тодорхой хугацаанд туршсаны үндсэн дээр сайжруулж нийтээр хэрэглэдэг болгох ийм шаардлага үүсэж байгаа. Сурах бичгийн агуулгын боловсролын түвшин, хичээл хоорондын залгамж холбоог хангах ийм зайлшгүй шаардлага үүсэж байна. Саяын хэлсэн ерөнхийдөө энэ хөтөлбөрийн судалгаа болон сурах бичгийн агуулга дээр манай боловсролын өнөөдрийн салбарт байгаа нэг гол сул тал хүүхдэд дандаа доод эрэмбийн чадварыг эзэмшүүлдэг ийм л болчихсон юм байна.  Доод эрэмбэ дээр нь дандаа цээжлүүлдэг, эргэн сануулдаг. 
Гэтэл 21 дүгээр зууны ур чадвар зайлшгүй шаардлагатай байгаа танхимаар олж авсан мэдлэгээ амьдралд хэрэглэдэг ур чадвараараа манайх хамгийн сүүлд ордог ийм улсуудын нэг болсон. 
Дэлхийн эдийн засгийн форумаас хийсэн судалгаагаар манайх энэ оюуны чадавх потенциалаараа бол эхний 11-т багтдаг мөртөө яг энэ оюуны чадавхаа ур чадвар болгодог, мэдлэг болгодог, танхимаар авсан мэдлэг, ур чадвар амьдралд хэрэглэдэг энэ чадвараар манайх нэлээн сүүлд ордог, нэг ийм боловсролын тогтолцоотой л болчихсон юм байна. Тийм  боловсролын тогтолцоотой болчихсон. Тийм учраас бид нар цаашдаа эрэмбийн буюу энэ задлан шинжлэх, нэгтгэн дүгнэх, үнэлэх бүтээлч энэ чадваруудыг дэмжсэн энэ даалгавруудыг түлхүү оруулах шаардлага өнөөдрийн сурах бичиг дээр үүсэж байна гэж харж байгаа.  Үндэсний ёс заншил, өв уламжлал, үндэстэн ястны онцлог, үнэт зүйлсийг танин мэдэх агуулгыг хичээлийн онцлогтойгоор тусгах ийм зайлшгүй шаардлага үүссэн байна гэж харж байна. 
Миний хувьд сургалтын хөтөлбөрийн хэрэгжилт, хичээлийн хоцрогдол, ингээд нөгөө сурах бичгийн үнэлгээ гэсэн энэ 3 чиглэлээр ийм мэдээлэл хийлээ. 
Г.Дамдинням: Энх-Амгалан сайдын танилцуулгатай холбогдуулж асуулт асуух гишүүд нэрсээ өгнө үү. Мөнхцэцэг гишүүнээр тасалъя. Аубакир гишүүн.

Т.Аубакир: Баярлалаа. Сурах бичгийн асуудал бол чухал. Тийм ээ, өнгөрсөн хугацаанд сурах бичиг шаардлага хангахгүй түвшинд явж байсан. Ямар нэгэн нэгдсэн зохион байгуулалтгүй, утга агуулгагүй сурах бичгүүд сүүлийн хэдэн жилүүдэд тараагдаад явж байсан гэж бид нар бол ойлгож байгаа. Энх-Амгалан сайд мэдэж байгаа Боловсролын багц хууль явж байгаа. Энэ Боловсролын багц хууль дээр үндэсний цөөнх эх хэл дээрээ боловсрол эзэмших эрхтэй гээд Үндсэн хуулийн үндсэн зарчмыг тусгасан 2 заалт явж байгаа, 7.1, 2 дээр санагдаж байна.  Энэ хуулийн хүрээнд үндэсний цөөнхийн хүүхдүүд маань сурах бичгээр хангагдах ёстой. Энэ сурах бичгээр хангах хөтөлбөр боловсруулах асуудлыг одоо тухайн салбарын сайд зохион байгуулах ёстой гээд хууль дээр явж байгаа.  Тийм учраас энэ сурах бичгийн хангалттай холбоотой үндэсний цөөнх болсон Баян-Өлгий аймаг гэдэг юм уу, эх хэл дээр боловсрол эзэмших эрхтэй хүүхдүүдийн сурах бичгийн хангалтын асуудал, стандартын асуудлыг бас давхар аваад явах нь зөв байх. Энэ дээр одоо баримталж байгаа, төлөвлөж байгаа ажлууд бий юу?
Тэгэхгүй бол үндсэндээ Баян-Өлгий аймгийн ихэнхдээ Баян-Өлгий аймагт л байдаг юм даа. Одоо үндэсний цөөнхийн хүүхдүүд одоо эх хэл дээр боловсрол эзэмшиж байгаа. Эдгээрийн сурах бичгийн хангалтыг бас мартагдуулж боломгүй байна.  Яагаад гэхээр сүүлийн үед Казахстанаас сурах бичиг авдаг ч юм уу. Одоо эх хэл дээр нь хичээлээ заахын тулд Баян-Өлгий аймгийн багш нар өөрийн гэсэн арга хэмжээ аваад яваад байна шүү дээ. Нэг бол яг стандарт программын дагуу хэвлэгдсэн Монгол сурах бичгийг яг орчуулаад тэр хүүхдүүдийг сурах бичгээр хангаад явах уу? Энэ таны ярьж байгаа саяын энэ асуудалтай хамт явах ёстой асуудал мөн үү гэвэл мөн. Одоо Баян-Өлгий аймагт нийт суралцсан энэ жил гэхэд жишээлбэл 1800 орчим хүүхэд 12 дугаар анги төгсөж байна. Эд нар маань яг ямар сурах бичиг дээр одоо боловсролоо эзэмшээд төгсөж байгаа юм. Жишээлбэл, одоо Монгол хэлний асуудал гэхэд Баян-Өлгий аймаг дандаа сүүл мушгидаг. Тийм ээ. Монгол хэл жилийн жилд л одоо сүүл мушгиж байна шүү дээ. Тийм учраас бид нар энэ хүүхдүүдийг сурах бичгээр хангах энэ хөтөлбөр юмыг салбарын сайд өөрөө хариуцаад явах ёстой учраас энэ дээр одоо ямар бодлого баримталж байгаа вэ? Одоо нэгэнт сурах бичгийн энэ асуудлыг ярьж байгаа бол үүнтэйгээ зэрэгцүүлээд аваад явах нь зөв байх гэсэн ийм нэг санал, нэг асуулт байна. 
Г.Дамдинням: Энх-Амгалан сайд хариулъя.
Л.Энх-Амгалан: Бид нар ер нь Баян-Өлгий дээр боловсролын бодлого алдчихсан юм байна билээ. Ерөөсөө Баян-Өлгийн онцлог. Одоо үндэстний энэ онцлог гэдгийг ерөөсөө ойшоож үзээгүй. Тоож үзээгүйгээс шалтгаалаад үндсэндээ энэ Баян-Өлгийн боловсролын чанар сүүл барьж байгаа, хичээлийн хоцрогдол үүссэн энэ олон жилийн ужиг юм байна билээ. Би одоо энэ хичээлийн хоцрогдлыг энэ ковидын өмнөх хоцрогдол, ковидын дараах хоцрогдол гэж 2 хоцрогдол байна гэж хараад байгаа шүү дээ. Тэгэхээр үндсэндээ ковидын өмнөх хоцрогдол гэдэг бол энэ Баян-Өлгий аймаг дээр яг энэ хэлний асуудлаас болж нэлээн асуудал үүссэн юм байна. Ер нь энэ ганцхан Баян-Өлгийн сурах бичгийг чинь тэр Боловсролын хүрээлэн дээр олон жил ажиллаж байсан Ханад гэдэг ганцхан л хүн бичдэг. Тэгээд түүний хэлээр бичсэн сурах бичгийг нь хүүхдүүд ойлгодоггүй юм байна билээ, ойлгодоггүй юм. Тэгэхээр өнгөрсөн намар та бас мэдэж байгаа.  Би бас нэлээн томоохон баг аваачиж манай Боловсролын ерөнхий газар, Багшийн мэргэжил дээшлүүлэх нь төв, Боловсролын хүрээлэнгээс маш том баг очиж хоёр удаа ийм судалгаа үнэлгээнүүд хийгдсэн. Ер нь цаашдаа бид нар энэ Боловсролын хүрээлэнгийн Баян-Өлгийн салбар байгуулж ажиллах нь зөв гэж харж байгаа.  Баян-Өлгийн салбар байгууллага.  Тэгэхээр Баян-Өлгий дээр байгаа тэр нөгөө Ховдын их сургуулийн салбар сургуулийг бид нар, ер нь шууд энэ Багшийн их сургуулийн салбар сургууль болгож, ер нь яг энэ боловсролынхоо Баян-Өлгийн болон үндэсний цөөнхийн боловсролын асуудлуудыг судалдаг, хөтөлбөрүүдийг нь боловсруулдаг нэг ийм тогтолцоо бид нар хийхгүйгээр Улаанбаатараас Баян-Өлгийн хүүхдүүдийн сурах бичгийн асуудлыг, мөн одоо энэ сургалтын хөтөлбөрийн асуудлыг Улаанбаатараас шийддэг энэ их буруу тогтолцоо юм байна гэж харж байгаа юм. 
Ер нь хэлүүд нь их өөр болчихсон юм байна билээ. Одоо энэ Баян-Өлгийн залуучууд энэ хүүхдүүдийн хэл илүү Казахстаныхан Казак хэл талдаа нэлээн болчихсон. Яг ахмад, дунд хүмүүсийн хэлний асуудлууд нь их өөр болчихсон. Бид нар өнгөрсөн жилд шинэ хийсэн зүйл энэ хос хэлний сурах бичгийг хийж боловсруулж, одоо Баян-Өлгийнхөө бүх сурагчдад хүргэх ийм арга хэмжээг хийсэн. Ер нь цаашдаа энэ боловсролын шинэ багц хууль батлагдаж гарахаар ерөнхийдөө энэ үндэсний цөөнхийн хэлний асуудал, энэ сурах бичгийн асуудлуудыг бид нар тусад нь бас ингэж бодлого болгож авч явах ийм зайлшгүй шаардлага байна гэж харж байгаа.  Тэгэхээр энэ зохицуулалт Боловсролын багц хууль дээр бас орсон байгаа.  2 заалтаар орсон байгаа.
Г.Дамдинням: Аубакир гишүүн тодруулъя.

Т.Аубакир: Өнгөрсөн хугацаанд Боловсролын яамныхан маань хоёр ч удаа очиж ажилласан. Сүүлд маш өргөн бүрэлдэхүүнтэй очиж ажилласан. Тодорхой хэмжээний мониторинг хийгдээд, бас сайд болон манай Боловсролын яамныхан маань бас нэлээн чигтэй болсон гэж би итгэж байгаа, мөн талархалтай байгаа юм. Ер нь Монгол Улсад бас нэг өөр үндэстэн өөр хэлтэй, өөр ёс заншилтай өөр шашинтай үндэстэн байх нь өөрөө манай Монгол Улсын бас нэг баялаг. Бид нар үүнийг устгаж үгүй болгох эрх бидэнд байхгүй, та бидэнд. Тийм учраас бид нар үүнийгээ зүлгэж өнгө оруулаад хамгаалаад явах үүрэг Соёлын болоод Боловсролын яам дээр байгаа гэж би ойлгож байгаа. Үндэснийхээ цөөнхийн эх хэл, соёлыг хамгаалаад явах дэлхийн маш олон улс орнууд үндэсний цөөнхтэй. Тийм учраас одоо бас сүүлийн үед нийгэмд нэг тийм буруу ташаа ойлголтууд явж байдаг. Эд нар заавал Монголоор ярих ёстой, ондоошоод байна гэдэг ч юм уу? Тийм ээ, энэ аль ч улс оронд байдаг.

Г.Дамдинням: Аубакир гишүүнд 1 минут.

Т.Аубакир: Тийм учраас Боловсролын яамныханд маш их талархалтай байгаа.  Одоо Улаанбаатар хотод ч гэсэн зөндөө уулзсан. Бид нар Баян-Өлгий аймагт ч гэсэн очоод маш олон удаа уулзсан. Энэ үндэсний цөөнхийнхөө эх хэлийг ёс заншлыг хадгалаад хамгаалаад явах үүрэг Монголын төрд бий. Тийм учраас одоо сурах бичгийн асуудал Энх-Амгалан сайдын нуруун дээр ирж байгаа.  Тийм ээ, одоо үүнийгээ орчуулаад явах юм уу яах юм, энэ дээрээ анхаараад өгөөрэй. Сүүийн үед нийгэмд янз бүрийн Монголоор ярих ёстой, мэдээжийн хэрэг төрийн хэлээрээ ярих ёстой. Гэхдээ бид нар бас арилгаад алга болгочихгүй. Одоо Тува жишээлбэл үндсэндээ устаж алга болж байна шүү дээ. Монголд бас тува үндэстнүүд бий. Тува хэл дээрээ ярьдаг, эх хэл нь Тува болсон, мөн Тува хэлийг ч гэсэн бид нар хамгаалаад явах ёстой. Энэ манай Монгол Улсын баялаг гэж бид нар ойлгох ёстой гэж би бол ойлгож байгаа.  Тийм учраас одоо энэ сурах бичгийн асуудал дээр бас анхаараад өгөөч ээ. Одоо ирэх хичээлийн шинэ жил 9 сарын 1 гэхэд хэвлээд бэлтгэж амжих уу? Энэ дээр бас анхаараад өгөөрэй гэж хүсэж байгаа юм.
Г.Дамдинням: Жаргалмаа гишүүн.

Б.Жаргалмаа: Баярлалаа. Та бүхнийхээ өглөөний амгаланг айлтгая. Сайдын мэдээллийг сонслоо. Ер нь сурах бичгийн чанарын асуудал дээр маш олон жил бид нар ярьж байгаа. Алдаатай үг үсэгтэй гэдэг юм уу, буруу сургалтын хөтөлбөртэй, тэр дундаа нэгдүгээр ангид суралцаж байгаа хүүхдүүдийн биеийн хөгжилд нь саад учрахуйц хэмжээний хүнд даацтай байдаг юм уу, энэ мэт асуудал маш ихээр яригддаг. Тэгээд номын доторх асуудлыг бид нар ярилаа. Ном өөрөө чанартай байх, хөнгөн байх, хүүхдүүдэд ямарваа нэгэн өсөлт хөгжилтөд нөлөөлөхгүй байх тал дээр ер нь ямар арга хэмжээ авч байгаа вэ гэдэг зүйлийг асууя. Би бас нэг зүйлийг маш ихээр ярьдаг байгаа. Ер нь суралцах орчны аюулгүй байдал, стандарт, өнөө цагийн хүүхдүүдийн нь биеийн хөгжил маш өндөр хэмжээнд байгаа.  Энэ тал дээр ширээ сандлын асуудлыг, анги танхимын  асуудлыг бага анги, дунд, ахлах ангийн хэмжээнд нь бид нар авч явж чадаж байгаа юу, үгүй юу гэдэг дээр.

Одоо ингээд жил болгоны намар засвар ордог. Тэгээд тэр засвар хийж байгаа будаг шунх нь хүүхдийн биед хортой нөлөөллийг үзүүлж байна гэдэг ийм зүйл ярьдаг. Энэ дээр ямар асуудлыг одоо бид нар авч чадах вэ? 
Нөгөөтэйгүүр бид нар сая хэмнэлтийн хуулиараа төсвийн тодотголоороо, ер нь 9 сарын 1-нээс авхуулаад хүүхдүүд сугалаагүйгээр цэцэрлэгт хамрагдана гэдэг зүйл ярьсан байгаа.  Энэ асуудал эхэлж байгаа.  5 мянган хүүхдийг хүүхэд харах үйлчилгээнд хамруулна гэсэн ийм зүйл ярьж байгаа. Энэ асуудлын маань гүйцэтгэл ер нь яг өнөөдөр ямар хэмжээнд байна вэ? Одоо бүтээн байгуулалтын улирал эхэлчихсэн, энэ ажил амжилттай эхэлж чадаж байгаа юу? Нөгөө талаар ер нь Боловсролын хуульдаа бид нар хувийн цэцэрлэг босгоход тийм ээ, цэцэрлэгт хамрагдаж чадаагүй хүүхдүүдээ 2 дахин хувьсах зардлыг нь тооцоод хамруулъя гэсэн ийм зүйл яригдаж байгаа. Энэ дээр хувийн цэцэрлэгүүд бас тодорхой хэмжээний урамшуулал авах гэдэг юм уу, эргээд цэцэрлэгээ өргөтгөх тал дээр хөрөнгө оруулалт хийх боломж байгаа юу гэдэг зүйлийг маш ихээр асууж бас бичиг ирүүлж байна. Энэ тал дээр тайлбар өгөөч ээ. 
Цагаан толгойн баяр гэдэг үсэглэлийн талаар “А” үсэг болох гэсэн хүүхдүүдийн талаар сошиалаар л нэг юм болж байна. Энэ зөвхөн багш нартай холбоотой асуудал байх гэж бодож байна.  Багшийн ёс зүйтэй холбоотой асуудал гэж бодож байна. Багшийг чадвартай байх, чадавхжуулах тал дээр ер нь Боловсролын яам хэр анхаарч байгаа вэ? Хүүхдээ зоддог багшийн зураг хөрөг, видео бол цацагдсаар л байх юм. Энэ тал дээр ер нь ямар арга хэмжээ авч байгаа вэ вэ? Цахим орчин, алсын зайн сургалт бол яалт ч үгүй хүүхдүүдийн сургалтад, сургалтын хоцрогдолд шууд нөлөөлсөн байгаа.  Энэ дээр нөгөө чадвартай багшаа солилцох ажил ер нь хэрхэн явагдаж байгаа вэ? Хувийн сургуулиудын удирдлагууд уулзахдаа юу ярьсан бэ гэвэл бид нар менежментээ одоо улсын сургуульд очоод суралцуулах тэр боломж байна.  Энэ дээр дэмжлэг үзүүлээч ээ гэдэг зүйлийг маш ихээр ярьж байсан. Тэгэхээр энэ асуудал дээр өөрөөр хэлбэл чадвартай багшаа алсын, орон нутагт аваачаад хүүхдүүдэд хичээл заах тэр боломжийг нь хангах талаар ямар арга хэмжээ авч байгаа вэ гэдэг дээр тайлбар өгөөч ээ. Тэгээд эргээд дараа нь асууя.

Г.Дамдинням:  Энх-Амгалан сайд хариулах уу?

Л.Энх-Амгалан: Манай Жаргалмаа гишүүн маш чухал асуудал хөндлөө. Энэ сурах бичгийн асуудал, тэгээд энэ номын хэвлэл, чанарын асуудал. Тэгээд энэ олон сурах бичгийг хүүхдүүд цүнхэндээ авч явдаг. Энэ нь бас хүүхдийн тодорхой эрүүл мэнд, хөгжилд бас сөргөөр нөлөөлж байгаа нь судалгаагаар бол бид нарт ийм нөхцөл байдал харагдсан. Тэгэхээр шинээр зохион байгуулагдсан Боловсролын ерөнхий газар дээр энэ хүүхдийн сурагчийн хөгжлийн асуудлуудыг бас нэлээн онцгойлж авч үзэх ийм чиг үүргүүд шинээр бий болж байгаа.  Тэгэхээр цаашдаа бид нар хичээлийн хоёр жилтэй учраас энэ сурах бичгүүдийг заавал ч үгүй бүтнээр нь ингэж хоёр хичээлийн жилийн сурах бичгийг нэг сурах бичиг байлгах уу? Эсхүл тухайн хичээлийн жилээр нь сурах бичгээ хуваагаад ингээд хэвлэж, хүүхдүүдийн цүнхэнд нь цөөн сурах бичигтэй, хөнгөн сурах бичигтэй явах бас нэг ийм боломжууд байх юм байна гэж. Нэгд, бид нар ийм судалгаа хийгдэж байгаа.

Хоёрдугаарт, бид нар энэ сургууль дээр хүүхдүүдийн локрын асуудлуудыг бас нэг талд нь бас шийдэх ёстой юм байна билээ. Энэ бол бас нэг ийм шийдэл болов уу гэж бас харж байгаа. Таны асуусан хоёрдугаар асуудал, энэ сургуулийн стандарт. Тэгэхээр үндсэндээ шинэ сургууль барьж байгаа стандартуудыг бол мэдээж бид нар жил бүхэн дээшлүүлэх ийм шаардлага байна. Энэ бол Баатарбилэг сайдын үеэс бас нэлээн эхэлсэн сайн ажлууд бас явж байгаа.  Тэгээд жил бүхэн бас сайжруулах ийм шаардлагууд байна.  Ер нь 240 хүүхэдтэй сургууль, 480 хүүхэдтэй сургууль, 520 хүүхэдтэй сургууль гээд энэ сургуулиудын стандарт зургуудыг нь баталдаг болъё. Энэ шинэ батлагдсан зургуудаар энэ стандарт хангасан цэцэрлэг, сургуулиудыг барьдаг ажлуудыг жил бүхэн хийгдэж, үүнийхээ хүрээнд стандартын дагуу нэг хүүхдэд ноогдож байгаа талбайн хэмжээ ч гэдэг юм уу? агааржуулалтын асуудал ч гэдэг юм уу? хэрэв сургууль дээр засвар хийвэл  тэр будаг нь ямар нэгэн химийн хоргүй байх, хүүхдүүдийн эрүүл мэндэд хор нөлөө үзүүлэхгүй байх энэ чиглэлүүдээр бас нэлээн хийгдэж байгаа ажлууд байгаа.  
Шинээр эмхлэн зохион байгуулагдсан манай Боловсролын ерөнхий газар энэ чиглэлд анхаарлаа хандуулж зарим ажлууд эхэлж санал санаачилгууд эхэлсэн гэдгийг бас би онцолж хэлье гэж бодож байна. 
Багш нарын ёс зүйн асуудал. Энэ бол үнэхээр хүнд асуудал байна. Энэ бол одоо ганцхан манай энэ Боловсролын яамны ч асуудал биш. Ер нь нийгмээрээ шүгэл үлээх ийм хэрэгцээ шаардлага өнөөдөр үүсчхээд байна. Бид нарын мэдэгдэж байгаа, одоо энэ сургуулийн орчинд байгаа хүүхдийн эрхүүд зөрчигдөж байгаа асуудлууд мэдэгдэхгүй байгаа нүднээс далд үйлдэгдэж байгаа олон асуудал байна.
Тийм учраас бид нар 2022 оныг багш нарын буюу боловсролын салбарыг ёс зүйн жил болгож зарласан байгаа. Тэгээд энэ ёс зүйн жилийн хүрээнд бид нар сургууль дээр өмнө нь ажилладаггүй байсан, энэ сургууль дээр байгаа энэ багш нарын ёс зүйн зөвлөлүүдийг сургууль бүхэн дээр байгуулж ажиллаж байгаа.  Ингээд өнгөрсөн жилээс 150 орчим сургууль дээр сэтгэл зүйч нарыг ажиллуулж эхэлсэн. Цаашдаа ерөнхий боловсролын бүх сургууль дээр энэ сэтгэл зүйч нар бас ажиллах ийм хэрэгцээ шаардлагууд үүсэж байна гэж харж байгаа. Тэгээд мэдээж энэ сургуулийн орчинд хүүхдийн эрх зөрчигдөж байгаа, эсхүл энэ үе тэнгийнхний гадуурхалтын асуудал бас үнэхээр сэтгэл эмзэглүүлсэн зүйл болсон. Дахиад дээрээс нь энэ цахим халдлагын асуудлууд, цахимаар хүүхдүүдийн эрх зөрчигддөг, доромжилдог, дээрэлхдэг энэ нөхцөл байдлууд үнэхээр сэтгэл эмзэглүүлсэн зүйл учраас нийгмээрээ шүгэл үлээж, соён гэгээрүүлэх ажлуудыг хийх хэрэгцээ шаардлагууд би байна гэж харж байгаа.  Энэ дээр манай Баярсайхан гишүүнийг би бас онцолж хэлье. Үнэхээр Завхан аймаг дээр очиж ажиллаж энэ жил бол Завхан аймгийг ямар ч байсан энэ хүүхдийн эрхийг хамгаалах сургууль болон цэцэрлэгийн орчинд хүүхдийн эрх хөндөгдөхгүй байх энэ санал санаачилгуудыг гаргаж ажиллаж байгаа. Манай бүлгийн хурал дээр бас тодорхой шийдлүүд ярилцсан.
Г.Дамдинням: Жаргалмаа гишүүн тодруулъя.

Б.Жаргалмаа:  Багш солилцоон дээр хариулт аваагүй байгаа.  Өнөөдөр бас нийслэлд биеийн тамирын заалгүй сургуулиуд байна гэдэг ийм мэдээлэл байгаа.  Энэ дээр хүүхдийн хөгжилд бол шууд нөлөөлнө. Биеийн тамирын хичээлийн цагийг нь ахиу болгох тал дээр бас анхаарах зайлшгүй шаардлага байгаа.  Өнөөдөр хүүхдийнхээ сургуулийн биеийн тамирын гадна талбайг зарчихсан захирлууд хүртэл байдаг. Энэ асуудлыг хэрхэн яаж шийдвэрлэх юм бэ? Өнөөдөр хүүхдүүд маань нийтийн биеийн тамир, би хөл бөмбөгөөрөө хүүхдүүд багийн спортоор хичээллүүлье ээ гэж маш ихээр ярьдаг хүний хувьд хэлэхэд тийм ээ, гадна талбайн асуудлыг бас шийдвэрлэх тал дээр анхаараач ээ. Биеийн тамирын гаднах спортын талбайгаа зарчихсан багш, захирлууддаа арга хэмжээ авч үүнийг шийдвэрлээч ээ гэдэг асуудлыг хатуу тавих хэрэгтэй. Үнэхээр шүгэл үлээдэг бол тэр үлээхийн дээдээр үлээх асуудал бол яалт ч үгүй энэ шүү гэдэг дээр бас хатуу хэлье ээ.
Г.Дамдинням: Баярлалаа.  
Энэ Жаргалмаа гишүүний яриад байгаа сургуулийн орчны газрын наймаа гээд л явагдаад байдаг. Энэ олгогдчихсон байгаа юмнуудыг нь буцааж авах тал дээр төр онцгой анхаармаар байгаа юм даа. Тэгээд Энх-Амгалан сайд харуулъя.

Л.Энх-Амгалан: Сургууль, цэцэрлэгийн газрууд их хулгайлагдсан юм байна билээ. Тэгээд энэ дээр өнгөрсөн хавраас нэлээн том ажлын хэсэг энэ Төрийн өмчийн бодлого зохицуулалтын газар, нийслэл, аймгуудын түвшний газар зохион байгуулалтын газруудтай бид нар улс даяараа тооллого хийсэн. Энэ ингээд дуусаж байна. Тийм учраас удахгүй бид нар ерөнхийдөө энэ тооллогын дүнг бас нийтэд танилцуулъя гэж бодож байгаа.  Ер нь ихэнх нь тэгээд газраа зарчихсан, эсхүл газар дээр орон сууц бариад хуваагаад авчихсан нэг ийм л нөхцөл байдлууд үүссэн юм байна билээ. Тэгэхээр энэ удахгүй ирэх долоо хоногт бараг энэ ажлын хэсгийн дүнг танилцуулъя гэж харж байгаа. 
Г.Дамдинням: Тэгэхээр үүнийг бас Байнгын хороон дээр нэг ажил болгож сонсож байя. Сургууль, боловсролын байгууллагын орчны газар, өмч хөрөнгийн дээрэмтэй холбоотой 2 долоо хоногийн дараа та хуваарьт тавьчихвал энэ талаар дээр мэдээлэл хийе. 
Тэр багш солилцооны асуудал дээр нь хариулъя. 
Л.Энх-Амгалан: Бид нар энэ Их Хурал дээр хэлэлцэх гэж байгаа хууль дээр энэ сэлгэн ажиллуулах зохицуулалтууд хийгдэнэ. Ерөнхийдөө сайн туршлагууд бол байна.  манай энэ Шинэ Монгол гээд Галбадрах захирлын сургуулиудын сайн багш нар  хөдөөгийн 4 аймгийн 8 сургууль дээр ажиллах ийм боломжийн санал санаачилгууд байна.  Ер нь цаашдаа бид нар багш нарын ангилал байгаа шүү дээ, тэргүүлэх арга зүйч, тэргүүлэх зөвлөх багш гээд. Тэгэхээр нэгэнт зөвлөх багш болж байгаа багш нараа ганцхан тэр сургууль дээр нь ажиллуулаад байх биш, тэр 7 хоногт заах 19 цагийнх нь тал цагаа багш нартайгаа ажилладаг. Магадгүй нөгөө лаборатори сургуулиудын зөвлөх багш нар гэдэг юм уу, сургалт сайтай сургуулиудын зөвлөх багш нарыг бид нар хөдөө орон нутаг, нийслэлийн алслагдсан дүүрэг, хүүхэд ихтэй сургуулиуд дээр ингэж ажиллуулах ийм боломжууд нь бас байгаа болов уу л гэж харж байгаа. 

Г.Дамдинням: Тэгээд шинээр орж ирж байгаа сургуулийн өмнөх ерөнхий боловсролын тухай хууль дээр нэг онцгой орж ирж байгаа заалт нь тэр л дээ. Тэр зөвлөх багш нарын зэрэг дэв цол зэрэгтэй холбоотой асуудал дээр энэ яам, энэ Боловсролын ерөнхий газар энэ аймаг, орон нутаг, дүүргүүдийн боловсролын газрууд дээр яг үүнийг хариуцдаг мэргэжилтнүүдийнхээ өргөдөл хүлээж авдаг энэ асуудлуудыг бас судалж харах ёстой юм байна билээ шүү. Их олон гомдол ирж байгаа шүү. Хувийн харилцаагаар багш нарыг дардаг, хасдаг янз, янзын болдог, янз бүрийн юм нэхдэг ийм гомдлууд ирж байгаа. Дархан дээр бол тийм юм сонсогдоод байна билээ. Ням-Очир дарга энэ дээр нэг шалгалт хийгээд танилцуулаарай гэдгийг хэлсэн байгаа. Хувийн цэцэрлэгийг дэмжих чиглэл дээр Жаргалмаа гишүүний асуултад хариулт өгье. Энх-Амгалан сайд.

Л.Энх-Амгалан: Сая улсын төсвийн тодотголын үеэр цэцэрлэгийн хүртээмжийг нэмэгдүүлэх асуудал дээр манай Улсын Их Хурал бол түүхэн шийдвэр гаргасан. 100 орчим тэрбум төгрөгийг энэ хувийн цэцэрлэгүүдийн хувьсах зардлыг санхүүжүүлэх, мөн энэ цэцэрлэгийн хүртээмжийг нэмэгдүүлэх, ачаалал өндөртэй байгаа нийслэлийн хүрээнд энэ цэцэрлэгийн хүртээмжийг нэмэгдүүлэх чиглэл рүү маш том санхүүгийн эх үүсвэрийн боломж олдож байгаа.  Тийм учраас бид нар үүнийг өнөөдөр энэ нийслэл дээр байгаа нийт одоогийн байдлаар бид нарын гаргасан тоогоор 38 мянга орчим хүүхэд байна. Цэцэрлэгийн насны одоо цэцэрлэгт хамрагдаж чадахгүй байгаа.  Тэгэхээр 57 энэ байршил дээр энэ ачааллууд үүссэн байна.  Тэгээд ерөнхийдөө бид нар энэ хамран сургах тойрог гэдгээ их буруу тодорхойлдог байсан юм байна гэж бид нар одоо харж ойлгож байгаа юм. Хамран сурах, хамран сургах тойргийг зөвхөн улсын төрийн өмчит цэцэрлэгүүдийг тойруулсан төлөвлөлтүүд хийдэг учраас тухайн нэг тойрог дээр байгаа хувийн цэцэрлэгийн багтаамж, хувийн цэцэрлэгийн боломжуудаа тооцоолдоггүй учраас ингээд энэ хамран сурах тойргийнхоо тогтоодог энэ аргачлалыг бид нар шинэчилье. Ингэж байж бид нар одоо яг цэвэр энэ цэцэрлэгийн хүртээмж, цэцэрлэгийн ачааллын төлөвлөлтүүдийг зөв хийдэг болъё гэсэн энэ чиглэл рүү бид нар тодорхой арга хэмжээнүүдийг авч хэрэгжүүлнэ гэж бодож байгаа.  
Тэгэхээр манай сургуулийн өмнөх боловсролын хуулиар чинь цэцэрлэгийн 6 төрлийн цэцэрлэг байгаа юм. Хэв шинжийн хувьд. Тэгэхээр энийгээ бид нар өмнө нь нэг хүүхдийн хувьсах зардлаа тэр болгон баталж чаддаггүй, нөгөө хүрэлцээтэй хүртээмжтэй баталж чаддаггүй байсан учраас энэ 6 хэлбэрийг бид нар ерөөсөө хэрэгжүүлж чадаагүй юм байна билээ. Ер нь хүүхэд харах үйлчилгээ гэхээсээ илүү дараагийн шатны энэ цэцэрлэгийн 6 хэлбэр хэв шинжүүдийг бид нар энэ хувийн хэвшилтэйгээ хамтарч, төр, хувийн хэвшлийн хүрээнд хэрэгжүүлэх юм бол цэцэрлэгийн хүртээмжийг шинэ шатанд гаргах ийм шийдлүүд нь байгаа юм байна л гэж харж байгаа.  Тэгээд манай дэд сайдаар ахлуулсан ажлын хэсэг нийслэлийн боловсролын газартай хамтарсан ажлын хэсгүүд гарсан байгаа. Ирэх долоо хоногт бид нар Засгийн газрын хуралдаанаар Улсын Их Хурал дээр баталсан төсвийн хэрэгжилттэй холбоотой Засгийн газрын тогтоолуудыг батлуулж одоо энэ хэрэгжилтийг хангаж ажиллана гэж зорьж байгаа юм.
Г.Дамдинням:  Балжиннямын Баярсайхан гишүүн.

Б.Баярсайхан: Баярлалаа. Энх-Амгалан сайдаас хэд хэдэн асуулт байна. Энэ ахлах ангийн хөдөө орон нутгийн суралцагчдын англи хэлний түвшин нийслэлийн суралцагчдаас доогуур байна. Улаанбаатар хотын сурагчдын англи хэлний мэдлэг ойлголтыг үнэлэх даалгаврын гүйцэтгэлийн түвшин 50 хувьтай байхад хөдөө орон нутгийн сургуулийн сурагчдынх 30 хувьд хүрэхгүй байгаа нь англи хэлний сургалтын чанар хөдөөд хангалтгүй байгааг харуулж байгаа гэсэн ийм хэрэгжилтийн танилцуулгыг 9 дүгээр хуудаснаас олж авлаа.  Тэгэхлээр миний асуух гэж байгаа асуулт энэ боловсролын тэгш хамруулах бодлого хэрэгжиж байгаа юм уу? Нэгдсэн үндэсний байгууллагын Тогтвортой хөгжлийн гол зорилт болох хэнийг ч орхигдуулахгүй байх гэдэг энэ зорилт хэрэгжиж байна уу? Энэ хот, хөдөөгийн ялгааг хэзээ арилгах юм бэ? Шинэ сэргэлтийн бодлогын 4 дүгээр зорилт, хот хөдөөгийн сэргэлтээр Улаанбаатар  хотын төвлөрлийг багасгаж, хөдөө орон нутгийн хөгжлийг дэмжихээр ингэж чиглэж байгаа.  
Энэ зорилтын хүрээнд боловсролын тэгш бус ийм ялгаа бол ерөөсөө баймааргүй байна. Тэгэхлээр энэ тал дээр одоо яам ямар ажил хийж байгаа юм бэ? Би гишүүний хувиар English language институтээс одоо удирдлагуудыг сая Завхан аймагт урьж очиж ажилласан байгаа.  Энэ орон нутгийн хүсэлтийг уламжлаад энэ институтээс 2 англи хэлний багшийг ирэх намар гэхэд Завхан аймагт ажиллуулахаар болж байгаа.  Тэгээд энэ багш нарын цалин хөлс дээр Боловсролын яам дэмжлэг үзүүлэх үү? Гадаадын багш нар яг монголын багш нартай адилхан цалин хөлсөөр ажиллах илүү тусламжийн хүрээнд хүмүүнлэгийн үйлсийн хүрээнд ингэж хөдөө орон нутгийн хүүхдүүдэд боловсрол олгох гэж байгаа ийм асуудал байна. 
Хоёрдугаарт, Жаргалмаа гишүүн сая маш чухал асуудлыг хөндөж байна.  Энэ дуу хөгжмийн хичээл, биеийн тамирын хичээлийн үнэлэмжийг одоо дээшлүүлж 2020-2024 оны Засгийн газрын үйл ажиллагааны хөтөлбөрт улсын хэмжээнд цэцэрлэг, ерөнхий боловсролын сургуулийг дуу хөгжмийн хичээлийн зэмсэг, биеийн тамирын хэрэгслээр хангана гэж бид нар зорилт тавьсан байгаа.  Тэгээд Энх-Амгалан сайд, та энэ зорилтыг өмнөх 2 жил үнэхээр бид нар бүхнийг ковидод зориулаад үнэхээр боломжгүй байсан байх. 2023 оны төсөвт тавиулахаар та одоо төлөвлөж байна уу? Тэгэхгүй бол Засгийн газрын үйл ажиллагааны зорилт бас хэрэгжихгүй түвшинд ингээд хүрэх гэж байна. Юу гэж хэлэх гээд байна гэхээр хүүхдийг эрүүл чийрэг хүн болгох, мөн уян зөөлөн сэтгэлтэй хүн болгоход энэ хоёр хичээлийг дэмжиж, үнэлэмжийг нь дээшлүүлж, энэ хоёр хичээлийг зааж байгаа багш нарыг мэргэжлийн байлгах, цалин хөлснөөс гадна дугуйлан секц ажиллуулж, орлого олох боломжоор хангаж, энэ хоёр хичээлийг өөд нь татахгүйгээр Монгол хүнийг монгол соёлтой, монгол дотортой, өрсөлдөх чадвартай ийм хүн болгох бол хэцүү шүү гэдгийг байнга ярьж байгаа.  Тэгээд үүнийг бас танаас асууя. 
Мөн Монгол Улсын багшийн их сургуулийн 100 жилийн ой, багш бэлтгэж эхэлснээс хойш 100 жил болжээ. Тэгэхээр одоо бид нар олон орны энэ боловсролын системийг судалж байна.  Ерөөсөө явсаар байгаад багш бэлтгэх тогтолцоо, багш бэлтгэх энэ асуудал чинь л хамгийн гол асуудал болоод байгаа.  Тэгэхлээр энэ багш бэлтгэх тогтолцоо ирэх 100 жилд яаж шинэчлэгдэх гэж байгаа вэ? Монголын боловсролын салбарт ирэх 100 жилд бид нар ямар багш нарыг бэлтгэж одоо ажиллуулах вэ? Энэ тал дээр таны саналыг сонсъё гэж бодож байна.  Та тэгээд ёс зүйн жил болгож энэ жилийг зарласан, багш нарын ёс зүйн жил болгож зарласан. Энд маш их талархалтай байгаа.  Яг энэ суурь болох тэр ёс зүйн доор одоо хүүхдэд төлөвшүүлэх зан чанарын энэ боловсролын асуудал энэ Боловсролын багц хуульд зорилт болон орж, ирэх одоо энэ 100 жилийн хөтөлбөрт энэ зан чанар, сайн зан чанартай зөв иргэн бэлтгэх.

Г.Дамдинням: Баярсайхан гишүүнд нэг минут.

Б.Баярсайхан:  Энэ бодлого заавал хэрэгжээд явж байх ёстой. Энэ нь бол хөгжингүй орнуудын туршлагаас маш тод харагдаж байгаа.  Энэ дээр бас таны санаа бодлыг сонсмоор байна. Эцэст нь хэлэхэд бид нар хувийн цэцэрлэг сургуулиа бол дэмждэг ээ, төрийн ачаанаас үүрэлцэж байгааг мэднэ ээ. Миний хувьд бол дэмждэг. Гэхдээ одоо танай яаман дээр  IT-гийн ийм том баг байдаг. Энэ баг одоо юу хийж байна вэ? Өнөөдөр хувьсах зардлыг байхгүй хүүхдүүдийн нэр дээр хувьсах зардал авч байгаа хувийн цэцэрлэгүүдийн ёс зүйн асуудал дээр та хэзээ цэгцлэх гэж байна вэ? Энэ IT-гийн энэ том баг чинь яагаад ажиллахаа больчихсон юм бэ? Энэ бол үнэхээр сайн ажилладаг байсан хуурамч дипломыг байхгүй болгосон. 6 настай хүүхдээ бид нар тоолж сургасан, гэтэл одоо 30 хүүхэдтэй цэцэрлэг 80 хүүхэдтэй юм шигээр ингэж хувьсах зардал авч байгаа асуудлыг та хэзээ цэгцлэх вэ? 
Г.Дамдинням: Энх-Амгалан сайд хариулъя.

Л.Энх-Амгалан: Баярсайхан гишүүний асуултад хариулъя. Нэгдүгээрт нь англи хэлний асуудал. Энэ жил бид нар англи хэл дээр бас нэлээн анхаарал хандуулъя. Одоо бодитой хөтөлбөрүүд хэрэгжүүлье гэсэн ийм үндэсний хөтөлбөр хэрэгжүүлж байгаа. Англи хэлний асуудлаар Улсын Их Хурал дээр Булгантуяа гишүүнээр ахлуулаад ийм лобби бүлэг гарч байгаа юм байна. Энэ бас их том давуу тал. Тэгэхээр үндсэндээ бид нар судалгаа хийж үзсэн юм. Энэ талаар судалгаа хийж үзсэн. Тэгээд багш нарын англи хэлний чадавхууд маш муу байна. Маш муу байна. Үндсэндээ 3200 багш нарын 20 орчим хувь нь өнөөдөр яг бид нарын хүсэж байгаа тийм мэдлэг, ур чадвартай л байгаад байгаа юм. Бусад багш нарын англи хэлний асуудал бол маш их сэтгэл зовоож байгаа асуудал. Тэгэхээрээ Дамдинням дарга, Мөнх-Оргил гишүүн, Булгантуяа гишүүн бид нар Америкийн элчин, Английн элчин, Канадын элчин, Австралийн элчин сайдуудтай бас уулзаж ерөнхийдөө хуучин энхтайвны шугамаар ирдэг байсан багш нарын  энэ тоог өсгөж, хувьсах зардал авдаг энэ асуудлууд арилах юм болов уу л гэсэн нэг ийм  хүлээлттэй байна. Хуучин бол энхтайваны корпусын шугамаар жилд нэг цөөхөн ирдэг байсан багш нарын тоог нэмэгдүүлж, ер нь цаашдаа бид нар энэ 650 төрийн өмчийнхөө сургууль дээр ядахдаа англи хэлний багш нарыг авчирч ажиллуулах энэ боломжуудыг хангаж ажиллах ёстой юм байна гэж харж байгаа.  Түрүүн таны хэлдэг, англи хэлний институттэй бас энэ чиглэлээр нэлээн хамтарч ажиллаж байна.  
Одоо бид нар энэ Америкийн сургуулиуд дээр ажиллаж байгаа 120 орчим багш байна.  Яг цэвэр англиар ярьж байгаа энэ багш нарыг энэ зун ашиглаад нийт ерөнхий боловсролын сургуулийн англи хэлний багш нарыг ингээд бүсчилсэн маягаар сургалтууд хийж англи хэлнийх нь ур чадварыг нэмэгдүүлэх ийм ажлыг бас зохион байгуулъя. Ингэвэл их үр дүнтэй байх юм болов уу гэж харж байгаа. Ингэж хот, хөдөөгийн ялгаа, англи хэл дээр тодорхой үе шаттайгаар ахиц дэвшлүүд гарах болов уу гэж харж байгаа.  Нэг жил гоё болчихгүй англи хэлний асуудал, энэ хот хөдөөгийн боловсролын асуудал. Би өнгөрсөн нэг жил ингээд бий болчхоогүй асуудал гэж ойлгоод байгаа шүү дээ. Одоо сүүлийн манай боловсролын 30 жилийн ийм алдаа дутагдал, завхралууд л явсан гэж харж байгаа.  Тэгэхээр энэ асуудлуудыг одоо бид нар энэ боловсролынхоо багц хууль батлагдаж гарахаар гол зохицуулалтууд хийгдэх болов уу гэж харж байна.  
Хоёр дахь асуудал бол тантай санал нэг байна. Ерөнхийдөө энэ дуу хөгжим, биеийн тамирын хичээл хүүхдийн сэтгэлийн боловсрол олгодог, оюуны боловсрол олгодог, биеийн боловсрол олгодог энэ гол хичээл нь энэ дуу хөгжим, биеийн тамир, технологийн хичээлүүд байгаа.  Тэгэхээр энэ чиглэлд бид нар тэр сурах орчнуудыг нь сайжруулах чиглэлд нэгдүгээрт анхааръя. 
Хоёрдугаарт, хөтөлбөрийн шинэчлэлүүд хийгдэх ийм зайлшгүй шаардлагууд бий болчихсон байгаа. Түрүүн хэллээ шүү дээ. Дандаа доод эрэмбийн ур чадвар эзэмшүүлээд байна. Одоо хүүхдүүддээ нөгөө дээд эрэмбийн ур чадвар эзэмшүүлэх энэ хөтөлбөрүүдийг одоо хийх ийм шаардлагууд байгаа.  Ер нь боловсролын салбараас нэлээн мөнгө татагдчихсан. Яг одоо энэ жил чинь бид нар 2 удаа төсвийн тодотгол хийлээ. Нийт төсвийн 2 удаагийн тодотголоор яг одоогийн байдлаар 145 тэрбум төгрөг татагдсан хэмнэгдсэн гэсэн үг. Одоо татагдсан нь нөгөө ахмадуудын тэтгэврийн 500 мянган төгрөг рүү явсан гэж ойлгож болно.  Ковидын үед хүүхдийн 100 мянган төгрөгийн 11 мянган төгрөг нь манай боловсролын салбараас татагдаж хүүхдийн мөнгө өгөгдөж байсан юм байна билээ. Тийм учраас одоо ингээд улс орон маань үргэлж нэг ийм ковидтой, ийм дайны байдалтай байхгүй болов уу гэж бодож байна.  Тэгээд 2023-2024 оны төсвийг бас жаахан өөдрөгөөр харж байгаа. Энэ боловсролын салбар дээр тавигдах сая таны хэлсэн энэ хөрөнгө оруулалтуудыг бид нар тавина. Засгийн газраас өргөн барина. Харин та бүхэн Улсын Их Хурал дээр энэ чиглэл рүү энэ хөрөнгө оруулалтуудыг яг одоо баталж.
Г.Дамдинням:  Бусад асуултууд нь гүйцээгээд хариулчихъя. Энх-Амгалан сайдад микрофон өгөөрэй.
Л.Энх-Амгалан: Хуурамч дипломын асуудал бүрэн шийдэгдсэн гэж бас хэлж болохгүй ээ. Баярсайхан гишүүн ээ, энэ асуудал харин ч өнгөрсөн жил 7200 ЭЕШ өгөөгүй хүүхдүүдийн асуудлууд гарч ирсэн шүү. Мэдээллийн технологийн төвийн манай салбарын мэдээллийн системийн асуудлыг ярьж байх шиг байна.  Энэ бол би харьцангуй сайжирч байгаа л гэж ойлгож байгаа.  Харьцангуй сайжирч байгаа. Ерөнхийдөө анхан шатан дээр цэцэрлэг, сургуулиас буюу энэ дүүрэг, аймгийн төвүүдийн боловсролын газруудаас шивж байгаа энэ дата мэдээллүүд буруу шивэгддэг учраас энэ нэг хардалт сэрдэлт маш их гарсан. Ганц хардалт сэдэл ч биш, ийм тодорхой асуудлууд, гэмт хэргийн шинж чанартай асуудлууд ч одоо гарсан гэдгийг бас би хариуцлагатайгаар хэлье гэж бодож байна.  Өнгөрсөн 10 жилийн хугацаанд байж байгаа ийм л асуудал шүү дээ. Тэгэхээр энэ асуудлууд нэг л өдөр өргөс авчихсан юм шиг ийм сайхан болохгүй л дээ. Тэгэхээр мэдээж мэдээлэл технологийнхоо энэ боломжуудыг сайн ашиглах ёстой. 
Ер нь бол хувийн цэцэрлэгүүд хүүхдийнхээ мөнгийг буруу бичээд энэ хувьсах зардал авдаг ийм тохиолдлууд би байхыг үгүйсгэхгүй. Гэхдээ одоо хавтгайрсан ийм байна уу гэдэг дээр их том асуултын тэмдэг болов уу л гэж бодож байна. Бид нар мэдээлэл технологийнхоо систем болон хувийн хэвшлийн IT-гийн программын компаниудтай бас ярилцаж, ер нь хүүхдийн үдийн хоол, хүүхдийн цэцэрлэгийн энэ хоолны хувьсах зардлуудыг бас ерөнхийдөө энэ яриад байгаа чинь цахим карт одоо нэвтрүүлж, ингэж ирцийг нь бүртгэвэл таны хөндөж тавьж байгаа хүүхдийн тоогоо буруу мэдүүлж, хувьсах зардал нэмэгдүүлдэг энэ асуудал арилах болов уу гэсэн ийм л хүлээлттэй байна.
Г.Дамдинням: Багш бэлтгэдэг тогтолцоо

Л.Энх-Амгалан: Энэ асуудлууд Боловсролын багц хууль гарахад шийдэгдэх болов уу гэж харж байна. Багш бэлтгэх тогтолцооны 100 жил үүнийг одоо цөмөөрөө Боловсролынхоо хуулиар л хийнэ гэж ойлгож байгаа шүү дээ. Одоо энэ Их Хурал дээр хэлэлцэх гэж байгаа Боловсролынхоо хуулиар ер нь багш бэлддэг тогтолцоо, одоо жишээ нь хувийн хэвшлийн орсон 24  сургууль дээр багш бэлдэж байгаа хөтөлбөр нь магадлан итгэмжлэлгүй, сайн дурын магадлан итгэмжлэлтэй. Тэгээд магадлан итгэмжлэгдээгүй хөтөлбөрөөр одоо багш бэлддэг нэг ийм тогтолцоо өнөөдөр Монгол Улсад байна. Тийм учраас багш бэлддэг сургуульд заавал ч үгүй одоо хөтөлбөрөө магадлан итгэмжлүүлсэн байх ёстой, нэгдүгээрт.

Хоёрдугаарт, ер нь энэ багш бэлддэг тогтолцоо одоо төгсөлтийн дараах буюу ажлын байран дээр тасралтгүй хөгжих энэ тогтолцоонуудыг бид нар бий болгох шаардлагатай юм байна. Нөгөө кембрижийн шүүмжлүүлээд байдаг зүйлийг чинь одоо кембрижээс бид нар энэ багш бэлддэг тогтолцоо, багш ажлын байран дээр хөгждөг энэ тогтолцоо л юм даа. Энэ тогтолцооны шинэчлэлийг Боловсролынхоо хуулиар хийнэ гэж харж байгаа юм. 

Г.Дамдинням: Баярсайхан гишүүн нэг минут тодруулъя.

Б.Баярсайхан: Төсөв хоёр удаа тодотгосон. Сая сүүлийн төсвийн хэмнэлтийн хуулиар бид нар нийслэлийн хүүхдүүдэд боломж олгож хөдөө орон нутгийн хүүхдүүдийн бас хэрэгжих ёстой байсан төслүүдээс бид нар тануулсан гэж харж байгаа.  Тэгэхээр би юу гэж хэлэх гээд байна гэхлээр хувийн цэцэрлэгүүд чинь яг одоо байгаа, өөрийнх нь цэцэрлэгт байдаггүй мөртөө хүүхдүүдийг бүртгүүлээд мөнгө аваад байдаг, хувьсах зардал аваад байдаг, энэ асуудал чинь байгаа.  Бодитоор байгаа гэдгийг бол би бүр хэлье. Тийм учраас яамнаас одоо энэ хяналт шинжилгээ үнэлгээ дотоод аудитын газар байдаг юм уу? Эсвэл одоо хууль хяналтын байгууллага нь үүнийг шалгах хэрэгтэй. Бид нар энд төсөв хэмнээд байдаг, цэцэрлэгт байхгүй хүүхдүүдийн нэрэн дээр ямар нэгэн хүмүүс хувьсах зардал аваад байна гэдэг бол үнэхээр энэ бол эрүүгийн гэмт хэрэг шүү. Тийм учраас энэ салбартаа байгаа энэ асуудлыг одоо илрүүлж энэ асуудлыг шийдээрэй гэж хүсэж байна. 

Г.Дамдинням: Баярсайхан гишүүн үг хэллээ. Гомпилдоогийн Мөнхцэцэг гишүүн асуулт асууя.

Г.Мөнхцэцэг:  Энэ боловсролын салбар гэдэг бол тухайн улс гүрний одоо яалт ч үгүй энэ хөгжлийн том хүч болсон салбар гэж ойлгодог. Тэгээд энэ хоёр жилийн хугацаанд Боловсролын яам, Энх-Амгалан сайдын хувьд харьцангуй энэ боловсролын шинэ тогтолцоог бий болгох, энэ салбарын шинэчлэлийг хийх гэж нэлээд их цаг хугацаатай ноцолдож байгаа гэдгийг харж ингэж ойлгож байгаа.  Тэгээд өнөөдрийн оруулж ирж байгаа энэ танилцуулгатай холбоотойгоор 3 зүйлийн асуулт байна. Нэгдүгээрт, энэ сурлагын хоцрогдлыг арилгах, нөхөх арга хэмжээг авч хэрэгжүүлнэ гээд ингээд орж ирсэн байна. Тэгэхээр бид нар 2019-2021 он үндсэндээ ковидын үеийн хамгийн том хоцрогдол бол энд болсон гэж ингэж ойлгож байгаа.  Тэгэхээр энэ үед сурч байсан хүүхдүүд маань зарим нэг нь бол анги дэвшээд явчихсан байна.  Зарим нэг нь одоо анги сургуулиа төгсөөд дараа, дараагийнхаа салбар руу ороод ажиллаад ингээд явж байгаа юм. Тэгэхээр энэ хоцрогдлыг нөхнө гэдгийг хэрхэн ойлгож байгаа юм бэ? Чухам яаж нөхөх гэж байгаа юм бэ? Нэг ийм асуулт байна. 

Хоёрдугаарт, хөдөө орон нутагт томоохон гардаг бэрхшээлүүд бол яалт ч үгүй энэ малчдын хүүхдийн сурч боловсрох орчин, насны асуудал бас яригддаг. Одоо хөдөө малчдын дунд явж байхад бол үндсэндээ 6 настай хүүхэд бол сурах бичгээ биеэ даагаад явах нь битгий хэл, ер нь сургууль хичээл номдоо сурах ийм чадамж бол маш муу байдаг. Ийм учраас энэ дээр анхаарч өгөөч ээ гэдэг олон хүсэлтүүдийг тавьдаг. 

Ялангуяа хөдөөд ээж нь хүүхдээ хараад сумынхаа төв рүү ороод явчихдаг, малаа дагаад аав нь хөдөө гэртээ байж байдаг. Жишээ нь ингээд энэ гэр бүл салалтууд их болж байна. Тэгэхээр энэ малчдын хүүхдүүдийг сургах сургалтын орчин бий болгох насны талаар хэрхэн анхаарч байгаа вэ гэдэг дээр санал бодлоо хэлээч гэдэг хүсэлтийг малчид маань олон удаа ирүүлдэг учраас энэ асуултыг бас хоёрдугаар асуулт болгоод асуугаадахъя. 

Гуравдугаарт, сурах бичгийн талаар та бүхэн маань бас нэлээн чамгүй ажиллажээ гэж. Бид нар сүүлийн жилүүдэд чанартай сайн сурах бичиг хэвлэх тал дээр л анхаараад байснаас биш яг үндсэндээ бол агуулгын тал нь орхигдсон. Үүнийг тэртээ тэргүй бид нар хүлээн зөвшөөрч байгаа. 33 нэр төрлийн 174 сурах бичигт шинжилгээ хийсэн байна гэж байна.  Энэ 33 нэр төрлийн сурах бичиг гэдэг маань үндсэндээ бүгдээрээ бас агуулгын хувьд мэдээж зөрчилтэй үүссэн гэсэн ийм дүгнэлтийг гаргасан юм байна гэж та бүгдийн хэлж байгаа энэ тоо баримтаас бас харж байна.  Тэгэхээр энэ сурах бичгийн агуулга дотор, ялангуяа энэ эх хэлний чиглэлээр та бүхэн маань ямар дүн шинжилгээ хийв ээ. Бид нар одоо хэлтэй болох гээд үндсэн өөрийнхөө хэлгүй болж байгаа бүхэл бүтэн хэд хэдэн үе одоо бий боллоо. Тэгэхээр эх хэлний чиглэлээр та бүхэн маань ямар анхаарал одоо хандуулах гэж байгаа юм бэ? Сурах бичигт, жишээлбэл одоо яаж тусгах гэж байгаа юм бэ гэдэг гуравдугаар асуулт.

Мөн дээр нь сурах бичигтэй холбоотойгоор хөдөө орон нутагт сурах бичгийн хүртээмж маш их муу байдаг. Сүүлийн жилүүдэд энэ түрээсийн сурах бичиг гэдэг бий болсон. Тийм учраас энэ сурах бичгийн хүртээмжийн тал дээр та бүхэн ямар бодлого хэрэгжүүлэх гэж байгаа вэ гэдгийг асууя гэж ингэж бодож байгаа. 
Хот, хөдөөгийн сурагчид одоо багш нарын солилцоо, хамтын ажиллагааг чухалчилна гэж заасан. Энэ одоо маш зөв зүйтэй байгаа.  Ялангуяа хөдөөгийн энэ одоо сургуулиудаас маш их тийм хүсэлтүүд ирдэг. Бид нар хотын сургуулиудтай харилцаа холбоотой байя. Ялангуяа багш солилцоог та бүр хөтөлбөр болгоод хэрэгжүүлээд өгөөч ээ гэдэг хүсэлтийг хувь гишүүнд ч гэсэн бас ирүүлж байдаг. Ийм учраас шинэ Монгол энэ сургууль гэх мэт ийм төлөвшилтэй болчихсон, мөн арга барилаа олчихсон туршлагатай ийм сургуулиудын хамтын ажиллагааг чухалчлахыг та бүхэндээ хөтөлбөр болгоод бас хэрэгжүүлээч ээ гэдэг ийм хүсэлтийг бас тавьж байгаа юм. Тэгээд асуусан асуултад хариултаа авчихъя.

Г.Дамдинням: Боловсрол, шинжлэх ухааны сайд Энх-Амгалан хариулъя.

Л.Энх-Амгалан: Сурлагын хоцрогдлыг хэрхэн нөхөх вэ? Сурлагын хоцрогдол гэдгийг та нар ер нь яаж харж байгаа юм бэ гэж. Бид нар энэ үнэлгээний тогтолцоог өнгөрсөн намраас ерөнхийдөө нэвтрүүлж эхэлж байна.  Тийм учраас хичээлийн жил эхлэхэд бид нар гарааны оношилгоо, хичээлийн жил дуусахад барианы оношилгоо гэж энэ оношилгоонуудыг хийж байя. Тэгээд энэ гарааны оношилгоонуудыг зөв хийснээр ямар ангийн хүүхдүүд нь ямар хичээлээр хоцрогдол үүсээд байна вэ гэдгийг зөв тодорхойлох ёстой. Тэгэхээр энэ оношилгооны дүнг би бас түрүүн та бүхэнд танилцуулсан. Ямар, ямар хичээл дээр одоо ямар, ямар хэдэн хувьтай хоцрогдол үүсчхээд байгаа вэ гэдгийг. Тэгэхээр үүнийгээ зөв оношилж байж нөгөө зөв онош тавьж байж зөв эмчлэхгүй бас буруу оноштой бол буруу эмчлэгдэх аюултай. Тэгэхээр бид нар бол оношоо ямар ч байсан тавьсан. Тэгэхээр хичээлийн хоцрогдлыг мэдээж энэ багш нарын ур чадварыг сайжруулах тэр чиглэлд нэлээн анхаарлаа хандуулж ажиллая гэсэн гол асуудал байгаа.  Ер нь энэ ковидоос үүссэн энэ танхимын бус хичээл хийсэн цахимын энэ хоцрогдлыг бол танхимаар л нөхөх юм байна билээ. Цахимаар нөхөх юм гэж хэзээ ч байхгүй. Ер нь хүүхэд чинь өөрөө судалгаагаар харахад нийт өөрийнхөө мэдлэг чадварын 70 хувийг танхимаар авдаг гэсэн ийм судалгаа байдаг. Тийм учраас энэ сурлагын хоцрогдол үүссэн хүүхдүүд, сургуулиудыг бид нар бас нэлээн харж байгаа.  Би танд ганцхан жишээ дурдъя. Мөнхцэцэг гишүүн ээ, бид нар Энхпүрэв гэж нөгөө электрон жаал гэж бид нар нэрлэсэн. Одоо энэ залуутай хамтраад энэ сургалтын шинэлэг арга хэлбэр байгаа юм. 
Тэгэхээр бид нар ЕШ-ийн шалгалтад сүүлийн 5 жил хамгийн муу үзүүлэлт гаргасан сумдын сургуулиудыг бид нар шилж авсан. Тэгэхээр нийт 110 сургууль байна уу? Ням-Очир дарга 120 сургууль байна уу? 42 сургуулийн 14 мянган хүүхдүүдийг сонгож аваад улсын хэмжээнд шүү дээ. 14 мянган хүүхдийг сонгож аваад энэ хоцрогдлыг нь нөхөж байгаа юм. Хоцрогдлыг онлайн хэлбэрээр сургалт явуулаад тэгээд 9 дүгээр ангийн хүүхэд гэхэд одоо 3 дугаар ангийн мэдлэгтэй хүүхдүүд зөндөө байна, маш их хоцрогдол үүсчихсэн. Тэгээд хойшоогоо нөгөө ангиа багасгаад ингээд яг хэддүгээр анги дээр хоцрогдол үүссэн байна, тэндээсээ эхэлж хоцрогдлуудаа нөхөх ийм сургалтуудыг бид нар зохион байгуулж, маш их үр дүнд хүрч байгаа.  Энэ сургалтын үр дүнг одоо 6 сард улс орон даяар бас хүргэе. Эцэг эхчүүдтэй нь хамтран хурал хийе гэсэн ийм хэлбэрээр энэ хичээлийн хоцрогдлыг нөхөх арга хэмжээнүүдийг авч хэрэгжүүлж байна гэж ойлгож байгаа.  
Хоёрдугаар асуудал, тэр малчдын хүүхдийн насны асуудал. Ер нь энэ 7 насандаа элсэх энэ эрх зүйн зохицуулалтууд нь байгаа шүү дээ. Тэгэхээр ер нь хүүхдүүдийг одоо магадгүй бид нарт ковидын үед бид нарт ямар боломж олгосон гэхээр магадгүй хүүхдээ заавал ч үгүй 6 насанд нь өгөхгүйгээр гэртээ байлгаад танхимын болон танхимын бус сургалтууд хийгдээд ингээд хүүхдээ 7 нас хүрэхэд нь хоцрохгүйгээр тэр сургуульд нь оруулах энэ боломжийг бид нар ер нь хангая гэж бодож байгаа.  Ер нь боловсролын хуулиар ч гэсэн бас энэ зохицуулалтуудыг бид нар бас хийе гэж одоо харж байгаа.  
Гуравдугаар асуудал, сурах бичиг, эх хэлний сурах бичиг, түүх унших бичиг энэ чиглэл рүү уран зохиолын гээд бид нар ерөнхийдөө энэ сурах бичгийг сайжруулахгүй бол энэ сурах бичгийн бичигдсэн хэл найруулга, агуулга дээр маш их алдаанууд гарсан юм байна билээ. Маш их алдаанууд гарсан юм байна. Тэгэхээр бид нар одоо энэ чиглэлд эх хэлээ, эх түүх, уран зохиолоо уншдаг цагуудыг нэмэх энэ чиглэл рүү нэлээн онцгойлж анхаарахгүй бол сүүлийн ковидын 2 жилийн бас нөлөөнүүд ч гэсэн орсон гэж бодож байгаа.  
Г.Дамдинням: Энх-Амгалан сайдын хариултыг гүйцээлгэе.

Л.Энх-Амгалан: Тийм учраас энэ эх хэлний сурах бичиг, түүхийн сурах бичгийн энэ агуулга найруулгууд дээр одоо бид нар тодорхой өөрчлөлтүүд хийх нөгөө гэрийн даалгаврууд, жишээ авч байгаа энэ зүйлүүд дээр нийгмээс гарч байгаа маш их шүүмжлэлүүд байгаа шүү дээ, тийм ээ. Тэгээд энэ шүүмжлэлүүдийг бид нар засаж залруулах ийм зайлшгүй шаардлага байгаа гэж харж байгаа. Сурах бичгийн хүртээмж дээр Ням-Очир дарга мэдээллүүд өгчих тэгэх үү? 
Түрээсийн сурах бичгийн хүртээмжийн асуудал дээр ер нь ямар арга хэмжээнүүд авч байгаа гэдгээрээ. Эцэст нь, багш солилцооны асуудал дээр хувийн хэвшлийн одоо сайн сургалттай байгаа сургуулиудтай хамтарч ажиллаж хөдөөгийн болон энэ алслагдсан сургуулиуд дээр чадварлаг багш нарыг ажиллуулах энэ хөтөлбөрүүдийг хэрэгжүүлж эхэлж байна. Одоо та тодорхой саналуудыг өгвөл бид нар таны сонгогдсон тойргийн сургуулиуд дээр бас энэ хөтөлбөрүүдийг хэрэгжүүлэх ийм боломжууд нь байгаа шүү гэдгийг хэлж байна.
Г.Дамдинням: Ажлын хэсгийн 4 дүгээр микрофон тэр сурах бичигтэй холбоотой асуултад Боловсролын ерөнхий агентлагийн дарга Ням-Очир.  
Т.Ням-Очир: Мөнхцэцэг гишүүний асуултад хариулъя. Бага ангийн хүүхдүүдийн сурах бичгийг төрөөс 100 хувь, дунд, ахлах ангийн сурагчдын сурах бичиг, зорилтот бүлгийн хүүхдүүдийн сурах бичгийн 40 хувийг төрөөс үнэ төлбөргүй хангахаар зохицуулалт байгаа.  60 хувийг нь 2019-2020 оны хичээлийн жилээс эхлээд түрээсийн сурах бичгийн тогтолцоо руу оруулсан. Жишээлбэл, одоо 6 дугаар ангийн хүүхэд 13 нэр төрлийн сурах бичиг хэрэглэж байгаа бол нийт багцынх нь үнэ одоо эхний жилдээ бол 22 мянга, 4 жил хэрэглээд ирэхээр 16 мянга руу бууж ирэхээр ийм зохицуулалт хийгээд ингээд түрээсийн сурах бичгийн үйлчилгээ 3 дахь хичээлийн жилдээ амжилттай үргэлжилж байна. Сурах бичгийг бол бид нар ерөнхий гэрээгээр оруулчихсан байгаа. Тэгэхээр орон нутагт жилдээ бид нар дунджаар 15 хувьд нь хүрэлцэхүйц хэмжээгээр нөхөн хангалт хийдэг. Тэгэхээр орон нутаг одоо актлах сурах бичгээ тооцоолоод нөхөн хангалтынхаа захиалгыг өгөх юм бол шууд ерөнхий гэрээгээр цахим дэлгүүрээс сурах бичгээ захиалаад авах боломжийг нь бүрдүүлчихсэн. Түрээсийн сурах бичгийн эргэлтийг бол бид нар яг одоо орон тооны хүн гаргаад хангаж байгаа.  Тэгэхээр орон нутаг өөрөө тооцоогоо зөв гаргаад нөхөн хангалтынхаа захиалгыг өгч чадах юм бол сурах бичгийн хувьд бол нэг ч байгууллага бүр дээр орон нутагт хүрэх боломжтой ийм зохицуулалт хийгдсэн байгаа.  
Г.Дамдинням: Мөнхцэцэг гишүүн тодруулъя. 
Г.Мөнхцэцэг: Сурах бичгийн хүртээмж бол хангалттай болсон л гэж та бүхэн маань бас үзэж дүгнэж байгаа юм байна.  Бас ер нь яваад үзээрэй яг тийм бас биш байгаа шүү. Яг үнэндээ энэ жилийн сурах бичиг хэвлэгдээгүй учраас ингээд дараагийн жилийн сурах бичигтэйгээ холбож чадаагүй гэсэн асуудлууд бол яах вэ ер нь 2019 оноос өмнө гарч л байсан, тийм ийм дутагдлууд хөдөө орон нутаг бол зөндөө байсан. Дахин, дахин хэлэхэд ер нь бол ингээд сурах бичгийн чанарыг анхаараад, хэвлэлтийн чанарыг анхаараад байсан. Тэгэхээр яг үнэндээ хоёр эргүүлээд л навсайгаад уначихдаг ийм түрээсийн сурах бичиг явж л байсан ийм жишээнүүд бол байж л байгаа.  Тийм учраас эргэж энэ тухайн бүс нутаг, аймаг болгонтой, ялангуяа сургууль болгонтой та бүхэн энэ сурах бичгийн чиглэлээрээ, ер нь судалгаа шинжилгээг бас хийгээрэй гэдэг ийм зүйлийг хэлье гэж бодож байгаа юм. 
Г.Дамдинням: Мөнхцэцэг гишүүн санал хэллээ, Туваан гишүүн.

Ц.Туваан: Энэ Боловсролын тухай хуулиуд ерөнхий хууль, тэгээд сургуулийн өмнөх боловсрол гээд 4-5 багц хуулиуд ингээд явж байгаа. Тэгээд үүнтэй холбоотой хэлэх зүйл байна. Орон нутагт ялангуяа энэ малчид, тариаланчид буюу энэ хөдөө аж ахуйн салбарт ажиллаж байгаа хүмүүсийн хүүхдүүдийн энэ настай холбоотой асуудал нэлээн гарч ирж байгаа. Тэгээд 6 настнуудыг сургуульд суулгахтай холбогдож одоо судалгаанууд хүртэл гарсан байгаа.  Ээж нь дагаж сумын төв рүү орж ирж сурдаг. Тэгэхээр энэ дээр бол бас гэр бүлийн хувьд аав нь малаа маллаад үлддэг гээд нэлээн тийм сөрөг үр дагавар гараад байгаа.  Тэгэхээр 7 нас болгох энэ асуудлыг энэ хуульдаа оруулбал зүгээр байна гэж ингэж хэлмээр байна.  
Дээрээс нь энэ Байнгын хорооноос мэдээлэл авлаа, 7 настай хүүхэд гэдгээр оруулж болохоор. Дээрээс нь малчны хүүхэд гээд орж байгаа юм байна. Түүн дээр нь одоо тариаланчдын гэхээр арай л нэг юу болчхоод байна.  Хөдөө аж ахуйн салбарт ажиллагсдын гэдэг юм уу, нэг тийм ерөнхий томьёолол оруулаад хүүхдийг нь бас оруулчихвал тариаланчид, ногоочид гээд энэ салбарын хүмүүс бас ийм саналыг нэлээн хэлж байгаа. Багш нарын цалин нэмэгдсэн дээр сургууль, цэцэрлэгийн багш нар бол үнэхээр их баяртай байна. Тэгээд үүнийг бас та бүхэнд дамжуулж хэлье. Сурах бичиг дээр бол маш олон янзын сурах бичгүүд байгаад байна.  Тэгээд одоо хамгийн сүүлийн сурах бичиг гэхэд Төв аймгийн Баянцогт сум дээр гэхэд одоо багшид нь нэг өөр, хүүхдэд нэг өөр, бусад сурах бичгүүд нь ондоо. 
Ингэхээр нөгөө хүүхдүүддээ яг сурах бичгийн тэд дүгээр хуудаснаас гээд даалгавар өгөх гээд ингэхээр болдоггүй, хуудаснууд зөрдөг, шинэ, хуучин, тэгээд агуулга бас нэлээн алдаатай гэсэн ийм зүйлүүд байна. Тэгээд энэ дээр ямар бодлого барьж байгаа юм бэ? Хуучин бид нарын үед бол нөгөө үзүүлэн таниулах материал гээд байдаг байсан. Тэгэхээр ялангуяа манай ахмад багш нарын зүгээс энэ үзүүлэнгүүдийг нэлээн ашигламаар байна, энэ нь ерөөсөө байхгүй байна гэсэн ийм зүйлийг хэлж байна. Мөн багш нарын цалин нэмэгдсэнтэй холбоотойгоор энэ сургууль дээр бас нийгмийн ажилтан гэж хүмүүс байгаа.  Тэгэхээр энэ нийгмийн ажилтнууд энэ цалингийн нэмэгдэлд хамрагдах боломж байгаа юу? Ер нь ямар гарц гаргалгаа байгаа вэ гэж. Сүүлийн үед энэ инфляц их болоод юмны үнэ их нэмэгдсэнтэй холбоотойгоор сургуулийн хүүхдүүдийн үдийн хоол, дотуур байрны хүүхдүүдийн өдөрт 3450 төгрөгөөр 5 удаа хооллох гээд стандартаар явж байгаа.  Энэ цэцэрлэгийн хүүхдийн мөнгөнүүд нь ингээд хүрэхээ больж эхэлж байна.  Энэ дээр тэр стандарт олгоод яг хүүхдийн хэрэглэдэг нормынх нь хэмжээгээр үнэлгээг нь тогтоох боломж ер нь байгаа юу? Тэгэхгүй бол анх энэ үнэлгээ тоо тогтоож байснаас хойш одоо бензин тосны үнэ өссөнтэй холбоотойгоор хөдөө орон нутагт маш их үнийн өсөлт авсантай холбогдуулаад хүүхдүүд хоолондоо цадахаа больж ирж байна.  Үүнийг сургуулийнхан нэлээн ярьж байна, тогооч нар нь ярьж байна, үүнийг бас яаж шийдэж байгаа вэ гээд.

Дараагаар нь энэ зарим сумдын сургууль дээр 9, 12 дугаар анги төгсөгч хүүхдүүд байна.  Дээд тал нь 35-40 хүүхэдтэй ингээд сурч байна.  Тэгэхээр энэ дээр энэ физик, хими, биологийн, байгалийн шинжлэх ухааны хичээлүүд сонголтоор гээд тэгээд 1-2 хүүхэд сонгочихвол тэрийг нь бас орж болохгүй ийм асуудал байгаад байна.  Энэ дээр ер нь яг ямар бодлого яваад байгаа юм. Энэ хүүхдүүдэд энэ хичээл орохгүй ийм болчихсон юм уу? дээд боловсролын талаар нэг зүйл хэлэхэд хөдөө орон нутагт малын эмч, малын зоо техникүүдийн дундаж наслалт бараг тэтгэврийн насандаа тулчихжээ. Тэгэхээр энэ дээр бодлого барьж байна уу.  Хөдөө аж ахуйн их сургууль дээр бодлого барьж сургалтын.

Г.Дамдинням: Туваан гишүүний хамгийн эхний бөгөөд сүүлийн хоёр асуултад би хариулчихъя. Би сургуулийн өмнөх болон ерөнхий боловсролын тухай хуулийн ажлын хэсгийн ахлагчийн хувьд тэр 6-7 настай хүүхдүүд нэгдүгээр ангид орохоосоо гадна энэ бага, дунд ангийн хүүхдүүдтэй айл өрхүүд ялангуяа энэ хөдөө орон нутагт амьдарч байгаа эцэг, эх нь тасралтгүй ажил хийж байгаа. Хөдөө орон нутаг ч гэхгүй энэ хүмүүс нийгмийн асуудалд их өртөж байгаа.  Түрүүн Г.Мөнхцэцэг гишүүн хэлж байна. Энэ гэр бүл салалтад нийгмийг дагасан хүүхдээ боловсрол олгох гэж ингэж амьдрал нь хүнд байдал руу орж байгаа энэ асуудлууд их гарч байгаа судалгаанууд гараад байгаа юм. Тэгэхээр сургуулийн өмнөх болон ерөнхий боловсролын тухай хуульд бид нар мөн бас Боловсролын ерөнхий хуульд ямар ямар зохицуулалт оруулж ирэхээр яриад зарчмын зөрүүтэй саналаар орж ирээд ажиллаад явж байгаа вэ гэхээр яамандаа бас чиглэл өгчихсөн байж байгаа.

Одоо гэрээр сургах тэр боломжийг энэ хуульд зааж өгнө өө. Ингэхдээ аав, ээжийг нь бас давхар сургалтад хамруулаад тэгээд хүүхдэдээ хичээл заах чадвартай болгодог энэ чиглэл рүү нь оруулаад дараа нь тэрийг нь одоо хичээл үзсэнээр тооцоод ингээд явдаг олон улсад хэрэглэгддэг энэ шилдэг аргачлалыг хуулиар зөвшөөрье гэдэг ийм зохицуулалтыг хийх гээд явж байгаа. Нэгдүгээр асуултын хувьд энэ. 

Хөдөө аж ахуй, газар тариалан гээд энэ дээр бас манай Туваан гишүүн Төв аймгийн гишүүн. Миний хувьд бас Дархан-Уул аймаг гээд, Сэлэнгийн гишүүд гээд бид нар энэ газар тариалантай холбоотой тойргийн гишүүд байна.  Эд нар дээр хамгийн том асуудал юу байдаг вэ гэхээр энэ мэргэжилтэй боловсон хүчин агроном, зоотехник гээд энэ мэргэжилтнүүдийг бид нар яамнаас тусгай бодлогоор дэмжиж гаргаж ирэхгүй бол энэ салбар нь уначихсан байгаа. Тэгээд энэ хүмүүсээ дэмжихгүй бол бид нар Монгол Улсын Засгийн газрын дотооддоо төмс хүнсний ногоогоор, мөн өөрсдийгөө эрүүл аюулгүй хүнсээр хангах зорилтоо бол биелүүлж чадахгүй ээ. Тэгэхээр энэ дээр онцгой анхаарал хандуулах ёстой. Энэ дээр бас тодорхой хариулт, төлөвлөгөө хэлж өгөөрэй. 
Энх-Амгалан сайд.

Л.Энх-Амгалан: 6 настнуудын асуудал дээр Байнгын хороон дээр бас тодорхой хариулт бас тодорхой шийдлүүд хэлчихлээ ер нь яах вэ дээ. Тэгэхээр үүнийг бид нар ер нь хуулиараа нээгээд өгчих хэрэгтэй юм байна гэж харж байгаа.  Сурах бичгийн асуудал дээр Ням-Очир  дарга бас тэрийг нэмээд хариулчихаарай. 
Ерөнхийдөө түрүүн та өөрөө ярьж байна. Нөгөө хуучин хичээл заахад хэрэглэгддэг байсан энэ материалууд хүрэлцээ их хомс байдаг гэж. Одоо хичээл практикийн сургалтын туслах материалууд гэсэн үг шүү дээ. Энэ чиглэл рүү бид нар энэ жил бол нэлээн ахиц дэвшил гарах болов уу гэж бодож байна.  Яагаад гэвэл нэг хүүхдийг сургаж байгаа хувьсах зардлынхаа аргачлалыг бид нар өөрчилсөн юм. Тийм учраас хувьсах зардлын аргачлал өөрчлөхөөр багш нарт хичээл, практикийн зардал, дээрээс нь дата интернэтийн зардал өгч байгаа учраас энэ жилээс багш нар маань өөрийнхөө хармаанаас дунджаар 200-300 мянган төгрөгийн хэмжээнд гаргадаг байсан энэ хичээл практикийн зардлуудыг энэ жил хувьсах зардлаар олгоод эхлэхээр энэ дээр хүүхдүүдэд шаардлагатай байгаа хичээл хийхэд шаардлагатай байгаа энэ үзүүлэн таниулах материал сургалтад шаардлагатай байгаа нөгөө бүх хэрэглэгдэхүүнүүд тодорхой шийдэгдээд явчих болов уу гэж харж байна.  Туваан гишүүнээ энэ дээр нэлээн шинэчлэл болох болов уу гэсэн хүлээлт байгаа. 
Тэр ахлах ангийн хүүхдүүдийн сонгоны хичээл. Энэ их хүндрэлтэй зүйл байсан юм байна билээ, одоо ч гэсэн байгаа.  Юу гэхээр, 20 хүүхэд бүрдэж байж нэг бүлэг бүрдэж байж тэр хүүхдийн сонгоны бүлэг бүрддэг. Тэгж байж тэр хүүхэд нь өөрийнхөө сонгосон хичээлийг үздэг. Тэгэхээр хөдөөний сургууль чинь нөгөө бүлэг бүрддэггүй. Бүлэг бүрдэхгүй болохоор хүүхэд маань хичээлээ сонгож чаддаггүй. Тэгэхээр бид нар энэ хичээлийн жилийн 9 сарын 1-нээс ямар боломжуудыг хүүхдэд өгөх гээд байна вэ гэхээр хүүхэд өнөөдөр хаана сурч байгаагаасаа үл шалтгаалаад тэр сонгоныхоо хичээлийг хэрэв бүлэг бүрдэхгүй сургууль байх юм бид нар виртуал хэлбэрээр зохион байгуулъя, нөгөө medle.mn гэж бид нар нэг яриад байгаа шүү дээ? Цахим сургууль хийж байгаа юм. Тэгэхээр өнөөдөр Баян-Өлгий аймгийн Цэнгэл сум дээр сурч байгаа хүүхдэд үнэхээр өөрийнх нь сонгоны хичээл дээр нь бүлэг бүрдэхгүй эсхүл Төв аймгийн Баян- Өнжүүлд сурч байгаа хүүхдийн сонгоны бүлэг бүрдэхгүй байгаа тохиолдолд виртуал сургуульдаа бүртгүүлээд тэгээд хичээлээ үзээд дүнгээ тавиулаад кредитээ тооцуулаад, ингээд тэр өөрийнхөө сонгоны хичээл дээрээ ЭЕШ өгчих энэ боломжийг бид нар хүүхэд бүрд олгоё гэж бодож байгаа. Энэ бас манай боловсролын салбарын нэг шинэчлэл гэж бас хэлж болно. 
ХХүүхдийн хоолны асуудал дээр маш хүндрэлтэй байна. Өнөөдөр 900 төгрөгөөр их олон жил явсан. Өнгөрсөн жилээс бид нар чинь 1-5 дугаар  ангийнхаа хүүхдийн үдийн цайг үдийн хоол болгосон. Ямар ч байсан 1500 төгрөгийн хэмжээнд хүргэсэн байгаа. Ер нь бодит өртөг 4000-4500 төгрөг дээр хүрч байж энэ хүүхдийн өдөрт авах ёстой илчлэг калори авах ийм бололцоо бүрдэх юм байна.

Тэгэхээр ерөнхийдөө цаашдаа төр энэ цэцэрлэг, сургуулийн хүүхдүүдийн хоолыг нь 100 хувь нуруун дээрээ авч явна гэдэг их хэцүү. Социализмын үед ч гэсэн ер нь хүүхдүүдийнхээ хоолны мөнгийг эцэг, эхчүүд нь төлдөг л байсан шүү дээ. Тийм учраас бид нар энэ цэцэрлэгийн хоолны мөнгө нь 2400 төгрөг байгаа, Цаашдаа цэцэрлэгийн болон энэ бага ангийн хүүхдийн хоолыг тодорхой зардлыг эцэг, эхчүүдтэй хуваалцах энэ тогтолцоо руу шилжихээс өөр арга зам байхгүй. Мэдээж хүнсний талон авдаг гэдэг юм уу, эмзэг давхаргынхан, орлого багатай эцэг, эхтэй асран хамгаалагчтай хүүхдүүдийг төр нь 100 хувь одоо зорилтот бүлгүүдийнхээ хүүхдүүдийг аваад явах нэг ийм тогтолцоо руу шилжих нь зүйтэй юм болов уу гэж ингэж харж байгаа юм. 
Хөдөө аж ахуйн мэргэжилтнүүдийг бэлтгэх, сургах энэ чиглэлээр дэмжих ямархуу бодлогууд явуулах вэ гэж байна. Энэ дээр бид нар энэ боловсролынхоо зээлийн сангаар дамжиж л бүтээгдэхүүн гаргая гэж бодож байгаа юм. Тэгэхээр ерөнхийдөө сувилагч, багшаар сурч байгаа хүүхдүүд дээр, өндөр оноотой хүүхдүүдэд бид нар сургалтын тэтгэлэг төрөөс олгодог шүү дээ. Түүнтэй уялдуулж ер нь Монгол Улсад эрэлт хэрэгцээтэй байгаа энэ мэргэжлүүд дээр боловсролын зээлийн сангаар.

Г.Дамдинням: Энх-Амгалан сайдын хариултыг гүйцээлгэе. Микрофон өгөөрэй.
Л.Энх-Амгалан: Монгол Улсад одоо хэрэгцээтэй байгаа тэргүүлэх болон эрэлт хэрэгцээтэй байгаа мэргэжлээр сурах хүүхдүүдийг энэ чиглэл рүү нэлээн дэмжье гэсэн ийм бодлоготой байгаа. Ерөнхийдөө энэ хөдөө аж ахуйн их сургуулиудаа төрөлжүүлье ээ. Заавал ч үгүй өнөөдөр Улаанбаатар хотод ингээд байгаад байх шаардлага байхгүйгээр Дархан руу, газар тариалан, мал аж ахуйн сургуульд нь, магадгүй Төв аймаг руу ч гэдэг юм уу. Тийм ээ, ийм төрөлжсөн маягаар бол сургуулиудаа зохион байгуулах хэв шинжүүдийг нь өөрчлөх ийм хэрэгцээ шаардлагууд бас үүсэж байна гэж харж байгаа. 
Г.Дамдинням: Ажлын хэсгийн 4 дүгээр микрофон Боловсролын ерөнхий газрын дарга Ням-Очир. Сурах бичигтэй холбоотой асуудал.
Т.Ням-Очир: Туваан гишүүний асуултад хариулъя. Энэ хөтөлбөр олон ойрхон шинэчлэгдсэнтэй холбогдуулаад сурах бичгийг зохиох хугацаа бас их богиноссон. Бараг нэг сурах бичгийг зохиох хугацаа нэг жил. Тэр дотроо яг сурах бичгийн агуулга, арга арга зүй дээр бичигдэх хугацаа бараг 3 сарын ийм богино хугацаанд бичигдсэн. Үүнтэй холбоотойгоор сурах бичиг нэлээн тийм эксперт муутай, алдаатай ийм сурах бичгүүд нэлээн гарч ирсэнтэй холбоотойгоор 2018 онд боловсролын хүрээлэн дээр нийт сурах бичгүүдийг онлайнаар багш нараас санал асуулга аваад 3 мянга гаруй багшаас 12 мянган төрлийн техникийн болон үг, үсгийн алдаа, жишээ, даалгаврын алдаануудыг засаад нэг ийм сурах бичиг дээр сайжруулалт хийж нөхөн хангалтын 15 хувийг нийлүүлж байгаа, сурах бичгүүдийнхээ засварыг хийж байна. 15 хувь дээр нь засаж сурах бичгээ нийлүүлсэн. Үүний дараа дахиад 2019-2020 онуудад дахиад гарч ирж байгаа энэ алдаануудыг засаад нөхөн хангалтаар нийлүүлж байгаа, актлагдаж байгаа сурах бичгийн оронд нийлүүлж байгаа сурах бичгүүдийн оронд очиж байгаа энэ шинээр хэвлэгдэж байгаа нөхөн хангалтын сурах бичгүүдийг дандаа засаж олгож ингэж хэсэг явсан юм. Тэгээд 2020 оноос хойш бол дахиж ингэж засвар ороогүй. Тэгэхээр нөхөн хангалтаар очиж байгаа 15 хувийн сурах бичиг нь алдаагаа засаж очоод байдаг. Яг тухайн үед хэвлэгдээд нийлүүлэгдсэн сурах бичгүүд нь өөрөө алдаатай хэвээрээ байдгаас болоод 3 төрлийн сурах бичиг хүүхдүүдийн гар дээр багш нарын гар дээр очсон нэг ийм асуудлууд байгаа. Одоо ингээд нөхөн хангалтын сурах бичгүүд нь хөгжөөд, хэвлэгдээд очихоор энэ асуудал харьцангуй гайгүй болно. 
Дараагийн хөтөлбөрийн шинэчлэлтэй холбоотой энэ сурах бичгийн зохиох хугацааг бид нар 3 жил хүртэл байхаар шинэ концепцыг явуулж байгаа.  Мэдээж хэлэлцүүлэг хийгдсэн туршигдсан ийм сурах бичгүүд хөтөлбөрөө дагаад очно гэдэг ийм зохицуулалтыг хийж байгаа.  Харин сурах бичгийг medle.mn сайт дээр цахимаар байршуулж багш нар энэ засагдсан сурах бичгүүдээ илүү барьж, тэгээд хүүхдүүдийнхээ жишээ даалгавар, хичээл сургалтад ашиглахаар ийм зөвлөмж зааврыг бол засагдсан сурах бичиг, хуучин сурах бичигтэй ингэж холбож ажиллаж байгаа.

Г.Дамдинням: Туваан гишүүн тодруулъя.

Ц.Туваан: Энэ 7 настай хүүхэд ороод явахад арагшаа нэг жилээр хойно төгсөнө шүү дээ тийм ээ, нас нь. Энэ дээр ямар нэгэн эрсдэл гарах уу? Үүнийг  тодруулаад өгөөч. Сургуулийн номын санд шинэ ном худалдан авах зардал яг хэд байгаа вэ? Тэд нар маш бага 100 гаруй мянган төгрөгтэй гээд ингээд номын санд нь шүү, төсөвтэй гээд шинэ ном авч чаддаггүй юм байна билээ. Энэ нэмэгдэх боломж байгаа юу? түрүүний асуулт нь тэр нийгмийн ажилтны цалингийн нэмэгдэл, ер нь хаана яаж явж байна? Нийгмийн ажилтнууд гээд хүмүүс ажиллаж байгаа шүү дээ. Энэ 3 дээр тодруулъя.

Г.Дамдинням:  Ажлын хэсгийн 6 дугаар микрофон. Боловсрол шинжлэх ухааны дэд сайд Ганбаяр.

Г.Ганбаяр: Туваан гишүүний асуултад хариулъя. 6 настай хүүхэд 7-той ороод тэр 7 гэдэг насыг ингээд сонгоод явчих юм бол төгсөлт 19 настай 12 дугаар ангиар төгсөхийн бол 19 настай төгсөөд ЭЕШ өгнө.
Хэрэв 9 дүгээр ангиасаа политехник сонгоод явах юм бол бас нэг нас ахина.  Түүн дээр бол ямар нэгэн хүндрэл үүсэхгүй. Яагаад гэхээр ЭЕШ шалгалтыг 18 настай төгсөж байгаа хүүхдүүд, унасан хүүхдүүд нь дараа жил дахин өгөх тэр ийм харилцаа нь нээлттэй байгаа учраас насан дээр бол ямар нэгэн харилцаа үүсэхгүй. Одоо бүүр магистр, докторын хэмжээ нь 40-45-ын хэмжээнд очиход л гэхээс биш. Тэр юун дээр бол ямар нэгэн асуудал бол үүсэхгүй. Гэхдээ ер нь дэлхийн чиг хандлага бол ер нь хүүхдийн мэдлэгийг хүлээж авах потенциал нь илүү их нас нь залуужиж байгаа. Одоо зарим боловсролын хөгжил өндөртэй орнууд бол ер нь 5 насыг яриад судлаад эхэлчихсэн явж байгаа.  Тэгэхээр бол одоо 7 нас дээр бид нар малчдын хүүхдүүд дээр бололцоог нь одоо байгаа хуулиар нь ч болно. 
Г.Дамдинням: Ажлын хэсгийн 6 дугаар микрофон хариултаа гүйцээе.

Г.Ганбаяр:  Тэгэхээр одоо хууль дээр ч бололцоо нь байгаа.  Бид нар одоо өргөн барьчихсан боловсролын багц хууль дээр ч гэсэн хувилбарт сургалтын хөтөлбөрүүдийг нь бас гаргаад өгчхөж байгаа учраас энэ малчдын хүүхдүүд дээр. Газар тариалангийнхан гээд оруулаад явахаар бас яах л бол. Яагаад гэхээр дахиад л ингээд юу гарч ирээд байх болов уу гэдэг нэг ийм 7 нас бол бид нар сонголт нь бол хэвээрээ л байгаа гэсэн үг. 
Г.Дамдинням: Ажлын хэсгийн 4, Ням-Очир дарга.

Т.Ням-Очир: Туваан гишүүний асуултад хариулъя. 
Ер нь энэ жил боловсролын төсвийн шинэчлэлийн хүрээнд хувьсах зардлын бүрэлдэхүүн гэсэн одоо жишээлбэл ерөнхий боловсролын сургууль, хувьсах зардлын бүрэлдэхүүн хэсэг 3 байсан бол одоо 10 бүрэлдэхүүн хэсэгтэй болж байгаа. Энэ дотор багшийн эрүүл мэндийн оношилгооны зардал, хичээл практикийн зардал, мэргэжлийн тасралтгүй хөгжлийн зардал, дата хэрэглээний зардал, элэгдлийн зардал, хүүхдийн танхимын бус сургалтын зардал гэх мэтчилэн ийм олон төрлийн зардлууд багтаж байгаа. Тэгэхээр ер нь сургуулийн удирдлага, цэцэрлэгийн удирдлага энэ хувьсах зардлынхаа бүрэлдэхүүн хэсэгт менеж хийх боломжууд нь гарч байгаа учраас харьцангуй энэ дээр одоо сургууль, цэцэрлэг хагас бие даасан байдлаар, одоо ч энэ зардлуудаа шийдээд явах боломж нь олгож байгаа гэж ингэж ойлгож болно. 
Нийгмийн ажилтны хувьд бол ТҮ байдаг. 3 дугаар шатлал дээр байгаа. 2018 онд энэ цалин хөлсний боловсролын салбарын ангилал, зэрэглэлийг тогтоохдоо ер нь олон улсын жишгээр эрүүл мэндийн салбар, боловсролын салбар хоёр тэр ажиллах нөхцөл ачаалал гээд ингээд тодорхой судалгаанууд аваад үр дүнг нь нэгтгэхэд Нийгмийн ажилтны ангилал зэрэглэл ТҮ-3 дээр тогтчихсон юм. Тэгээд үүнээс хойш ер нь багш нараасаа дор одоо ангилал зэрэглэлтэй болчихлоо, багш нартайгаа ижилхэн ангилал зэрэглэлтэй болчихлоо гэдэг саналууд бол нийгмийн ажилтнуудаас удаа дараа ирж байгаа. Цэцэрлэгийн арга зүйч, нийгмийн ажилтнуудтай, тэгээд үүнтэй холбоотойгоор бид нар нийгмийн ажилтны ангилал, зэрэглэлийг нэмэгдүүлэх, бусад эрүүл мэндийн нийгмийн ажилтан, халамжийн нийгмийн ажилтан, хорооны нийгмийн ажилтнуудтайгаа бас жишээд энэ ямар хэлбэрээр явах вэ гэдэг дээр бол саналаа боловсруулаад ер нь бол хүүхдийн тооноос үл хамаараад орон зай, цаг хугацааны байршлаас үл хамаараад сургууль болгон нийгмийн ажилтантай, хүүхэд хамгаалал, хөгжил оролцооны ажилтан байх ёстой юм байна. 
 Ангилал зэрэглэл нь бас сургалтын менежер бусад удирдах ажлынхаа түвшинд очиж байж энэ харилцаа өөрөө бүх анги удирдах багшаа чиглүүлдэг хамгааллын үйл ажиллагаагаа сургууль дээр удирддаг учраас ийм байх юм байна гэдэг байдлаар саналыг боловсруулчихсан. Тэгээд холбогдох яаманд хүргүүлчихсэн ажиллаж байгаа. Тэгэхээр энэ ангилал зэрэглэлийн хүрээнд шийдэгдэх ийм асуудал юм. 
Г.Дамдинням: Боловсролын сайдаас асуулт асуугаад дууслаа. Дараа нь нэгмөсөн үгээ авчихъя.
Дараа нь Ерөнхий боловсролын сургууль, боловсролын орчинд үүсэж байгаа янжуур болон цахилгаан тамхины хэрэглээний талаар холбогдох судалгаа мэдээллийг Эрүүл мэндийн сайд  Энхболд танилцуулна.
 Ажлын хэсгийн 3 дугаар микрофон.

Энэ асуудал одоо бид нар бас онцгой яаралтай  арга хэмжээ авахгүй бол нийгэмд их том яриа хэл болоод байна.  Сошиал орчинд ч их яригдаж байна.  Төрийн болон хувийн хэвшлийн сургуулиудаас чинь Байнгын хороон дээр асар их бичиг ирж байна.  Хүсэлтүүд ирж байна.  Тэгээд энэ дээр бид нар шийдвэр гаргах ёстой болчхоод байгаа юм. 
С.Энхболд: Боловсрол, соёл шинжлэх ухаан, спортын байнгын хорооны дарга болон эрхэм гишүүдэд энэ өдрийн мэндийг хүргэе. 
Монгол Улс дэлхийн эрүүл мэндийн байгууллагын тамхины хяналтын суурь конвенцод 2003 онд нэгдэн орсон. Ингэснээр тамхины хяналтын арга хэмжээнд ахиц дэвшил гарах таатай нөхцөл бололцоо бүрдсэн. Эрүүл мэндийн яам, Нийгмийн эрүүл мэндийн үндэсний төв 2019 онд дэлхийн эрүүл мэндийн байгууллагын баталсан аргачлалаар халдварт бус өвчний эрсдэлт хүчин зүйлийн тархалтын судалгааг бол хийсэн байгаа.  Тус судалгаагаар нийт хүн амын 24.2 хувь, үүнээс эрэгтэйчүүд 43.7 хувь, эмэгтэйчүүд 5.3 хувь нь тогтмол тамхи татдаг гэсэн тийм дүн гарсан байгаа. Эрүүл мэндийн яамнаас Дэлхийн эрүүл мэндийн байгууллага, Нийгмийн эрүүл мэндийн үндэсний төвтэй хамтран дэлхийн залуучуудын тамхины судалгаа 2019 онд Монгол Улсын тайланг эцэслэн гаргаж, тоо баримтын хуудсыг Дэлхийн эрүүл мэндийн байгууллага болон Америкийн Нэгдсэн Улсын өвчний хяналт, урьдчилан сэргийлэх төвөөс хянаж, эцэслэн баталгаажуулсан. Уг судалгаа нь залуучуудын тамхины хэрэглээний зан байдал, мэдлэг хандлага, итгэл үнэмшлийн талаарх маш чухал мэдээллийг багтаасан бөгөөд эрүүл мэнд, нийгэм, боловсролын хөтөлбөр, арга хэмжээнд мэдээлэл өгөхөд ашиглагдах бөгөөд одоо хэвлэгдэхэд бэлэн болсон байна. 
Уг судалгааг Улаанбаатар хот болон хөдөө орон нутгийн 13-15 насны 7-9 ангийн нийт 4474 хүүхэд, сурагчдыг хамруулан үндэсний хэмжээнд судалгаа хийсэн. Судалгаанд хамрагдсан сурагчдын 52.3 хувь, үүнээс хөвгүүд 63.5, охид 42.7 хувь ямар нэгэн тамхин бүтээгдэхүүнийг татаж үзсэн байна гэсэн ийм өгүүлэмжтэй. Нийт сурагчдын үүнээс эрэгтэйчүүд эрэгтэй сурагчдын 6.4, эмэгтэй сурагчдын 4.1 нь өдөрт 6 ба түүнээс дээш ширхэг янжуур өдөр бүр тогтмол хэрэглэдэг. Эрсдэлтэй гарсан электрон тамхийг 13-15 насны нийт залуусын 3.5 хувь нь хэрэглэж байгаа нь бол тогтоогдсон ба бусад орны үзүүлэлттэй харьцуулахад бол харьцангуй өндөр хувьтай гарсан байна. 
Сурагчдын 82.9 хувь нь дэлгүүр, түц, гар дээрээс тамхи худалдан авдаг. 5.4 хувь нь тамхины компаниудаас сурталчилгаа хэлбэрээр тамхийг үнэгүй авсан гэсэн ийм судалгаа гарсан. Судалгаагаар ирээдүйд тамхины хэрэглээнд өртөх магадлалтай байдлыг өмнө нь тамхи татаж үзээгүй сурагчдын дунд тодруулахад тэдний 29.4 хувь, үүнээс хөвгүүдийн 36.1 хувь, охидын 25 хувь ямар нэгэн хэмжээгээр цаашид өртөх магадлалтай гэсэн хариултыг өгсөн байна. Тамхины хор хөнөөлийн талаарх мэдээллийг дөнгөж 68.1 хувь нь телевиз, видео бичлэг, киноноос авсан гэсэн дүн гарсан байна.  Сүүлийн үед электрон тамхины хэрэглээ дэлхий нийтийн анхаарлыг ихээхэн татаж байна. Энгийн тамхинд донтолт үүсгэдэг нэг никотин дунджаар 13.3-15.4 миллиграмм агуулагддаг бол электрон тамхины найрлагад никотин нь 0.5-14 хувь агуулагддаг байна. Мөн электрон тамхинд ууршимтгай, органик үүсгэгч никель, хар тугалга гэх мэт хортой химийн нэгдлүүд датта гэх мэт одоо амт оруулагч зэрэг хортой бодисууд агуулагдаж байдаг. Тамхины орц найрлагыг өөрчилснөөр тамхины хорт шинж чанарыг багасгаж болдог гэсэн ташаа ойлголт мөн түгээмэл байна. Тамхинд никотины хэмжээг багасгаснаар, тамхи бага хортой болдог талаар шинжлэх ухааны ямар нэгэн нотолгоо олон улсын хэмжээнд байхгүй бөгөөд энэ аргыг тамхи үйлдвэрлэгч өөрсдийн бүтээгдэхүүнээ олноор борлуулах нэг маркетингийн арга болохыг Дэлхийн эрүүл мэндийн байгууллагаас улс орнуудад анхааруулсан байдлууд байдаг. 
Манай улсад тамхины импортын хэмжээ жилээс жилд нэмэгдэж байна.  2018 онд нийт 2055 ширхэг янжуур тамхи импортолж байсан бол 2021 онд энэ тоо маань 3069 ширхэг болж өссөн байна. Нэгдсэн үндэсний байгууллагын хөгжлийн хөтөлбөр, Дэлхийн эрүүл мэндийн байгууллагаас хамтарсан 2021 онд хийсэн тамхины хяналтын суурь конвенцын хөрөнгө оруулалтын үйл ажиллагааны эдийн засгийн загварчлалын үр дүнгээс харахад Монгол Улсын эрүүл мэндийн салбарын нийт зардлын 8.7 хувийг тамхи түүнээс үүдэлтэй өвчин эмгэгийн оношилгоонд зарцуулж байна гэсэн ийм судалгаа гарсан. 
Тамхины хэлбэр өөрчлөгдөж, электрон тамхи, усан, халаадаг төрлүүд шинээр гарч онлайн худалдаа нэмэгдэж, ил задгай борлуулж, тамхи татах сэдлийг төрүүлж, сурталчилгааны хангалт хяналтгүй орон зай бий болгож байгаа нь хяналт, зохицуулалтыг сайжруулах бодит хэрэгцээ үүсээд байна. Иймд Монгол Улсын Их Хурлын 2020 оны 24 дүгээр тогтоолоор батлагдсан Монгол Улсын Засгийн газрын 2020-2024 оны үйл ажиллагааны хөтөлбөр, 2021 оны 12 дугаар тогтоолоор батлагдсан Монгол Улсын хууль тогтоомжийг 2024 он хүртэл боловсронгуй болгох үндсэн чиглэлийн 136 дахь заалтыг хэрэгжүүлэх зорилгоор Монгол Улсын Тамхины хяналтын тухай хуулийн нэмэлт, өөрчлөлт оруулахаар Эрүүл мэнд, Хүнс хөдөө аж ахуй, хөнгөн үйлдвэрлэлийн сайдын хамтарсан тушаалаар ажлын хэсэг байгуулагдан ажиллаж байна. Танилцуулга хийж дууслаа.

Г.Дамдинням:  Эрүүл мэндийн сайдын танилцуулгатай холбогдуулж асуух асуулт асуулттай Улсын Их Хурлын гишүүд нэрээ өгнө үү. Г.Мөнхцэцэг гишүүнээр тасаллаа. Аубакир гишүүн.

Т.Аубакир:  Энэ яах аргагүй бас тулгамдаад байгаа, урьд өмнө одоо манай улсын төдийгүй бас хүн төрөлхтний өмнө тулгарч байгаагүй нэг ийм асуудал л даа.  Шинээр үүсэж бий болсон электрон тамхи буюу химийн элементүүд агуулсан шингэн төрлийн ийм тамхи урьд өмнө бас тулгарч байгаагүй. Дэлхийн эрүүл мэндийн байгууллага ч мөн сайд байхгүй юм уу? Асуултыг нь хэнээс асуух вэ? Буяа даргаас асууя. Тэгээд урьд өмнө тулгарч байгаагүй ийм асуудал, шинэ нөхцөл байдал бий болчихлоо л доо. Тэгээд дэлхийн эрүүл мэндийн байгууллага ч гэсэн одоо яг эцсийн байдлаар энэ шингэн тамхи буюу одоо энэ электрон тамхины хор хөнөөлийг бас бүрэн тогтоож чадаагүй яваад байгаа.  Дэлхий дээр нийтдээ 40 гаруй улс шууд хориглосон байдаг юм. Зарим улсууд тодорхой хэмжээний татварын ийм зохицуулалт хийсэн байдаг. Тэгээд Эрүүл мэндийн яамнаас тамхины хэрэглээний талаар хийсэн судалгаа, авч хэрэгжүүлж байгаа арга хэмжээнүүд гэж арга хэмжээ ч юу байх вэ дээ. Энэ судалгаанууд хийсэн байна л даа. Тэгээд Хүнс хөдөө аж ахуйн сайд буюу Эрүүл мэндийн сайдын хамтарсан тушаалаар ажлын хэсэг байгуулагдан ажиллаж байгаа юм байна.  Хуулийн нэмэлт өөрчлөлт оруулахаар энэ хууль хэзээ өргөн баригдах вэ? Тэр болтол хэчнээн хүн, хэчнээн хүүхэд тэр дотроо энэ тамхинаас болж хордох уу? Тийм ээ, ямар нэгэн эрсдэл үүсэх юм бэ? Үндсэндээ энэ судалгаагаар ч биш, ер нь бол нүдэн дээр ил болчихлоо л доо. 10 жилийн сургуулиудын хажуугаар явж байхад хүүхдүүдийн сонирхлыг татсан, сургуулиудад ойр ойрхон дэлгүүр үйлчилгээний газруудад өнгө өнгөөрөө бий болчихсон байна шүү дээ. Энэ электрон тамхи гээч юм. Тийм ээ. Энэ яагаад гэхээр яг тусгайлсан зохицуулалт байхгүй учраас  та нар арга хэмжээ авах ямар ч боломж байхгүй л дээ. Хориглосон байдаг юм уу, сургуулийн ойр орчинд зарж болохгүй гэсэн яг тодорхой зохицуулалт бол байхгүй яваад байгаа юм. Тийм учраас энэ хоёр сайдын хамтарсан тушаалаар байгуулагдсан ажлын хэсэг маань хэзээ ажилдаа орох вэ, энэ хуулийнхаа нэмэлт өөрчлөлтийг хэзээ өргөн барих вэ?

Одоо электрон тамхины асуудлыг нэр бүхий гишүүд бид нар бас өргөн барихаар явж байсан. Гэхдээ Улсын Их Хурлын гишүүн татвар мөнгөтэй холбоотой хууль өргөн барьж болохгүй гэсний үндсэн дээр Засгийн газарт шилжүүлсэн юм. Тийм учраас энэ хуулиа хэзээгээр өргөн барих бодолтой байгаа вэ? Нэг бол хорихоор явж байгаа юу? Үгүй бол татвар ногдуулахаар явж байгаа юу. Энэ талаар нэг мэдээлэл өгөөч. Яг хэдийгээр өргөн барих вэ гэсэн асуулт дээр.
Г.Дамдинням: Ажлын хэсгийн 2 дугаар микрофон, Эрүүл мэндийн яамны газрын дарга Буянтогтох. 
Б.Буянтогтох: Аубакир гишүүний асуултад хариулъя. Ажлын хэсгийн дэд ахлах хийж байгаа. Хоёр яамны сайдын тушаалаар батлагдсан ажлын хэсэг 2 сарын 14-нд байгуулагдсан байгаа.  Ажлын хэсэг ажиллаж байна.  Одоо ажлын хэсэг байгуулахдаа төлөвлөгөөгөө баталсан. Энэ сардаа багтаад бид нар хуулийн үзэл баримтлалаа батлуулаад, тэгээд Хууль тогтоомжийн тухай хуулийнхаа дагуу олон нийтээс болоод иргэдээс саналаа авна. Тэгээд 6 сардаа багтаад Засгийн газарт оруулаад Их Хуралд өргөн барихаар төлөвлөж байна. Та түрүүн яг хүүхдүүдийн дунд хэрэглээ сүүлийн үед бас их байна. Яг одоогоор энэ хуулийн нэмэлт өөрчлөлтийн хүрээнд төсөлд яг ямархуу хүрээнд өөрчлөлт хийхээр тусгаж байна гэхээр сүүлийн үед гарсан энэ шинэ тамхины хэрэглээ бол хуулийн зохицуулалтгүй явж байгаа. 
Тэгэхээр үүнийг зайлшгүй зохицуулалтад оруулах шаардлагатай байгаа. Үзэл баримтлал хараахан бид нар баталж амжаагүй байна.  Энэ долоо хоногтоо Эрүүл мэндийн яамны удирдлагын зөвлөлөөр бид нар оруулаад тэндээс саналаа аваад тэгээд Хууль зүйн яамаар үзэл баримтлалаа батлуулахаар төлөвлөж байна. Одоогоор зохицуулах хэлбэрээр явж байгаа. Гэхдээ ажлын хэсгийн гишүүдээс мөн хориглох гэсэн ийм санал бас гарч байна.  Дэлхийн эрүүл мэндийн байгууллагаас нийтдээ 33 орон хориглох арга хэмжээ авчихсан байдаг юм байна. Ажлын хэсэг бол яг нэгдсэн байр суурин дээр хүрээгүй байна. Одоо төслийн зохицуулах хэлбэрээр явж байгаа эцэслээд удирдлагын зөвлөлөөр болоод Хууль зүйн яам руу явуулахад энэ бол тодорхой хэмжээний санал нь эцэслэхдээ гарах байх гэж бодож байна.  
Г.Дамдинням: Балжиннямын Баярсайхан гишүүн.

Б.Баярсайхан: Баярлалаа. 2020 онд нийт 2047 ширхэг электрон тамхи импортолсон бол 2021 онд уг хэмжээ 2.6 сая ширхэг болж огцом өссөн гэж байна.  Тэгээд энэ электрон тамхины хэрэглээ өссөн цаад учир шалтгааныг сонсмоор байна.  Яагаад энэ өсөөд байгаа юм бол оо? Зөвхөн нэг жилийн дотор худалдан авалтын тоо хэмжээ 1300 дахин өсөж улсын хэмжээнд 11 тэрбумыг зарцуулаад байгаа электрон тамхины энэ одоогийн нөхцөл байдлыг ингээд шинжээд харах юм бол нэгдүгээрт энэ тамхи татваргүй орж ирдэг юм байна.  
Хоёрдугаарт, үнэ нь хямд юм байна. Гуравдугаарт, энэ бол залуучуудын дунд трэнд юм уу, моод болж байгаа гэсэн ийм учир шалтгаан байна гэж харж байна. Манай улс электрон тамхийг хил гаалиар нэвтрүүлэхдээ цахилгаан барааны нэр төрлөөр нэвтрүүлдэг юм байна. Тиймээс 2021 он хүртэл орж ирсэн бүх электрон тамхи нь архи, тамхины онцгой албан татвар байхгүйн дээр ямар ч хяналт шалгалт байхгүй чөлөөтэй нэвтэрч байсан гэж харж байгаа. Үүнд үнэ бол үнэхээр одоо хямд байгаа. Нэг хүн 7 хоногт 5 хайрцаг тамхи татдаг дунджаар. Нэг хайрцаг тамхи дунджаар 5 мянган төгрөг гэж үзэхэд 1 сард 100-гаад мянган төгрөгийг зарцуулдаг юм байна.  Гэтэл электрон тамхи 10 хоногт дуусдаг. Нэг ширхэг электрон тамхи нь дундаж үнэ нь 15 мянга гэж үзвэл сард 45 мянган төгрөгийг зарцуулдаг юм байна. Ингээд шинэ төрлийн электрон тамхины загвар болох тэр амт болон харагдах байдлаараа залуучуудыг ингэж татаж байгаа.  Одоо энэ тамхийг хэрэглэх нь залуусын дунд соёлтой, цэвэрхэн цэвэрч хэрэглээ гэх энэ трэндийг үүсгэж байгаа байдлууд нөлөөлж байна гэж ингэж үзэж байгаа юм байна. 
Тэгэхлээр дэлхий дахинд энэ тамхины хэрэглээг бууруулах хамгийн түгээмэл арга нь мэдээж тамхины татварыг нэмэх асуудал байгаа. Ялангуяа хүүхэд залуучуудын дундаас доош орлоготой иргэдийн тамхины хэрэглээг бууруулахад тамхины татварыг нэмэгдүүлэх замаар тамхины үнийг өндөр болгож хэрэглээг нь амжилттай бууруулсан ийм туршлага байж байна.  Тэгэхээр энэ дээр Эрүүл мэндийн яам, Боловсролын яам ямар бодлого барьж байгаа юм бэ? 
Хоёрдугаарт нь нэг ийм албан бус мэдээлэл байна.  Юу вэ гэвэл электрон тамхи нь тархины хорт хавдрыг үүсгэх ийм магадлалтай гэж үүнийг одоо баталчихсан юм уу? Энэ бол ер нь эрүүл мэндийн хувьд ямар нөлөө үзүүлдэг эд юм бэ? ингээд энэ тамхины хэрэглээг бууруулж, залуучуудын эрүүл мэндийг хамгаалахад, нөхцөл байдлаа бол та бүхэн маань танилцуулчихлаа.  Та нар цаашдаа яг ямар арга хэмжээ энэ дээр авах гэж байгаа юм бэ гэдэг энэ асуултад маш тодорхой хариулт авъя. 
Г.Дамдинням: Ажлын хэсгийн 2 дугаар микрофон, Буянтогтох дарга.

Б.Буянтогтох: Баярсайхан гишүүний асуултад хариулъя. 
Ер нь сүүлийн жилүүдэд импортоор орж ирж байгаа электрон тамхины тоо хэмжээ бол нэмэгдсэн. Тийм учраас бид нар энэ Тамхины хяналтын тухай хуулиараа зохицуулалт байхгүй учраас энэ дээр зохицуулалт зайлшгүй оруулах шаардлагатай гэдэг нь бас энэ хуулийн нэмэлт, өөрчлөлт оруулах бас нэг хэрэгцээ шаардлага, үндэслэл болж гарч ирж байгаа. Тамхины татвар нэмэх асуудал дээр зохицуулалтын хүрээнд хэрвээ үүнийг зайлшгүй хуулиараа зохицуулах ёстой гэвэл дагалдаж гарах хууль дээр онцгой татвар дээр энэ зохицуулалтыг оруулж ирэх ёстой. Бид нарын хувьд энэ хуулийн нэмэлт, өөрчлөлтийн хүрээндээ хэрвээ одоо онцгой албан татвар ногдуулах ёстой бол тэр нэгж нь юу байх вэ гэдэг дээр ажлын хэсэг бол ажиллаж байна, энэ тодорхой болоод гараад ирнэ. Хэрвээ үүнийг зохицуулах ёстой гэж үзвэл гарцаагүй энэ татварын асуудал хөндөгдөнө. 
Электрон тамхин дээр хорт хавдар үүсгэх, тархины хорт хавдар үүсэх гэдэг нь яг электрон тамхин дээр нэг ийм л асуудал байгаад байна. Хэрэглээ тийм урт хугацаанд яваагүй учраас сингл кэйсүүд бол байгаад байна. Тэр тохиолдлууд одоо тэр нь яг баттай одоо яг электрон тамхинаасаа болчихсон уу, үгүй юу гэхэд бол хэлэхэд хэцүү. Урт хугацааны судалгаа байхгүй учраас баттай тогтсон судалгаа байхгүй, бас энэ дээр яг одоо жишээлбэл, электрон тамхинаас болоод тархины хорт хавдар үүсчихжээ гэж хэлэхэд баталж хэлэх бололцоо бол үнэндээ бага байна. 
Гэхдээ Эрүүл мэндийн яамнаас барьж байгаа бодлого, ялангуяа энэ тамхины хэрэглээг бол Дэлхийн эрүүл мэндийн байгууллагаас өгсөн зөвлөмжүүд дээр ч байдаг. Аль болох тамхины хэрэглээг хэрэглэхгүй байгаа хүмүүсийг одоо хэрэглэхээс урьдчилан сэргийлэх, хэрэглэж байгаа хүмүүсийг аль болох татгалзуулахад чиглэсэн арга хэмжээ авах ёстой гээд. Бидний хувьд бол хэлбэрээс үл хамаарсан энэ алхмыг л илүү чухалчилж байгаа. 
Г.Дамдинням: Боловсролын дэд сайд Ганбаяр ер нь ямархуу бодлого хэрэгжүүлж байгаа юм гэдэг тэр тал дээр 6 дугаар микрофон, ажлын хэсэг.

Г.Ганбаяр: Энэ электрон тамхины хэрэглээ яагаад огцом нэмэгдээд байгаа юм бэ гэдэг асуулт асуусан. Тамхины хяналтын тухай хуулиар нөгөө дотоод орчин дотор утаат тамхи буюу тэр тамхийг татахыг нь хориглочихсон байхад энэ тамхин дээр зохицуулалт байхгүй байгаа учраас энэ дотоод орчинд татах нь нээлттэй байгаад байгаа юм. Энэ нь нэг нөлөөлөл нь гэж үзэж байгаа. Бүтэн нэг жилийн хугацаанд тэр огцом нэмэгдсэн гэж байгаа асуулт дээр. Боловсролын салбар яаж байгаа вэ гээд, энэ өсвөр насны нийт хүүхдүүдийн 3.2 нь энэ электрон тамхи байнга хэрэглээд байгаа асуудал дээр бол мэдээж бид нар эрүүл мэндийнхээ хичээлээр энэ тамхитай холбоотой асуудал дээр хичээлүүд бол явж байгаа.  Гэхдээ энэ сургуулийн орчинд байгаа энэ худалдааг нь бид нар нэлээн хумихгүйгээр, энэ хэрэглээг хязгаарлахад тун хүнд байгаа. Тэр 150 метр, 50 метр гээд хуулиуд дээр байгаа зохицуулалт хэрэгжихэд боломжгүй байгаад байгаа юм. Өнөөдөр энэ байшин хороолол дотор байгаа, эсвэл гэр хороолол дотор байгаа дэлгүүрүүдийн байршлыг ингээд аваад үзэхээр тэр 150 метр гэдэг радиус бол үнэхээр бас хэрэгжихэд хүндрэлтэй байгаад байгаа.  
Ер нь бол цаашдаа энэ архи, тамхийг төвлөрсөн ийм байдлаар худалддаг тэр эрхийг нь олгодог энэ бүх дэлгүүрүүдээр энэ тамхи зардаг энэ асуудлыг журамлахгүй л бол энэ худалдааг нь өөрөөр нэг жоохон боловсронгуй болгож өгөхгүй бол болохгүй байгаад байгаа юм. 
Г.Дамдинням: Баярсайхан гишүүн тодруулъя.

Б.Баярсайхан: Баярлалаа. 
Сая Эрүүл мэндийн сайд байсан дээр нэг зүйлийг бас асууя гэж бодсон. Өчигдрийн Байнгын хорооны хурлаар энэ хөгжлийн бэрхшээлтэй хүүхдүүд, мөн одоо уналт таталтын эм уудаг, энэ хүүхдүүдийн эмийн хангамжийн талаар асуусан. Тэгээд нэгэнт Эрүүл мэндийн яамтай уулзаж байгаагийнх үүнийг дахиад нэг тодруулаад асуучихъя, тодорхой хариулт өгөөч ээ. Та бүхний оруулж ирж байгаа энэ сиропыг бол хүүхдүүд ерөөсөө хэрэглэдэггүй юм байна. Таблетаар хэрэглэх нь чанартай бөгөөд арай хямд байдаг юм байна.  Тэгээд нэг хүүхэд бол уналт таталтын ганц эм уудаггүй 2-5 төрлийн эм уудаг юм байна.  Тэгээд үүнийг одоо бид нар оруулаад ирчихсэн шийдчихсэн гэж та нар өчигдөр Нийгмийн бодлогын байнгын хорооны хурал дээр яриад байсан. Гэтэл одоо энэ дээр эцэг, эхчүүд бол ингээд бүр босоод ирлээ. Маш их асуултууд асууж байна.  Асуудал дэвшүүлж байна.  Одоо энэ 29 төрлийн уналт таталтын эмийг оруулж ирэх боломж байна уу? Чанартай эмийг яаж оруулж ирэх вэ, таблет эмээр яаж одоо иргэдээ хангах вэ? Энэ дээр нэг хариулт өгөөч, баярлалаа.
Г.Дамдинням: Хэдийгээр хэлэлцэж байгаа асуудалтай холбогдолгүй ч гэсэн бас нийгэмд нэлээн асуудал яригдаад байгаа энэ эпилепситэй хүүхдүүдийн л асуудал яваад байгаа юм л даа.  Энэ дээр Буянтогтох дарга хариулах уу? Ажлын хэсгийн 2 дугаар микрофон.

Б.Буянтогтох: Баярсайхан гишүүний асуултад хариулъя. Энэ бас нийгэмд нэлээд асуудал болж байгаа.  Эпилепситэй хүүхэд ер нь эмийн сонголтууд нөгөө брэндээсээ хамаараад өөр, өөр байгаа. Яг одоо тэр эмүүдийг оруулж ирээд Монгол Улсын эмийн бүртгэлд бүртгүүлээд хэрэглэх бололцоо бүрэн бол байгаа.  Одоо мөрдөгдөж байгаа хуулийнхаа хүрээнд. Тэгэхээр яг одоо тэр тухайн эмийг бүртгүүлэх эрх бүхий субъект нь Эрүүл мэндийн яамны тодорхой эрх олгодог байгууллагууд руу хандахад энэ хуулийн хүрээнд шийдэгдэх бүрэн бололцоотой гэж харж байна.  
Г.Дамдинням: Тэр эцэг, эхчүүд нь хандах юм уу, хэн хандах юм? 
Б.Буянтогтох: Заавал одоогоор энэ тусгай зөвшөөрөл бүхий аж ахуйн нэгж энэ эмийн бүртгэлийг бүртгүүлэхээр хандах ёстой. Эцэг эхчүүдийн төлөөлөл, иргэн гэдгээрээ бол бололцоогүй болчхоод байгаа юм. 
Г.Дамдинням: Эрүүл мэндийн яамныхан энэ дээрээ та нар энэ эм ханган нийлүүлэх компаниудтайгаа уулзаад энэ нийгэмд нэг мэдээлэл өгөөч. Та нар.

Б.Буянтогтох: Тэгье.

Г.Дамдинням: Энэ дээр тэгээд энэ эцэг, эхчүүд тэгээд бас энэ хөөрхийдөө бас нэг өвдөж ядаж байгаа нэг хэдэн нялх амьтны өвчин зовлонг бас нэг шийдэх тал дээр нь анхаараарай. Чинбүрэн гишүүн.
Ж.Чинбүрэн:-Баярлалаа, сая бас эм ярьсан учраас би бас энд зориуд хэлчихье гэж бодлоо. Эмийн агентлаг байгаа, эм, эмнэлгийн хэрэгслийг хянах агентлаг бас ховор цөөхөн хувийн хэвшлийнхний орлого олох боломжгүй цөөхөн ширхгээр хэрэглэдэг эмүүдийг бас өөрсдөө санаачлаад үүнийг оруулж ирэх, бүртгэх энэ ажлыг бол хийх ёстой шүү дээ. Тэгэхлээр энэ дээр Эрүүл мэндийн яам санаачилагатай ажиллах хэрэгтэй шүү. Тэгээд одоо компаниуд нь өөрсдөө оролцохгүй болохоор энийг чинь хэн хийх юм. Нөгөө иргэд гэхлээр иргэд нь оролцож болохгүй.
Би үндсэн сэдэв рүү оръё. Дэлхийн эрүүл мэндийн байгууллагын энэ халдварт бус өвчний эрсдэлт хүчин зүйлийн тархалтын судалгаа 2019 оноос хийсэн байна.  Энд бол одоо тамхины хэрэглээ 24.2 хувь нийт иргэдийн дунд байгаа юм байна.  Тогтмол хэрэглэдэг. Энэ чинь бол одоо систем судалгааг 4 жил болгон хийдэг, мөн биз дээ? Тийм. Үүний өмнөх судалгаан дээр энэ тоо хэд байсан бэ? ер нь бол цаашдаа тамхины хэрэглээ эрэгтэй, эмэгтэйгээрээ хэр их нэмэгдэж, динамик ямар байгаа юм бэ гэдгийг бас хэлээч. 
Архи, тамхины онцгой татвар гэж байгаа. Энэ татварыг одоо эрүүл мэндийн дэмжих санд бас хэдэн хувь нь орж ирж байна вэ? Энэ хүүхэд, залуучуудыг тамхи татдаггүй болгоход энэ сангийн мөнгөөр энэ сурталчилгаагаа хийж байгаа юу? Энэ ажил ямар хэмжээнд явна. Энэ талаар мэдээлэл өгөхгүй юу? 
Г.Дамдинням: Ажлын хэсгийн 2 дугаар микрофон Буянтогтох.

Б.Буянтогтох: Чинбүрэн гишүүний асуултад хариулъя. Өмнөх судалгаан дээр 15-69 настай хүмүүсийн дунд тамхины хэрэглээ 27 хувьтай байсан, одоо сүүлийн судалгаан дээр бол 24.2 гэсэн. Ингэж гарсан. Цаашид тамхины хэрэглээ өсөх хандлагатай байна гэж үзэж байгаа юм. Дэлхийн эрүүл мэндийн байгууллагын тогтвортой хөгжлийн зорилт нь 30 хувиар, одоо 2030 он гэхэд нийт тамхи татаж байгаа хүмүүсийн 30 хувиар бууруулах гэсэн ийм зорилт тавиад байгаа юм. Гэхдээ сүүлийн үеийн хандлагууд юу байна гэхээр одоо сургуулийн насны хүүхдүүд залуу хүүхдүүдэд нь тамхи татах хандлага нь тэнд нь арай илүү байна гэсэн ийм судалгаа гарч байгаа.  
Тэгэхээр Оросын Холбооны Улсад хийсэн Тамхины хяналтын тухай хууль бас нэлээн чангалж өгсний үр дүн богино хугацаанд 10 хувиар нийт одоо тамхи татаж байгаа хүмүүсийн тоо буурсан гэсэн ийм судалгаа байгаа.  Тэгэхээр бид нар эрх зүйн зохицуулалтыг бол зайлшгүй одоо хийх ёстой гэж үзсэнээр энэ Тамхины хяналтын хуульд нэмэлт, өөрчлөлт оруулах бас нэг үндэслэл нь болж өгч байгаа юм. 
Архи, тамхины онцгой албан татвар дээр одоо бол 2 хувь байж байгаа.  Тамхины хяналтын тухай хуулийн заалтууд энэ Засгийн газрын сангийн тухай хууль дээр орсон. Хуулийг дагаж гарсан өөрчлөлтөөр хуулийн зохицуулалт бол нэмэлтээр орсон байдаг. Түүнийхээ хүрээнд энэ санд цугларч байгаа мөнгөөс Засгийн газрын сангийн тухай хуулийн зарцуулалтын дагуу энэ тодорхой хэмжээнд яг энэ сангаас тамхинаас сэргийлэх, тамхи таталтаас хамгаалах, сэргийлэх, энэ чиглэлээр зарцуулагддаг. 
Одоо надад яг тодорхой яг энэ мөнгөн дүн дээр тоон мэдээлэл бол байхгүй байна.  Танд хүргүүлж болно.

Г.Дамдинням: Чинбүрэн гишүүн тодруулъя. 
Ж.Чинбүрэн: Тэгэхлээр Эрүүл мэндийн яам энэ нийгмийн эрүүл мэнд, анхдагч, урьдчилан сэргийлэх үйл ажиллагаа, соён гэгээрүүлэх үйл ажиллагааны одоо томоохон санхүүгийн эх үүсвэр нь энэ шүү дээ. Тийм ээ, тэгэхлээр үүнийгээ мэдэхгүй байж болохгүй. Энэ чинь та нарын үүнийг авч чадахгүй байна, аваад өгөөч ээ гээд одоо ингээд Боловсрол, соёл шинжлэх ухааны байнгын хороон дээр та бүхэн үүнийг яриад суумаар байгаа юм. Тэгэхлээр бид бас энэ эрүүл мэндийн боловсролыг дээшлүүлэх чиглэлд бага наснаас нь авхуулаад энэ хүүхдүүдийг боловсруулах ажилдаа ингээд хойрго хандаж байгаагийн илрэл энэ болж байна.  Одоо эрт илрүүлэх үзлэг хийгээд бага насны хүүхдүүдийн амны хөндийг шалгах чинь одоо бараг 70-80 хувь нь шүдний цооролтой л байж байна шүү дээ. Тэгэхлээр энэ чинь бас л бид энэ боловсрол, соён гэгээрүүлэх ажил бол муу байгаагийн нэг шинж. Тийм учраас энэ дээр бол бүр онцгой анхаарч, үүнийг нийгмийн эрүүл мэндийн тусламж үйлчилгээний талаар одоо хууль орох гэж байгаа учраас энэ дээр онцгой анхаараарай. 
Г.Дамдинням: Чинбүрэн гишүүн үг хэллээ. Дараа нь тэр мэдээлэл, тооцоо судалгаагаа бас сайн анхаарч авч байх хэрэгтэй. Энэ онцгой албан татварыг чинь тодорхой хувиуд нь дандаа энэ эсрэг сурталчилгаанд нь зарцуулагдах ёстой байгаа шүү дээ. Ганибалын Амартүвшин гишүүн асуулт асууя.

Г.Амартүвшин: Баярлалаа. 
Энэ цахилгаан тамхины хэрэглээ бол асар ихээр сүүлийн үед нэмэгдэж ер нь моодонд орсон байгаа.  Ялангуяа өсвөр насны залуучуудын дунд. Сая Ганбаяр сайдын хэлдэг үнэн л дээ. Нөгөө битүү орчинд татаж болдог болохоор ямар ч хязгааргүй болчхож байгаа юм. Энгийн тамхи чинь заавал гарч татна, тэгээд утаа гарна. Хүүхдүүд, залуучууд яагаад их татдаг гэхлээр яах вэ, нэг шалтгаан нь юу вэ гэхээр үнэргүй болохоор ээж, аавдаа баригдах боломжгүй. Өөрөөр хэлбэл сургуулийнхаа орчинд татаад гэртээ очиход бол ямар нэгэн тамхины үнэр байдаггүй болохоор энэ ингээд чөлөөтэй хэрэглэх тийм их том нөлөө үзүүлж байгаа юм байна билээ. 
Хоёрдугаарт, тэр сургуулиудад бүр ингээд борлуулалтын сүлжээ шиг юм ажилладаг юм шиг байгаа юм. Хүүхдүүдэд хооронд нь зардаг, барьдаг. Ер нь бол тэгээд гол асуудал нь энэ чинь хуулийн цоорхой л байгаа шүү дээ. Үүнийг чинь бид нар тамхи гэж үзэхгүй, цахилгаан бараа гэж оруулж ирдэг, татвар байхгүй, нөгөө Тамхины хяналтын тухай хуульд хамрагддаггүй болохоор ямар ч хяналтгүй яваад байдаг. Тэгэхлээр үүнийг ер нь яах вэ? Олон нийтийн сурталчилгаа бас танин мэдэх тийм үйл ажиллагаа явуулах нь чухал байх. Яагаад гэвэл энэ шингэн тамхи, цахилгаан тамхины орцод нь яг юу байдаг юм, хэн ч одоо хүртэл хэрэглэдэг хүмүүс нь ч гэсэн сайн мэддэггүй шүү дээ. Жишээлбэл, америк, европт заавал цахилгаан тамхины орцыг нь маш тодорхой хуулиар зохицуулсан байдаг. Никотины дээд хэмжээг нь бас зохицуулсан тийм хуультай байдаг. Тэгээд 21 наснаас доош хүүхдэд зарахыг хориглосон тийм зохицуулалтууд байдаг болохоор бид нар бас их хоцорч явж байна л даа.  Тэгэхлээр энэ дээр хариуцаж байгаа яамдууд нь анхаарлаа хандуулна биз дээ? 
Тамхины хяналтын хуулийн нэмэлт, өөрчлөлтийг ер нь яаралтай оруулж ирэх шаардлагатай гэж үзээд байна л даа. Удахгүй цахилгаан тамхины хэрэглээ чинь энгийн тамхиа бараг гүйцчих юм шиг тиймэрхүү статистик энд тэндгүй бас сонсогдоод байгаа юм. Тэгэхлээр цаг алдалгүй үүнийг яаралтай оруулж ирэх шаардлагатай байх гэж бодож байна. Сургуулийн орчинд одоо Боловсролын яам бас анхаарч, тэр багш, захиргаа энэ талаар яаж ажиллаж байна, үүнийг бас тодорхой хэмжээгээр хяналтад оруулах. Богино хугацаанд нэг арга хэмжээ авах нь зөв болов уу л гэж бодож байна.  Мэдэхгүй яам нь ямар бодолтой байдаг юм? 
Г.Дамдинням:Ажлын хэсгийн 6 дугаар микрофон. Ганбаяр сайд.

Ер нь та нар Боловсрол, шинжлэх ухааны сайдын тушаал, журам гаргаад хууль эрх зүйн орчин тодорхой болтол ер нь хорьчихмоор байгаа юм даа.  Сургууль боловсролын орчинд болно шүү дээ. 
Г.Ганбаяр: Сургуулийн орчинд бол хориотой л байгаа.  Хууль нь бол байгаа. Хамгийн гол нь энэ сошиалаар сая Амартүвшин гишүүн асуултад хэллээ. Залуучууд хүүхдүүдийн дунд энэ сошиалаар дамжуулж бие биедээ түгээдэг. Бид нар нэг хүмүүсийг л огт орхичхоод байгаа нь эцэг, эхчүүдийн хараа хяналтыг энэ дээр ерөөсөө орхичхоод байгаа. Бүх асуудлыг төр хариуцаад юм уу. Ингээд явна гэхэд энэ бас эцэг, эхийн оролцоо, эцэг, эхийн хяналтын асуудал давхар л яригдах ёстой. Хүүхэд чинь хаана юу хийж яваад байгааг, хэнтэй нийлээд байгаа юм хүчирхийлэгч болоод байгаа юм уу, хүчирхийлүүлээд байгаа юм уу гэдгийг өнөөдөр мэдэж байгаа эцэг, эх хэд байна. Бид нар өнөөдөр бүх асуудлыг төр авч явна аа. 16-тай хүүхдийг одоо СU ороод электрон тамхи авч байна уу, бэлэн гоймон идэж байна уу гэдгийг боловсролын байгууллага хянах ямар ч бололцоо байхгүй ээ. Сургуулийн орчинд утаат тамхи нь ч тэр, электрон тамхи нь ч тэр бүгдээрээ хориотой байгаа. Энэ асуудлаасаа болоод ямар нэгэн байдлаар одоо багш нар тэр сая энэ хүүхэд алгадсан барьсан гээд байгаа, Хэнтийд ийм тохиолдол гарсан. Сургуулийн хашаан дотор тамхи татаж байгаа хүүхдэд шаардлага тавиад 12 дугаар ангийн хүүхэд багштайгаа хэрэлдээд багш нь алгадсанаас болоод тэр багш багшлах эрхээ цуцлуулаад ажлаасаа халагдсан. Тэр багшийн уг нь шаардлага нь зөв байсан, илэрхийлсэн арга барил нь нөгөө алгадсан гэдгээрээ. Гэтэл хүүхэд өөрөө сургуулийн хашаан доор тамхи татаж байсан. Тэгээд энэ дээр бас бид нар эцэг, эхчүүдтэйгээ нэлээн ажиллах шаардлагатай байна гэж үзэж байгаа юм, яам. Эцэг, эхчүүдийн оролцоог нэлээн нэмэгдүүлье, хүүхэд чинь ингээд байна шүү гээд. Сая Амартүвшин гишүүн хэллээ, яг тэр үнэртдэггүй гэдэг нь. Тэгээд энэ чинь нөгөө авсаархан, хармаалаад явахад юм уу, нууж барихад бүрэн бололцоотой байгаа учраас. Тэгэхээр энэ хууль эрх зүйн орчныг тодорхой болгож өгч, яаралтай эрх зүйн орчинг нь бүрдүүлж өгөөд явах нь хамгийн чухал байгаад байгаа юм. 
Эрүүл мэндийн яам манай яам хамтраад нэг тушаал гаргасан. Түүнтэй холбоотойгоор энэ ТҮЦ эрхлэгчдийн холбоо энэ бичил бизнес, жижиг дундынхан бол нэлээн эсэргүүцэж түүндээ тушаал хэрэгжихгүй л болоод ингээд явж байгаа.  Тэр нь яг энэ нэг сургуулийн орчинд байгаа тодорхой метр заагаад худалдахыг хориглосон энэ бараа бүтээгдэхүүний жагсаалтыг ингээд батлагдангуут нөгөө чипс гэдэг юм уу, газтай ундаа гэдэг юм уу, энэ электрон тамхи гэдэг юм уу, энэ юмнууд чинь ерөөсөө энэ жижиг дэлгүүрүүдийн хамгийн гол худалдааных нь бүтээгдэхүүн юм байна. Тэгээд үүнээс болоод ингээд эсэргүүцэлтэй тулгараад ингээд зогсчхоод байгаа юм. Тэгэхээр эрх зүйн орчныг тодорхой болгож өгөх хуулийнх нь зохицуулалтыг хийгээд, яаралтай өндөр татвар тавьдаг, үнийн хувьд монголд өнөөдөр тамхи хоёр доллар хүрэхгүй байгаа, дэлхийд бол хорин доллароос л эхэлж байгаа. 20 доллароос дээшээ л үнэтэй байгаа.  
Тэгэхээр энэ асуудлуудыг л яаралтай эрх зүйн орчныг бүрдүүлэх тал дээр Засгийн газрын түвшинд бид нар 6 сардаа багтаад энэ хуулиа өргөн барья. Тэр хүрээндээ бид нар боловсролынхоо орчны энэ асуудлыг бас цогцоор нь оруулаад ирье гэдэг ийм байдлаар л ажиллаж байна.
Г.Дамдинням:  Жаргалмаа гишүүн.

Б.Жаргалмаа: Баярлалаа. Ер нь тамхи оруулж ирж байгаа бизнес эрхлэгчдээс яамдын ажил удаан байна гэж би хэлмээр байгаа юм. Өөрөөр хэлбэл Хүнс, хөдөө аж ахуй, хөнгөн үйлдвэрийн яамнаас өнгөрсөн оны 11 дүгээр сард бүртгэлжүүлэх, утаат тамхийг электрон тамхийг бүртгэлжүүлэх хуулийн төсөл оруулж ирсэн. Зарим зохицуулалт дутуу байгаагаас шалтгаалаад хуулийн төслөө эргүүлээд татсан. 
Өнөөдөр сошиал орчинд утаат тамхи хоргүй, утаат тамхи одоо ямар нэгэн никотины агууламжгүй гэдэг сурталчилгаа маш ихээр явснаас шалтгаалаад хүүхдүүд маш ихээр хэрэглэж байгаа. Эрүүл мэндийн яамны авч хэрэгжүүлж байгаа арга хэмжээ өнөөдөр хангалтгүй байна гэж би хэлэх гээд байгаа юм. Яагаад гэвэл Байнгын хорооны хуралдаан өнөөдөр олон нийтээр шууд цацагдаж байгаа. Хүний биед ямар хортой юм, хүүхдүүдэд ямар эрсдэл учруулаад байгаа юм бэ гэдэг мэдээллийг уг нь өгсөн бол хангалттай байх байсан. Өнөөдөр ковидоор өвдөөд нас барсан нийт иргэдийн 77-80 хувь нь тамхи татдаг байсан байна. Түүн дотор утаат тамхи ихээр татдаг байсан байна гэдэг Дэлхийн эрүүл мэндийн байгууллагын судалгаа гарчихсан байна.  
Гэтэл энэ судалгаа өнөөдрийг хүртэл энэ тайланд дурдагдаагүй. Өнөөдөр энгийн тамхинд донтолт үүсэхдээ никотин дунджаар 13.3-аас 15.4 хувь, харин электрон тамхины найрлагад никотин 0.5-14 милограмм агуулагддаг. Энд ямар ч ялгаа байхгүй, хор уршиг нь өндөр, тэр тусмаа илүү өндөр хортой байна гэдэг мэдээллийг Дэлхийн эрүүл мэндийн байгууллагууд, эмч мэргэжилтнүүд маань хэлчхээд байхад хүний биед ямар хор уршиг учруулаад байгаа вэ гэдэг энэ мэдээллийг өнөөдөр өгсөн бол уг нь маш их хэрэгтэй байлаа.  2018 онд нийтдээ 2055 ширхэг янжуур, мөн 2021 онд 3069 ширхэг янжуурт утаат тамхи импортолж оруулж иржээ гэдэг энэ тоо баримт байна. Энэ дээр бид нар хяналт тавих тэр зохицуулалтыг хуулиар хийх ёстой. Улсын Их Хурлын зарим гишүүд Онцгой албан татварын тухай хуульд нэмэлт, өөрчлөлт оруулах хуулийн төслийг өнгөрсөн оны бараг 9 дүгээр сард Их Хуралд өргөн барьсан. Гэсэн хэдий ч Их Хурлын гишүүн татвар болон төсөвтэй холбоотой ямар нэгэн хуулийн төсөл санаачлах эрхгүй болсон. Хуулийн зохицуулалт орсон учраас Засгийн газартаа үлдээсэн.
Энэ ямар төсөл байсан бэ гэвэл Онцгой албан татварын тухай хуульд нэмэлт, өөрчлөлт оруулахдаа электрон тамхины татварыг он дараалан нэмэгдүүлэх, өөрөөр хэлбэл өндөр татвар тогтоох ийм саналыг оруулсан байгаа.  Одоо Эрүүл мэндийн яам, Хүнс, хөдөө аж ахуй, хөнгөн үйлдвэрийн сайд хамтарсан ажлын хэсэг гарч ажиллаж байгаа бол энэ саналыг хуулийн төсөлдөө тусгаарай гэдэг саналыг хэлье. Өөрөөр хэлбэл татвар нэмэгдүүлэх тал дээр илүүтэй их анхаарах ёстой. Үнээн. Тамхины тухай хууль дээр одоо олон нийтийн газар утаат тамхийг хориглосон заалт байхгүй учраас олон нийтийн газар маш ихээр татаж байгаа.  Тэгвэл энэ зохицуулалтыг бид яаралтай оруулж ирэх ёстой. Түрүүн хэллээ. Согтууруулах ундааны эргэлтэд хяналт тавих тухай хууль дээр хязгаарлалтын бүс тогтоож байгаа.  Одоо хуулийн төсөл хэлэлцэгдэж байгаа.  Яг түүний нэгэн адилаар энэ утаат тамхины хязгаарлалт, тамхины хязгаарлалтыг бид нар зайлшгүй тогтоож өгөх ёстой. Өчигдөр хэвлэлийнхэн надаас асууж байлаа, гишүүн ээ, утаат тамхины тухай, электрон тамхины тухай хууль өргөн баригдсан чинь гишүүдэд лобби үүсгээд өөрөөр хэлбэл энэ утаат тамхийг оруулж ирэх нь хууль дээр хязгаарлалт тавихгүй байгаач ээ гэдэг ийм зүйл яригдаж байна гэсэн асуултыг сэтгүүлч нар асууж байна.  Тэгэхээр олон нийтэд мэдээлэл дутуу хүрээд байгаа юм байна.

Одоо сурталчилгаагаа бид нар илүүтэй их сайн хийх ёстой юм байна гэдэг саналыг хэлэх гэсэн юм. Хуулийн төсөл хэзээ орж ирэх вэ? Маш удаан байна гэдэг асуултыг асууя. Буяндэлгэр дарга аа.
Г.Дамдинням: Энэ тамхины хяналтын тухай хуулийн нэмэлт, өөрчлөлт хэзээ оруулж ирэх вэ?  2 дугаар микрофон, ажлын хэсгийн дэд ахлагч Буянтогтох. 
Б.Буяндэлгэр: Гишүүний асуултад хариулъя. Хуулийн төсөл 6 сард багтаж орж ирнэ. Бид нар 5 сардаа үзэл баримтлалаа батлуулаад тэгээд олон нийтээс саналаа авна. Төрийн ба төрийн бус байгууллагуудынхаа саналыг нэгтгээд Засгийн газар 6 сарын эхээр бид нар оруулж хэлэлцүүлэхээр төлөвлөж байгаа.  Хэрвээ энэ электрон тамхийг зохицуулалтаар хийгдэх ёстой гэвэл яг ямар нэгжээр нь зохицуулах вэ гэдэг дээр бид нар яг хуулийн төсөл дээр тодорхой оруулж ирнэ. Никотины хэмжээн дээр нь юм уу, ширхэг дээр нь юм уу гэдэг ийм нарийн зохицуулалтуудыг бас оруулж ирнэ. Тэгэхээр татварын асуудал бол үүгээр тодорхой болох байх гэж бодож байна. Ер нь тамхины онцгой албан татварыг нь дор хаяж жижиглэнгийн үнийн 70 хувьтай тэнцэж байж энэ тамхины эсрэг нөлөөллөө үзүүлдэг гэсэн Дэлхийн эрүүл мэндийн байгууллагын бас судалгаа байдаг юм байна. Бид нар бол энэ рүү хүргэх чиглэлд төслийн ажлын хэсгийнхэн ярилцаж байгаа. Одоо Монгол Улс яг энэ тамхины жижиглэнгийн үнэд ноогдох татварынх нь хувь 40 дөнгөж гаруй ийм хувьтай байгаа юм. Тэгэхээр тэр судалгаа 70- аас дээш хувьтай байж нөлөөллөө үзүүлдэг гэсэн ийм нотолгоо байгаа учраас энэ Онцгой албан татварын тухай асуудал бол зайлшгүй хөндөгдөж байгаа гэдгийг хэлье. 
Г.Дамдинням: Жаргалмаа гишүүн тодруулъя.

Б.Жаргалмаа: Түрүүн би ковидын үеэр нас барсан иргэдийн хэчнээн хувь нь тамхи татдаг тэр дундаа утаат тамхи татдаг тоо баримтыг хэлсэн. Энэ бол Дэлхийн эрүүл мэндийн байгууллагын судалгааны дүн байсан шүү. Мөн хүний биед хорт хавдар уушги, зүрх судас, улаан хоолойн хорт хавдар маш ихээр үүсгэж байна. Хүүхдийн тархийг маш ихээр гэмтээж байна гэдэг зүйлийг бас түрүүн Дэлхийн эрүүл мэндийн байгууллагын судалгаан дээр бас байна. Тэгэхээр энэ дээр илүүтэй их анхаараач ээ. Түрүүн бид бас энэ Эрүүл мэндийн яамны тайлан дээр байна. 2055, 3069 ширхгийг оруулж ирсэн байна.  Тэгэхлээр ямар компаниуд оруулж ирээд байдаг юм? Хэн оруулж ирээд байдаг юм. Иргэд өөрсдөө л оруулж ирээд байдаг юм уу? Энэ дээр ер нь яг өнөөдрийн байдлаар судалгаа байна уу? 
Г.Дамдинням: Энэ янжуур тамхины тоо түрүүн хэлсэн шүү дээ. 2.5 тэрбум ширхэг урд жил байсан. Сүүлийн жил 3 тэрбум ширхэг болсон байна гээд энэ ямар компаниуд оруулж ирдэг юм. 
Б.Буянтогтох: Жаргалмаа гишүүний асуултад хариулъя. Ер нь Монгол Улсад импортын зөвшөөрөл авсан 17 компани байдаг юм байна. Дотооддоо 2 компани үйлдвэрлэж байгаа. Тамхийг нийтдээ Гаалийн ерөнхий газрын холбогдох албан тушаалтнаас авсан мэдээллээр 13 улсаас зонхилон импортолдог гэсэн. Энэ компанийнх нь нэр над дээр бол байхгүй. Энэ нь Гаалийн ерөнхий газраас илүү гардаг юм байна билээ. 
Г.Дамдинням: Дараа ажил хэргийн шугамаар гишүүнд танилцуулаарай. Г.Мөнхцэцэг гишүүн.
Г.Мөнхцэцэг: Тамхи хортой гэдгийг бид нар бүгдээрээ мэднэ. Тэгээд одоо тэр тусмаа энэ чимээгүй тахал болж байгаа энэ электрон тамхины аюул хөнөөлийн тухай бол тэртээ тэргүй Дэлхийн эрүүл мэндийн байгууллага, ер нь тэгээд хэрэглэж байгаа хүн бүхэн л энэ ямаршуу хортой болохыг нь бараг мэдэж таньж байгаа шүү дээ. Тэгээд манай Эрүүл мэндийн яам энэ талаар судалгаа явуулах, тэгээд тэр тусмаа ард иргэдийг ямар нэгэн байдлаар урьдчилсан мэдээ мэдээллээр хангах, тэгээд энэ соён гэгээрүүлэх ажлуудыг маш муу хийдэг гэж би ингэж боддог. 
Өнөөдөр та бүгдийн танилцуулж байгаа энэ танилцуулгаас харахад та бүхэн энэ электрон тамхи хортой гэдэг талаар судалгаа явуулахдаа 4474 хүний дунд, энэ хүүхдийн дунд л судалгаа хийсэн юм байна л даа. Тэгэнгүүтээ, энэ тамхи одоо ингээд хор хөнөөлтэй юм уу, ямар нэгэн байдлаар энэ хөнөөлтэй гэдэг талаар нь судалгаа хийгээд тэгээд мэдээ мэдээллээ хэвлээд, одоо л хэвлэхэд бэлэн болгочхоод байж байгаа гэсэн ийм мэдээллийг өгч болдог юм уу? Энэ танилцуулга дээр чинь ийм л өгүүлбэр байх юм. Үүнийг бүр гайхаж байна.  Энэ Чинбүрэн гишүүний хэлээд байгаа үнэн шүү дээ. Ер нь Эрүүл мэндийн яам ард олныг таниулах, мэдүүлэх, энэ өвчнөөс анагаахаас нь илүүгээр энэ өвчний тухай ойлголт өгөх мэдээ мэдээллийг ер нь яагаад ийм хоцронгуй хийдэг юм бэ? Эрүүл мэндийн яаманд одоо ер нь эзэн байдаг юм уу, заримдаа манай Байнгын хороогоор орж ирдэггүй болохоор би энэ Байнгын хороонд хамрагддаггүй болохоор Эрүүл мэндийн сайдаас бас хэд хэдэн асуулт асууя гээд бэлдэж байсан. Гараад явчихлаа даа. Эмнэлэг нь одоо ороор битгий хэл, шал нь хүнээр дүүрчихсэн, өвчтөнөөр дүүрчихсэн, эм тариа нь хүрэлцдэггүй эмч, эмнэлгийн ажилчдынх нь цалин нь мэдээж муу, бага байгаа, дээр нь амьдрах, ажиллах орчин нөхцөл нь хүнд. 
Та бүхэн зөвхөн Улаанбаатарт байгаа энэ хэдэн эмнэлгээрээ өөрсдийнхөө ажлыг одоо энэ засгийнхаа бодлогыг төсөөлж байгаа гэж байгаа бол одоо эндүүрэл. Та нар хөдөө орон нутагтаа очоод ажиллаад үзээрэй. Үнэхээр одоо энэ хүн төрөх байтугай үхэхтэй адилхан болсон байна.  Шүд авдаг газар, үс авдаг газраас одоо цөөхөн байна.  
Шүд эмчилдэг газар үүнээс цөөхөн байна. Ийм боловсон хүчинтэй та бүхэнд би удаа дараа сонгогдсон тойргийнхоо энэ эмнэлэг, эрүүл мэндийн салбарын асуудлуудыг удаа дараа би бичгээр тоног төхөөрөмжөөр хангаад өгөөч ээ, эмч эмнэлгийн ажилчдаа сургах хэрэгтэй байна гээд. Ингээд олон удаа би та бүхэнд бичихээр одоо хүсэлт тавьж байсан, нэг удаа ч ямар нэгэн байдлаар та бүхэн хариулт миний нэр дээр ирүүлсэн ийм бичгийн хариу байхгүй. Та бүхний энэ бичиг үсэгтэйгээ ингэж харьцдаг, гишүүдтэйгээ ялгаварлаж ханддаг ийм ажлууд танай яаманд байдаг. 
Тийм учраас би танай Эрүүл мэндийн сайдаас бас тусгайлан бүр онцгойлон энэ асуулт тавья гэж байсан. Тэгээд гараад явчихлаа.  Энд ямар нэгэн байдлаар энэ асуултуудад хариулах тийм хэмжээний хүн ирээгүй учраас одоо надад бол асуулт алга байна.  Энэ талаар илүү анхаарч ажиллаасай гэдэг ийм хүсэлт тавьж байна.
Г.Дамдинням: Мөнхцэцэг гишүүн үг хэллээ. Гишүүд асуулт асууж дууслаа.  Хэлэлцэж байгаа асуудалтай холбогдуулж үг хэлэх гишүүн байна уу? Байхгүй байна. Надад хэдэн үг байна. 
Энэ түрүүний сонссон асуудалтай холбогдуулаад ярихад энэ Боловсролын яам тэр хоцрогдлыг арилгах төлөвлөгөөгөө нийтэд мэдээлээд хэрэгжилтийнх нь явцыг олон нийтэд харуулаад шүүлгээд танилцуулчихмаар байна. Байнгын хорооны хуралдаан дээр бид нар бас их товчхон мэдээлэл аваад ингээд л явлаа.  Тэгэхээр өнгөрсөн ковидын хоёр жилийн хугацаанд яригдсан хамгийн том асуудал ер нь дэлхий даяараа л яригдаж байна. Энэ хичээлийн хоцрогдол байгаад байгаа юм. Тэгэхээр хоцрогдлыг бид нар одоо нөхөх үндэсний хөтөлбөр гаргалаа, хэрэгжүүллээ гээд гишүүд яриад байдаг. Одоо бид нар чинь тойргоороо энэ хаврын чуулган дуусахаар тойроод л явна. Ямархуу хэмжээтэй та нар хийгээд яваад байгаа юм, гишүүд ер нь юун дээр нь анхаарах ёстой юм гээд. Энэ боловсролын салбар дээр бид нар их онцгой анхаарч дэмжээд л явж байгаа шүү дээ. 
Тэгэхээр энэ дээрээ гишүүдэд тойрог тус бүр дээр нь, өөрөөр хэлбэл энэ чинь ард түмнээс сонгогдсон мандат авчихсан хүмүүс байж байгаа. Тойрог тус бүр дээр нь ямар ажлууд хэрэгжиж, ямар үр дүн гарсныг нь гаргаж танилцуул. Цаашид авах арга хэмжээнийхээ асуудлын чиглэлээр. Тэгэхээр энэ дээр ийм нэг чиглэлийг Байнгын хорооны даргын зүгээс өгч байна. Энэ 5 сардаа багтаагаад гишүүддээ танилцуулаарай, тойрог тус бүрээр нь гишүүнд болгонд. 
Дараачийн асуудал нь тамхитай холбоотой асуудал байгаа юм. Тамхитай холбоотой асуудал сүүлийн үед их яригдаж байна. Яг ний нуугүй хэлэхэд энэ манай Их Хурал, Засгийн газар бид нар их удаан ажиллаад байгаа юм л даа.  Тэгэхээр энэ Засгийн газрыг шахаж шаардаж, ялангуяа энэ харьяа хариуцах яамыг нь бид нар нэлээн шахаж шаардсан эрх зүйн баримт бичгүүдийг нь гаргаж өгч нэхэх хэрэгтэй байгаа юм. Тэгж байж энэ ажлыг хурдавчлах хэрэгтэй. нэгдүгээр асуудал нь энэ хүүхэд, залуучууд энэ тамхинд чинь хордоод дуусах нь ээ. Сургууль соёлын энэ бүх газруудад энэ хуулийн цоорхой байгаа учраас хүмүүс энэ хуулийн цоорхойг ашиглах нь зүй ёсны асуудал. Импортоор оруулж ирж байгаа хүмүүс бас ашиглах нь зүй ёсны асуудал. Бид нар эрх зүйт ардчилсан нийгэмд ажиллаж байгаа, амьдарч байгаа учраас энэ хуулийн боломжуудыг ашиглаж байгаа хүмүүсийг одоо буруутгаад байх ямар ч боломж алга. Хууль эрх зүйн орчныг нь яаралтай бүрдүүлэх ёстой салбарын яам, Засгийн газар энэ ажлаа яаралтай хий. 
Хоёрдугаар асуудал нь энэ чинь бас асар их татварын орлогыг бид нар алдаад байна. Зарим тоо баримтаар харахад 700 орчим тэрбум төгрөгийн татварын суурь баазыг бид нар татваргүй алдаж байна гэсэн ийм тоо баримт харагдаж байна. Нэг ч гэсэн сарын өмнө нэг ширхэг ч гэсэн тамхи орж ирэхээс нь өмнө энэ онцгой албан татвартай болгоод зохицуулаад явах хэрэгтэй байна.  Англи улс энэ дээр их онцгой ажилласан юм байна билээ. Энэ электрон тамхи гэдэг юман дээр энэ судалгаануудыг нь бид нар харсан. Европын холбоо, Америкийн нэгдсэн улс, Бүгд Найрамдах Хятад Ард Улс, Оросын Холбооны Улс зэрэг орнууд энэ электрон тамхийг зохицуулаад эхэлчихсэн байна. Хааж хорих гэхээсээ илүүтэй нэгэнт нийгмийн хэрэглээ, хүмүүсийн хэрэглэж байгаа хэрэглээ учраас аль болохоор энэ бага насны хүүхдүүд, өвчтэй хүмүүсийг татуулахгүй байх, аль болох эндээс нь татвар хураамж авах, ингээд нийгмийн сайн сайхны төлөө зарцуулах ийм чиглэлийн бодлогыг хийж байгаа юм байна билээ. Ялангуяа энэ дээр бид нар зөвхөн никотиныг ярихаас гадна энэ бохины асуудлыг ярих ёстой.

Тамхины бохь гэж байгаа юм. Хамгийн гол хавдар үүсгэдэг эх үүсвэр нь тэр юм байна билээ. Тэгээд энэ татвар хураамжаа бодохдоо ч гэсэн дэлхий энэ ер Европын холбооны улсуудын хийж байгаа бодлого хамгийн их бохьтой дээр нь хамгийн их татвар тавиад бага бохьтой дээр нь бага татвар төлдөг юм байна билээ. Одоо энэ нийгэмд хүмүүсийн хэрэглэж байгаа байдлыг харахад тамхинаас гарах гэж байна гээд нарийн тамхи татаад яваад байгаа юм. Уг нь их никотинтой, их бохьтой дээр нь өндөр татвар тавиад, бага никотинтой бага бохьтой дээр нь бага татвар тавьж тэр рүү нь шилжүүлээд дараа нь ингээд татдаггүй байх үе шаттайгаар шилжүүлж шахаж гаргадаг юм байна билээ. Түүнээс биш бүр хоривол энэ чинь далд наймаа болох юм байна билээ. Шууд одоо нөгөө хуурай хууль гэдэг шиг зүгээр л хормой доороо авч орж ирээд л чемоданаараа зөөгөөд л. Тэгээд л энэ улс орон даяар ингээд хараа хяналтгүй, ямар ч стандартгүй ийм л юм явах юм байна билээ. 
Тэгэхээр Эрүүл мэндийн яам энэ дээрээ онцгой анхаарч, яаралтай Засгийн газраараа оруулаад энэ чуулганаар болж өгвөл өргөн бариад батлуулчихмаар байна шүү дээ. Энэ чинь шинэчилсэн найруулга биш нэмэлт, өөрчлөлт.  Нэмэлт, өөрчлөлтийг 6 сардаа багтаад баталчих юм бол дараагийн чуулган 10 дугаар сард эхлэх хүртэл 3-4 сарын хугацаанд яаралтай арга хэмжээ авагдана.  Онцгой албан татвараа авна. Тэгэхээр энэ чиглэлд нь та нар ажиллаач ээ. Яагаад 6 сард багтаад өргөн барина гэж яриад байгаа юм бэ. Та нар шуурхай энэ дээрээ ажилла. Одоо манай Байнгын хорооны зүгээс хэдүүлээ бас нэг эрх зүйн баримт үйлдээд Байнгын хороо тогтоол гаргаад өгчихсөн нь зөв байх гэж бодож байна, энэ тамхин дээр. Тэгээд  үүнийг Боловсролын яам ч гэсэн бариад явахад бас хэрэгтэй болно биз ээ. Энэ Эрүүл мэндийн яам ч гэсэн бариад явахад хэрэг болно биз. Байнгын хорооны тогтоолын төсөл ерөнхийдөө боловсруулчихсан байна.  
Та нарт танилцуулаад өгье. 
Боловсрол, соёл, шинжлэх ухаан, спортын байнгын хорооны тогтоол. 2022 оны 5 дугаар сарын 11. 
Ерөнхий боловсролын сургууль, цэцэрлэгийн орчинд тамхины хэрэглээг хориглох, зохицуулах зарим арга хэмжээний тухай 
Монгол Улсын Их Хурлын тухай хуулийн хорин 5 дугаар зүйлийн 25.6 дахь хэсгийг үндэслэн Монгол Улсын Их Хурлын Боловсрол соёл, шинжлэх ухаан, спортын байнгын хорооноос тогтоох нь:

Нэг.Дараах арга хэмжээг авч хэрэгжүүлэхийг Монгол Улсын Засгийн газарт чиглэл болгосугай. 
 
1.Ерөнхий боловсролын сургууль, цэцэрлэгийн орчинд тамхины хэрэглээ, дам тамхидалтаас үүдэлтэй сөрөг үр дагавраас хүүхдийг хамгаалах арга хэмжээг авч ажиллан, Тамхины хяналтын тухай хуулийн хэрэгжилтийг бүх шатанд эрчимжүүлэх.

2.Насанд хүрээгүй иргэнийг тамхины хор хөнөөлөөс сэргийлэх, тамхины хэрэглээг бууруулах зорилгоор импортоор оруулж ирж байгаа болон дотоодод үйлдвэрлэж байгаа тамхинд хоруу чанараас нь хамааруулж төрөл тус бүрд онцгой албан татвар ногдуулдаг эрх зүйн орчны өөрчлөлтийг ойрын үед бүрдүүлэх.

3.Холбогдох хууль тогтоомжид электрон тамхи гэсэн ойлголтыг тодорхойлж, түүнийг зохицуулах талаар болон холбогдох хууль тогтоомжид өөрчлөлт оруулах талаарх шийдвэрийн төслийг боловсруулж, Улсын Их Хурлын 2022  оны хаврын ээлжит чуулганы хугацаанд өргөн мэдүүлэх.

Хоёр.Энэ тогтоолын хэрэгжилтийн тайланг Монгол Улсын Их Хурлын Боловсрол соёл, шинжлэх, спортын байнгын хороонд 2022 оны 10 дугаар сарын 15-ны дотор танилцуулахыг Монгол Улсын Засгийн газар /Оюун-Эрдэнэ/-т даалгасугай.

Гурав.Тогтоолын хэрэгжилтэд хяналт тавих ажлыг Монгол Улсын Их Хурлын Боловсрол, соёл, шинжлэх спортын байнгын хороо /Г.Дамдинням/-нд даалгасугай гэсэн ийм тогтоолын төсөл танилцуулж байна. 
Тогтоолын төсөлтэй холбогдуулан асуулт асууж, санал хэлэх гишүүд байна уу? Баатарбилэг гишүүн.

Ё.Баатарбилэг: Тогтоолын төслийг ерөнхийд нь дэмжиж байна. Тэгэхээр яах вэ? Энэ тамхидалт ялангуяа энэ электрон тамхитай холбоотой асуудлаар гишүүд, холбогдох албаны хүмүүс бас асууж тодруулж нэлээн ярилаа. Бас нийгмийн нэлээн гол анхаарал хандуулах асуудал болчхоод байгаа юу гэвэл үнэн. Татвар хураамжтай холбоотой асуудлыг бас Жаргалмаа гишүүн хөндөж тавьж байна.  Энэ бол зөв. Тэгээд энэ нийгмийн талцал. Одоо бас нийгэмд явж байгаа юмнууд ямар юм яваад байна гэхээр нөгөө утаат тамхины зах зээлийг одоо электрон тамхи нь булаах гээд байгаа учраас электрон тамхийг илүү хортой юм шиг утаат тамхи үйлдвэрлэгчдээс ийм юм явуулж байна гэдэг нэг юм яваад байгаа юм. Ингээд нөгөө тамхины бизнес эрхэлж байгаа хүмүүс, энэ электрон тамхи импортолж байгаа хүмүүсийн хоорондын нэг ийм зөрчил. Ингээд нэг иймэрхүү асуудал яадаг вэ гэхээр нийгмийн дунд яг шинжлэх ухаан ч бодитой, үнэн зөв мэдээллийг иргэдийн дунд өгөхөд төөрөгдүүлдэг. Нээрээ одоо аль нь зөв яриад байгаа юм. Үнэхээр утаат нь бараг одоо бараг хоргүй тамхи шахуу юм явуулаад байна шүү дээ. Энэ электрон тамхи маань хортой юм шиг гэх зэргээр. Ер нь бол тамхи л бол тамхи гэж ойлгоод байгаа юм. 
Тэгээд энэ ерөнхий боловсролын сургууль, цэцэрлэгийн орчинд тамхины хэрэглээг хориглох зарим арга хэмжээний тухай гээд энэ тогтоол орж ирж байна.  Би бол тогтоолын нэр төрлөөсөө өгсүүлээд энэ ерөнхий боловсролын сургууль, цэцэрлэгийн орчинд тамхины хэрэглээ болохоо байгаад замаа алдчихсан юм шиг ингэж ойлгогдохоор тогтоол болчхоод байна л даа.  Сургууль цэцэрлэгийн орчинд тамхи байхгүй шүү дээ. Яг сургууль, цэцэрлэг дотор тамхи татдаг юм байхгүй, утаат тамхи ч байхгүй шүү дээ. Энэ орчинд гэж орж ирж байна л даа.  Энэ тогтоолын нэр.  Харин өсвөр насны хүүхэд, насанд хүрээгүй хүүхдүүдийн одоо сурч боловсорч байгаа, амьдарч байгаа энэ ахуй орчинд гэж ерөнхийд нь орвол энэ чинь нөгөө хүүхдүүдийн тоглоомын газар, хүүхдүүд хоол унд идэж байгаа энэ амралт чөлөөт цагаа зөв боловсон өнгөрөөж байгаа тэр кино театр, соёл амралтын бүх газруудыг хамарсан энэ цогц хүрээгээрээ хүүхдийн орчинд гэж ингэж явбал илүү буухаар харагдаад байгаа юм. Хүүхдийн орчинд. Түүнээс сургууль, цэцэрлэг дээр электрон тамхины болон утаат тамхины асуудал байхгүй. 
Хоёрдугаарт, энэ дам тамхидалтаас гээд. Ерөнхий боловсролын сургууль, цэцэрлэгийн орчинд тамхины хэрэглээ, дам тамхидалтаас үүссэн гээд дам тамхидалт гэж юуг хэлээд байгаа юм. Дам тамхидалт гэдэг тийм томьёолол байгаа юм уу, үгүй юм уу. Энэ эрүүл мэндийнхээ юманд. Тэр нь одоо юу гэж байгаа юм. Одоо энэ чинь би танин мэдэхүйн юм болоод явчхаад байна л даа.  Тэгээд хоёрдугаар зүйл дээр насанд хүрээгүй иргэнийг тамхины хор хөнөөлөөс сэргийлэх гээд ингээд явж байгаа. Тамхины хор хөнөөлөөс шууд хамгаалах л гэж явна шүү дээ. Урьдчилан сэргийлэх чинь соён гэгээрүүлэх асуудлынхаа хүрээнд явна, сэргийлэх гэвэл энэ тамхины хор хөнөөлөөс бол шууд хамгаалах гээд ингээд шууд цохилттойгоор энэ тогтоолын нэр томьёоноос өгсүүлээд. Энэ нь Засгийн газарт өгч байгаа чиглэл учраас ганцхан сургууль, цэцэрлэгийн орчинд биш ер нь хүүхдийн орчинд, энэ хүүхдийн одоо сурч боловсорч, өсөж хүмүүжиж байгаа энэ орчныг тамхины хорт хэрэглээнээс хамгаалах гэсэн ийм том агуулгатай болоод явчихвал илүү зүгээр байсан болов уу. 
Хоёрдугаарт энэ тогтоол Нийгмийн бодлогын байнгын хороо, Эрүүл мэндийн асуудал хариуцсан холбогдох Байнгын хороотой хамтарсан тогтоол гараад явсан бол уг нь зүгээр байсан болов уу гэж бодоод байна. Эрүүл мэндийн асуудал хариуцсан байнгын хороо учраас. Одоо нэгэнт манай Байнгын хороогоор явж байгаа бол хүүхдийн орчин тэгээд л явчихвал яадаг юм л гэсэн юм. Тэгэхээр зүгээр мэдэхгүй. Энэ манай Байнгын хорооны нөхдүүд энэ дээр бас бодолцоно биз. Миний санаа бол ийм байна, сургууль цэцэрлэгийн орчинд бол байхгүй шүү л гэж хэлье.
Г.Дамдинням: Манай Баатарбилэг гишүүн бас зөв санал гаргаж байна. Тэгээд энэ найруулгын хувьд нь засаж янзлаад, тэгээд энэ нийтээр хамаарах чиглэлээр нь өргөн хүрээнд оруулаад энэ тогтоолын төслөө ерөнхий агуулгаар нь найруулгынх нь хувьд янзлаад тогтоолын төслөө ингээд баталъя гэж санал хураалт явуулъя.

Би тогтоолын төсөл дэмжсэн шүү. Машин сая гацаад байсан юм. Минийхийг дэмжсэнээр тооцоод тогтоолын төсөл батлагдлаа.  
Туваан гишүүн үг хэлье. Боловсролын яамныхан байж байгаарай.
Ц.Туваан: Түрүүн сайдын болон ажлын хэсгийн хариулт авсан. Энэ дээр 7 насан дээр орж байгаа юм байна.  Дээрээс нь тэр малчид гээд ард нь хөдөө аж ахуйн салбарт ажиллагсдын гээд ингээд саналаа өгч байгаа. Тэгээд Байнгын хорооныхоо ажилтнуудад өгчихсөн байгаа. Энэ дээр нэг ийм асуудлууд байна. Одоо ингээд Боловсролын тухай хууль хэлэлцэгдээд тэгээд дагалдах хуулиуд явж байгаа шүү дээ. СӨБ, ЕБС тэгээд л тусгай мэргэжил их, дээд гээд. Тэгэхээр энэ их, дээд дээр нэг асуудлуудыг та хэд маань анхаараач ээ. Энэ их, дээд сургуулийн тоо 190-ээд байж байгаад одоо 80 хэд болж байгаа юу? ер нь бас их л байна. Тэгэхээр энэ дээр судалгаа гаргаж үзээд, хүүхдүүд төгсөөд тэртээ тэргүй энэ төрлийн боловсон хүчний тоо нэмэгдчихсэн судалгаанууд зөндөө байгаа шүү дээ. Ажлаасаа даваад явчихсан. Тэгэхээр энэ дээр нэлээн зохицуулалтыг нь энэ хуулиар хийж өгч болох уу гэдэг асуудал. Тэгэхээр энэ дээр нэлээн анхаараарай. Тэгэхгүй бол энэ төгсөөд ажлын байр байхгүй, ажил олддоггүй илүүдэлтэй болчхоод байгаа юм. 
Хөдөө орон нутагт энэ 7 настантай холбоотойгоос гадна нэг асуудал нь энэ залуу малчид, эрэгтэйчүүд гэр бүл болох асуудал их хүнд болчихсон байгаа юм. Хүмүүс байхгүй, охидууд нь ихэнх нь наашаа яваад ингээд сургуульд сурдаг болчихсон, тэгээд энэ дээр нь манай монголчуудын нэг ийм зан байдаг. Хөвгүүдээ болохоор одоо малд нүдтэй, чи одоо гэрийнхнийхээ нэг нь малчин болох ёстой гээд ингээд бараг хэлмэгдүүлэлт маягаар, охидуудаа болохоор эмэгтэй нь энд одоо дээрэлхүүлэхгүй ч энэ тэр гэдэг нэг юм яриад ингээд сургачихдаг. Тэгэхээр энэ хөдөө залуу малчин гэр бүлийн асуудал нэлээн хүнд байгаа. Үүнийг ямар нэгэн бодлогоор ярихгүй бол болохгүй болчихсон юм байна билээ. 
Энэ тусгай мэргэжлийн хуульд тусгай мэргэжлийн сургуулиудынхаа хангамжийн асуудал ялангуяа МСҮТ эд  нар анхаарлын  гадна яваад санхүүгийн хувьд ч гэсэн тэр дэмжлэг юм нь. Тэгэхээр энэ дээрээ энэ хууль хэлэлцэх үед ялангуяа бодитой дэмжлэгийг нь үзүүлэх тал дээр анхаарч ажиллаарай. 
Сувилагч дээр төлбөрийн асуудал байхгүй байгаа. Сувилахын сургууль дээр. Үүнийг  энэ хүн олдохгүй байгаа энэ мэргэжлүүд дээр ядаж хувь заагаад юм уу? Энэ ямар гаргалгаагаар энд орчихсон юм? Энэ дээр судалгаа хийж байгаад малын эмч, малын зоотехник тэр хөдөө аж ахуйд агроном гэх мэт өөр бас юу байна? Энэ хүмүүсийгээ оруулахгүй бол хөдөө орон нутагт хөдөө аж ахуйн тасгийн 3, мал эмнэлгийн тасгийн 2 хүн, нийт 5 хүний нэг нь ч байхгүй сумдууд нэлээн олон болчхож. Тэгэхээр энэ дээр бид нар одоо бодлого гаргахгүй бол болохоо больсон. 
Хоёрдугаарт, энэ хөдөөний сумдын соёлын төвүүд, клубт мэргэжлийн дуу хөгжмийн багшгүй байна. Дууны багш, хөгжмийн багш, бүжгийн багш энэ тэр байхгүй. Тэгээд л нэг хүн хавсран гүйцэтгэх маягтай, нэг сайн дурын маягтай ингээд яваад байна. Тэгэхээр энэ хуулиуд дээр одоо хэдүүлээ нэг тийм бодлогын асуудлыг нэлээн яриад оруулахгүй бол амьдрал дээр ерөөсөө бодитойгоор ийм болчихсон байна.  Тэгээд клуб гээд байдаг, дуу хөгжмийн багш, бүжгийн багш гээд орон тоонууд нь байгаад байдаг, хүн байдаггүй. Тэгээд очсон ч гэсэн нөгөө хүмүүсийнх нь нийгмийн асуудал сайн шийдэгдэхгүй учраас ингээд тогтвор суурьшилгүй гэсэн ийм зүйлүүд байна шүү. Тэгэхээр үүнийг нэгэнтээ одоо хэдүүлээ энэ Боловсролын хуулийнхаа өөрчлөлт дотроо бодлого болгоод оруулаад өгөх тал дээр анхаараач ээ гэдгийг л хэлэх гэсэн юм.
Г.Дамдинням: Туваан гишүүн үг хэллээ. 
Энэ хоёрдугаар асуудал дууслаа. 
Дараагийн асуудалдаа оръё.

“Биеийн тамир, спортын тухай хуулийн хэрэгжилтийг хангах зарим арга хэмжээний тухай” 2021 оны 10 дугаар сарын 19-ний өдрийн 08 дугаар Байнгын хорооны тогтоолын хэрэгжилтийн талаарх Ерөнхий сайдын мэдээллийг Боловсрол шинжлэх ухааны сайд Энх-Амгалан танилцуулна.
Ажлын хэсгийн гишүүдийг танилцуулъя. Биеийн тамир, спортын улсын хорооны дарга Ц.Шаравжамц, мөн хорооны дэд дарга Ц.Одонбаяр, Санхүү хөрөнгө оруулалтын хэлтсийн дарга Э.Адъяасүрэн, Төрийн захиргаа удирдлагын газрын дарга О.Баттулга, Стратеги, бодлого төлөвлөлтийн газрын дарга О.Гэрэл.


Биеийн тамир, спортын тухай хуулийн хэрэгжилтийг хангах зарим арга хэмжээний тухай 2021 оны 10 дугаар сарын 19-ний өдрийн 08 дугаар Байнгын хорооны тогтоолын хэрэгжилтийн танилцуулгыг Энх-Амгалан сайд хийх байсан боловч одоо Засгийн газрын хуралдаан давхцаад байгаа учраас Агентлагийн дарга, Биеийн тамир, спортын улсын хорооны дарга Шаравжамц танилцуулна.

5 дугаар микрофон.

Ц.Шаравжамц:  Сайн байцгаана уу. Эрхэм гишүүдийн энэ өдрийн амгаланг айлтгая. Монгол Улсын Их Хурлын Боловсрол, соёл, шинжлэх ухаан, спортын байнгын хорооны 2021 оны 10 дугаар сарын 19-ний өдрийн Биеийн тамир, спортын тухай хуулийн хэрэгжилтийг хангах зарим арга хэмжээний тухай 08 дугаар тогтоолын биелэлтийн явцын мэдээг танилцуулъя. 
Нэгдүгээр заалт. Биеийн тамир, спортын тухай хууль, Монгол Улсын Засгийн газрын 2020-2024 онд хэрэгжүүлэх үйл ажиллагааны хөтөлбөр, түүнийг хэрэгжүүлэх арга хэмжээний төлөвлөгөөнд биеийн тамир, спортын чиглэлээр тусгагдсан зорилт, арга хэмжээний хэрэгжилтийг Монгол Улсын Засгийн газар, бүх шатны иргэдийн төлөөлөгчдийн хурал, аймаг, нийслэлийн Засаг дарга, Биеийн тамир, спортын улсын хороо хангаж ажиллах талаарх заалтын биелэлт, Монгол Улсын Засгийн газрын 2020-2024 онд хэрэгжүүлэх үйл ажиллагааны хөтөлбөрийг хэрэгжүүлэх арга хэмжээний төлөвлөгөөнд тусгагдсан биеийн тамир, спортын 3 зорилт, 16 арга хэмжээг холбогдох журмын дагуу Биеийн тамир, спортын улсын хороо болон аймаг, нийслэл, дүүргийн биеийн тамир, спортын байгууллагын 2020-2024 оны стратеги төлөвлөгөө, жилийн гүйцэтгэлийн төлөвлөгөөнд тусган, хэрэгжилтийг ханган биелэлтийн тайлан, хяналт шинжилгээ, үнэлгээний тайланг дээд шатны байгууллагуудад хүргүүлэн ажилласан.
Монгол Улсын засаг захиргаа, нутаг дэвсгэрийн нэгж, түүний удирдлагын тухай хууль болон Монгол Улсын Засгийн газраас хэрэгжүүлж буй үр дүнд суурилсан санхүүжилтийн хүрээнд биеийн тамир, спортын салбарын тодорхой үйл ажиллагааг аймаг, нийслэлийн Засаг дарга төлөөлөн хэрэгжүүлэхээр болсонтой холбогдуулан Монгол Улсын Ерөнхий сайдын аймаг, нийслэлийн Засаг дарга нартай байгуулах Засгийн газрын зарим чиг үүргийг орон нутагт төлөөлөн хэрэгжүүлэх 2022 оны гэрээнд хэрэгжүүлэхээр тусгуулсан. Монгол Улсын Засгийн газрын 2020-2024 онд хэрэгжүүлэх үйл ажиллагааны хөтөлбөрийг хэрэгжүүлэх арга хэмжээний төлөвлөгөөний 2.2.1.1 дэх хэсэгт заасан ажлын хүрээнд хүн амын бүлэг, гэр бүл, байгууллага хамт олон, салбар дундын идэвхтэй оролцоо, хамтын ажиллагаанд тулгуурлан идэвхтэй хөдөлгөөн хийх, эрүүл зөв хооллох зан үйлийг төлөвшүүлэх дэмжлэгт орчин бүрдүүлэх замаар илүүдэл жингүй идэвхтэй иргэнийг төлөвшүүлэх зорилгоор илүүдэл жингүй эртэч Монгол хөтөлбөрийг боловсруулан хэрэгжүүлж байна.
  Алсын хараа-2050 Монгол Улсын урт хугацааны хөгжлийн бодлого, нийтийн биеийн тамир, спортын талаар шинэ зорилтуудыг тусгаж, нийтийн биеийн тамир, спортыг хөгжүүлэх бодлогын асуудлыг Монгол Улсын Ерөнхий сайдын эрхлэх асуудлын хүрээнд шилжүүлсэнтэй холбоотойгоор хууль тогтоомжид нэмэлт, өөрчлөлт оруулах асуудлыг судалж, шийдвэрлэх заалтын хүрээний биелэлтийн явцыг танилцуулъя. 
Алсын хараа-2050 Монгол Улсын урт хугацааны хөгжлийн бодлого, нийтийн биеийн тамир, спортын талаар тусгасан зорилтуудыг нарийвчлах тодорхой болгох асуудлыг Хөгжлийн бодлого төлөвлөлтийн тухай хуулийн дагуу боловсруулагдаж буй хүний хөгжлийн зорилтот хөтөлбөрийн хүрээнд шийдвэрлэхээр ажиллаж байна.  Биеийн тамир, спортын тухай хуульд дараах нэмэлт, өөрчлөлтийг оруулах холбогдох хуулийн төслийн үзэл баримтлал, хуулийн төсөл, судалгааг боловсруулсан. Үүнд биеийн тамир, спортын байгууллага босоо тогтолцоонд шилжиж байгаа учир харьяа байгууллагын удирдлагыг томилох, чөлөөлөх, бүтэц, орон тоог батлах, зохицуулалтыг нэмэлтээр оруулах, асуудал эрхэлсэн сайдын зарим эрхийг асуудал эрхэлсэн төрийн захиргааны байгууллагын бүрэн эрхэд шилжүүлэх зэрэг асуудлуудыг тусгасан. Салбарын хэмжээний улсын төсвийн санхүүжилт, хөрөнгө оруулалтыг газар зүйн байршил, хүн амын тоотой уялдуулж тооцох, төлөвлөх норм, аргачлалыг боловсруулж хэрэгжүүлэх хууль, тогтоомжоор олгогдсон эрх хэмжээ байхгүй байгаа тул биеийн тамир, спортын салбарын санхүүжилтийн дэд тогтолцоог боловсронгуй болгоход хүндрэл үүсэж байгаа тул холбогдох зохицуулалтыг тусгах зэрэг асуудлыг тусган боловсрууллаа.  
Монгол Улсын үндэсний шигшээ багийн шинээр сонгон шалгаруулах, эрх зүйн орчныг сайжруулах чиглэлээр холбогдох хууль тогтоомжид яаралтай нэмэлт, өөрчлөлт оруулж Монгол Улсын Их Хуралд өргөн мэдүүлэх гэсэн заалтын хүрээнд Парис-2024 зуны олимп, пара олимпын наадмын бэлтгэл ажил эхэлсэнтэй холбогдуулан оролцох Монгол Улсын үндэсний шигшээ багийг шинээр сонгон шалгаруулах, эрх зүйн орчныг сайжруулах чиглэлээр Монгол Улсын Ерөнхий сайдын 2022 оны 1 дүгээр сарын 17-ны өдрийн журам, ажлын хэсгийн бүрэлдэхүүн батлах тухай 4 дүгээр захирамжийн 1 дүгээр хавсралтаар үндэсний шигшээ багийг бүрдүүлэх спортын төрлийг сонгон шалгаруулах журам, 2 дугаар хавсралтаар үндэсний шигшээ багийг бүрдүүлэх спортын төрлийг сонгон шалгаруулах ажлын хэсгийн бүрэлдэхүүнийг тус тус батлуулсан. Монгол Улсын үндэсний шигшээ багийн тамирчдын бэлтгэл сургуулилт хийх орчин нөхцөлийг сайжруулах зорилгоор үндэсний шигшээ багийн бэлтгэлийн төвийг байгуулах ажлыг шуурхай зохион байгуулах заалтын хүрээнд Монгол Улсын үндэсний шигшээ багийн тамирчдын бэлтгэл сургуулилт хийх орчин нөхцөлийг сайжруулах зорилгоор үндэсний шигшээ багийн бэлтгэл сургалтын төв байгуулах асуудлыг Монгол Улсын Засгийн газрын хуралдаанаар хэлэлцүүлж, 2022 оны 1 дүгээр сарын 26-ны өдрийн төрийн өмчит үйлдвэрийн газрын талаар авах арга хэмжээний тухай 52 дугаар тогтоолоор үндэсний шигшээ багийн бэлтгэлийн сургалтын төвийг байгуулсан. 
Булган аймгийн Хангал суман дахь спортын бэлтгэлийн төв, аж ахуйн тооцоотой төрийн өмчит үйлдвэрийн газар, техник спортын төв аж ахуйн тооцоот төрийн өмчит үйлдвэрийн газрыг нийлүүлэн үндэсний шигшээ багийн бэлтгэл сургалтын төв, аж ахуйн тооцоот төрийн өмчит үйлдвэрийн газрыг байгуулсан. 
Биеийн тамир, спортын тухай хуульд заасны дагуу спортын холбоодыг нь баталж, мөрдүүлж байгаа тамирчдын ёс зүй, дүрмийг шинэчилж, ёс зүйн алдаа зөрчил гаргах, гаргасан тамирчин, дасгалжуулагч,шүүгчдэд ногдуулах хариуцлагыг тодорхой болгох заалтын дагуу Биеийн тамир, спортын тухай хуульд заасны дагуу спортын холбоод баталж мөрдүүлж байгаа. Тамирчдын ёс зүйн дүрмийн зөрчил гаргасан тамирчин, дасгалжуулагч, шүүгчдэд ногдуулах хариуцлагын тогтолцоо сайжруулах зорилгоор спортын холбоотой гэрээний дагуу хамтран ажиллахад тэдгээрийн ёс зүйн дүрмийг нь сайжруулах, түүний хэрэгжилтэд хяналт тавих үйл ажиллагааг сайжруулахад гол анхаарлаа хандуулан ажиллаж байна. Жишээ нь, Ерөнхий сайдын 2022 оны 1 дүгээр сарын 17-ны 04 дүгээр захирамжаар баталсан үндэсний шигшээ багийн бүрдүүлэх спортын төрлийг сонгон санхүүжүүлэх журмаар үндэсний шигшээ багийн сонгон шалгаруулалтыг явуулахад Спортын холбооны удирдах зөвлөлөөр тамирчдын ёс зүйн дүрмийг батлуулж, дүрмийн тодорхой хэсэгт тамирчин, дасгалжуулагч, шүүгчдэд оногдуулах хариуцлагыг олон улсын холбооны дүрэмд уялдуулан тусгаж ирүүлэх зохицуулалтыг бий болгоод байна. 
Олимп, дэлхийн тэмцээнүүдэд амжилт гаргасан тамирчдад олгож байгаа шагнал, урамшууллын бодлогыг хүртээмжтэй болгох, тамирчны сахилга хариуцлага, нийгэмд үлгэрлэх байдалтай уялдуулж олгох байдлаар өөрчлөх арга хэмжээ авч хэрэгжүүлэх заалт Монгол Улсын Ерөнхийлөгчийн зарлигийн дагуу олгогдож буй сар бүрийн мөнгөн урамшуулалд олимпын наадам, дэлхийн аварга шалгаруулах тэмцээнээс 118 медаль авсан 67 тамирчин хамрагдаж медальд ноогдох урамшуулал, сар бүр 154 сая төгрөг авч байгаа шагнал, урамшууллын бодлогыг хүртээмжтэй болгох, олимпын бус төрлийн дэлхийн аварга шалгаруулах тэмцээнд амжилт гаргаж, медаль авсан тамирчдад сар бүр урамшуулал олгох эрх зүйн зохицуулалт бүрдүүлж, хэрэгжүүлбэл шаардагдах төсвийн хэмжээ 3 дахин нэмэгдэх, цаашид бас нэмэгдэх ийм төсөөлөлтэй байгаа. Тус судалгаагаар одоо олгогдож буй шагналын төсвийг хэмнэх талаар судалсан бөгөөд дор дурдсан хувилбаруудыг гаргаад байна. Үүнд олимпын наадам болон дэлхийн аварга шалгаруулах тэмцээнээс өндөр амжилт үзүүлж хүртсэн тус бүр нэг медальд сар бүр урамшуулал олгох тохиолдолд сард 32 сая төгрөг буюу жилд 384 сая төгрөг хэмнэгдэхээр байна. 
Хоёрт, олимпын наадам болон дэлхийн аварга шалгаруулах тэмцээний хамгийн өндөр амжилт болох нэг медальд нь сар бүр урамшуулал олгох тохиолдолд сард 53 сая төгрөг буюу жилд 636 сая төгрөгийг хэмнэх тооцоо гарч байна. Хэмнэх боломжтой 53 сая төгрөгийг дундчилан хуваарилж үзэхэд олимпын бүс, спортын төрлийн дэлхийн аварга шалгаруулах тэмцээнээс медаль хүртсэн 132 тамирчдад сар бүр урамшуулал олгох тооцоо гарч байна. Биеийн тамир, спортын салбарын төрийн өмчлөлд байсан газар, барилга байгууламжийг төрийн өмчид буцаан авах асуудлыг холбогдох хууль, тогтоомжийн хүрээнд шуурхай шийдвэрлэх заалтын хүрээнд Монгол Улсын Засгийн газрын 2022 оны 1 дүгээр сарын 26-ны төрийн өмчит үйлдвэрийн газрын талаар авах арга хэмжээний тухай 52 дугаар тогтоолд Батлан хамгаалах туслах нийгэмлэгийн эзэмшилд байгаа авто сургууль, сонсогчдын, дотуур байр болон эзэмшил газрыг төрийн өмчид буцаан авах асуудлыг холбогдох сайд, агентлагийн дарга нарт үүрэг болгосон. 
Нийслэлийн эзэмшилд байгаа авто мото спортын сургалтын талбайн газрын эзэмших эрхийг үндэсний шигшээ багийн энэ асуудлыг нийслэлийн Засаг дарга бөгөөд Улаанбаатар хотын захирагчид даалгасан байгаа.  Засгийн газраас төрийн өмчийн хороо, Биеийн тамир спортын улсын хороо, нийслэлээс ажлын хэсэг гаргасан байгаа. Энэ ажлын хэсэг хуралдаад энэ талаар шүүхэд хандахаар болсон. Шүүхэд хандахад хэрэгтэй бүх материалыг бүгдээрэнг нь цуглуулж бэлэн болгосон. Ингээд дэлгэрэнгүй мэдээлэл гишүүдэд ширээн дээр нь тавьсан байгаа байх. Нэмэлт асуулт байвал хариулахад бэлэн байна.  
Анхаарал тавьсанд баярлалаа.  
Г.Дамдинням: Биеийн тамир, спортын улсын хорооны дарга Байнгын хорооны хуралдаан дээр бараг харагддаггүй хүн өнөөдөр  анх удаа харагдаж байх шиг байна. Төсөв хөрөнгөтэй холбоотой асуудлуудаар л нэг харагдаад, харагдаж өгдөггүй. Ер нь Байнгын хороо, Их Хурлын үйл ажиллагаанд хүндэтгэлтэй хандаад ингээд явж байвал зүгээр байх гэдгийг сануулчихъя.
Ц.Шаравжамц:  Ойлголоо.

Г.Дамдинням: Биеийн тамир спортын улсын хорооны даргын танилцуулгатай холбогдуулан асуух асуулттай гишүүд нэрсээ өгнө үү. Г.Мөнхцэцэг гишүүнээр тасалъя. Энхтүвшин гишүүн байна уу? 
Ц.Энхтүвшин: Баярлалаа. Тэгээд бид нарын одоо хамгийн гол асуудал бол энэ нийтийн биеийн тамирыг хөгжүүлэх асуудал байгаа. Ялангуяа энэ ерөнхий боловсролын сургууль болон дунд шатныхныг бие бялдрын хүмүүжилтэй болгох, бие бялдрын хүмүүжлийг сайжруулах ийм л иргэнийг бий болгоход онцгой анхаарах ёстой болов уу гэж бодож байгаа. Тэгээд бүх шатны энэ боловсролын байгууллагын сургалтын хөтөлбөрийг одоо шинэчлэхгүй бол болохоо больсон юм байна. Ялангуяа энэ сургалтын хөтөлбөрийг сүүлийн жилүүдэд шинэчилж ирээгүй, одоо боловсролын байгууллага дээр явж байгаа биеийн тамирын багш нарын зааж байгаа хөтөлбөрүүд голдуу л сагсан бөмбөг, волейбол ч гэдэг юм уу, нэг ийм байдлаар л яваад байна. Хүүхдүүд юу сонирхож байна гэхээр багийн спортыг сонирхож байгаа, тэр тал руу нь хүүхдүүдийн энэ спортын чиглэлийг бас баримталж яваад байгаа юм болов уу гэж би бодож байгаа. 

Тийм учраас энэ сургалтын хөтөлбөрүүдийг шинэчлэх шаардлагатай гээд сургалтын хөтөлбөрийг одоо шинэчлэх шинэчлэхээс гадна энэ тоног төхөөрөмж, техник хэрэгслийн хангалтыг сайжруулахгүй бол энэ ерөнхий боловсролын сургууль болон ер нь бүх шатны боловсролын байгууллага дутагдаж байгаа асуудал бол ерөөсөө л биеийн тамирын хэрэглэгдэхүүн л байгаа шүү дээ. Хуучин бид нарыг хүүхэд байхад модон морь ч гэдэг юм уу, спорт зааландаа турник, өндөр, уртын харайлт гээд зөндөө юм заадаг байсан юм. Тэгээд тэр одоо бүгд орхигдсон байж байгаа.  Яагаад гэхээр нөгөө сургалтын хэрэглэгдэхүүн нь байхгүй болчихсон учир энэ хичээлүүд бол одоо төдийлөн сайн орохоо больсон. 

Тийм учраас та бас энэ тал дээр бас нэлээн анхаарч ажиллаач ээ. Ялангуяа энэ тоног төхөөрөмж, техник хэрэгслийн хангалтуудыг 2023 онд бүгдийг ерөнхий боловсролын сургууль бүх шатны, их, дээд сургуулиудад хангалтыг хийх бололцоо боломж байгаа юу? 2023 оны төсөвт хэдэн төгрөг тавьж байгаа юм, хэдэн төгрөг суулгаж байгаа юм гэдэг дээр мэдээлэл өгөөч ээ гэдгийг хүсмээр байна.  

Хоёр дахь асуудал сүүлийн 4 жилийн хугацаанд 21 аймгийн төв, сумдууд дээр маш олон спортын заалууд баригдсан. Одоо сумдууд маань спортын танхимтай болсон байгаа ч хамгийн дутагдаж байгаа асуудал бол боловсон хүчний асуудал. Нэгэнт спорт заалыг барьчихсан юм чинь одоо аваад явах спортын хорооны дарга байх ёстой, мэргэжилтнүүд байх ёстой. Үндэсний бөх ч гэдэг юм уу, спорт тоглоомыг хариуцсан дасгалжуулагч нар байх ёстой. Тэгээд энэ тал дээр одоо ямар бодлого барьж ажиллаж байгаа юм бэ? Ер нь орон тоо, бүтцийн асуудлыг нь Биеийн тамир спортын улсын хорооноос тавьж өгөхгүй бол ерөөсөө тэр спорт заалууд маань эзэнгүй болоод байж байна. Хүүхдүүд сагс, волейбол тоглодог нэг л ийм байдалтай яваад байна.  Тийм учраас энэ боловсон хүчний тал дээр ямар бодлого барьж ажиллаж байгаа юм бэ гэдэг ийм хоёр асуултыг тавьж байна. Тэгээд хариултын дараа асуугаад явъя.
Г.Дамдинням:  Ажлын хэсгийн 5 дугаар микрофон, Биеийн тамир, спортын улсын хорооны дарга Шаравжамц хариулъя. 
Ц.Шаравжамц: Энхтүвшин гишүүний асуултад хариулъя. Боловсролын байгууллагын хөтөлбөрийг өөрчлөх гэдэг бол яалт ч үгүй тулгамдсан асуудлуудын нэг байгаа. 2016 оноос хойш Боловсрол, соёл, шинжлэх ухаан, спортын яамны харьяанд байхаасаа авхуулаад энэ хөтөлбөрийн асуудлыг хөндөж ирсэн байдаг юм. Түүнээс гадна Энхтүвшин гишүүний ярьж байгаа тэр тоног төхөөрөмжийн асуудал бас зайлшгүй шийдэх ёстой асуудлын нэг нь мөн. Сүүлийн 30 жил манай ихэнх ерөнхий боловсролын сургуулиуд маань эргэн тойрондоо байгаа талбайгаа алдсанаас болоод ялангуяа нийслэлд. Энэ хичээлийн маань нөгөө хөнгөн атлетикийн хавар, намар ордог хичээлүүд маань бүгд байхгүй болсноос болоод ганц зааландаа багтах цаг нь хүрэлцэхгүй болсон учраас одоо жишээ нь биеийн тамирын хичээлийн чанар муудсан асуудал бий. 
Тоног төхөөрөмжийн хувьд Боловсрол шинжлэх ухааны яам маань төсвийг нь хариуцаж байгаа учраас тэр чиглэлээр төсөв нь шийдэгдэх болов уу гэж найдаж байна.  Үнэхээр тоног төхөөрөмж бол сургууль болгонд маш их хэрэгтэй байгаа.  

Хоёр дахь асуулт, сүүлийн үед орон нутагт маань үнэхээр заал, барилга байгууламжууд нэлээн ихээр баригдаж байгаа. Тэгээд жил болгон төсвийн төсөөлөлдөө бид нар энэ шинээр баригдах зааланд орон тоо батлуулах гээд өгдөг, тэгээд харамсалтай нь Төсвийн тухай хуулиар хасагдаад ороод ирдэг. Тэгэхдээ энэ асуудлыг шийдэх гэж орон нутгийн 360 сумандаа биеийн тамирын арга зүйчтэй болъё гэдэг энэ асуудлыг хөндөөд явж байгаа. Сүүлийн үед аймгууд маань энд маш их идэвхтэй орж байна, ялангуяа одоо жишээ нь Баянхонгор аймаг гэхэд бүх сумдууддаа арга зүйчтэй болохоос гадна дээрээс нь нэмээд багууд дээрээ 2-3 арга зүйчтэй болсон. Энэ цалингийн асуудал, санхүүжилт нь шийдэгдэхгүй байгаа учраас үүнийг орон нутаг нь шийдээч ээ гэдэг энэ чиглэл рүү Монгол Улсын Ерөнхий сайдын аймгийн Засаг дарга нартай хийсэн гэрээний дагуу тэнд заалт оруулж өгсний дагуу сүүлийн үед одоо манай сум дээр ажиллах арга зүйчийн тоо маань маш их огцом өсөж байгаа. Тийм учраас одоо тэр суман дээр баригдаж байгаа барилга байгууламжаа ядаж нэг хүнээр ч болтугай ингээд хариуцуулаад аваад явах боломжууд бага багаар бүрдэж эхэлж байна. Тэгээд 2023 оны төсвийн төсөлдөө бид нар энэ орон нутагт баригдаж байгаа барилга байгууламжийн орон тоог бас оролцуулаад ингээд өргөн барих болно. Баярлалаа.

Г.Дамдинням:  Энхтүвшин гишүүн тодруулъя. 
Ц.Энхтүвшин: Тэгээд сургалтын хөтөлбөр ямар ч байсан өөрчлөгдөх юм байна.  Тэгээд бүх спортуудын суурь бол яах аргагүй хөнгөн атлетик байж байгаа шүү дээ. Гимнастик байж байгаа.  Тийм учраас энэ тоног төхөөрөмжийг 2023 онд нь 21 аймгийг хангах тал дээр та нэлээн хөөцөлдөж ажиллаарай. Бид ч бас дэмжье. Ер нь одоо бид нар энэ техник тоног төхөөрөмжийн хангалтыг сайн хийсний дараа л хүүхдүүдээ энэ спортын секц дугуйланд явуулах, спортын хүмүүжлээр хүмүүжүүлэх энэ асуудал тавигдана. Тийм учраас энэ хангалт дээр сайн анхаараарай.
Хоёр дахь асуудал бол яах аргагүй энэ төсөв санхүүтэй холбоотой асуудал бол таны ярьж байгаа зөв. Та эндээс бодлогоо гаргаад өгчих. Тухайлбал одоо сумдад баригдаж байгаа шинэ спорт заалууд дээр спорт хорооны дарга, тэдэн арга зүйчтэй байна гэдэг энэ бүтцийг нь та батлаад өгөх юм бол орон нутаг тухайн спорт заалныхаа урсгал зардлыг, цалин хөлсийг нь бас хариуцаад явах ийм бололцоо боломж байж байгаа юм.
Г.Дамдинням:  Энхтүвшин гишүүн нэмж 1 минут.

Ц.Энхтүвшин: тэгэхгүй бол одоо ингээд харилцан адилгүй болчхоод байгаа юм. Зарим сумдын спорт заал нь 5 хүний бүрэлдэхүүнтэй, зарим нь 2 орон тоотой, тэгээд янз янзын мэргэжлийн хүмүүс ингээд авчихсан. Тийм учраас биеийн тамир, спортын газар энэ бүтцийг нь батлаад ийм, ийм чиглэлийн спортын мэргэжилтнүүд байна гээд ингээд тавиад өгвөл тухайн аймаг, нийслэл орон тоо, бүтцийг нь санхүүжүүлээд цалинг нь тавиад, тэр спорт заалныхаа халаалт, гэрэл цахилгаан гээд урсгал зардлыг нь бас даагаад явчих ийм бололцоо боломж байж байгаа.  Хамгийн гол нь та хэд маань нэг бодлогоо гаргаад чиглэлээ өгчихвөл болчих гээд байгаа юм гэдгийг хэлмээр байна.
Г.Дамдинням: Баярлалаа Энхтүвшин гишүүн үг хэллээ гэж ойлгоё. Мөнхцэцэг гишүүн.

Г.Мөнхцэцэг: Биеийн тамир спортын улсын хороо одоо ажлаа хийх нэлээн тийм сонгодог цаг хугацаа ирж байна уу гэж гэж би харж байгаа.  Яагаад гэвэл энэ ковидын дараах нөхөн сэргээх, дархлааг дэмжих энэ хөдөлгөөний шаардлагатай зүйлүүдийг хийх энэ бодлогын хүрээнд авч хэрэгжүүлэх ажил бол танай газрын хийх ёстой ажлын нэг. Тийм учраас та бүхэн маань ч гэсэн хэдийгээр энэ жижигхэн төсөвтэй ч гэсэн энэ төсөвтөө багтаад хийх ажлуудаа явуулах гээд ингээд чармайж байгааг чинь бас харж байгаа. Ялангуяа Шаравжамц даргын явж байгаа ажлуудыг бид харж байгаа. Тэгээд ер нь ингээд бид нар өмнө нь бас ярьж л ирсэн л дээ. Ер нь бол ингээд сум болгонд, ялангуяа мэргэжил арга зүйн зөвлөгөө өгдөг ийм арга зүйчдийг бий болгоё гээд ингээд ярьж байсан. Энэ биеийн тамир спортын хууль орж ирсэн цагаас эхлээд ярьж байсан. Тэгээд өнөөдөр яг энэ хангалттай бий болгож чадаж байгаа юу? Цалин хөлснийх нь асуудлыг ер нь яаж шийдэж байгаа вэ? Түрүүчийн таны танилцуулгад дурдчих шиг болсон. 
Мөн одоо гарах гэж байгаа тогтоолтой холбоотойгоор бас нэг зүйлийн асуулт байгаа юм. Ер нь тив, дэлхийн олимпод бид нар шиг ингэж баг тамирчдаа бэлддэг ийм гүрэн бол одоо дэлхийд бас нэг их байхгүй байх. Харин азаар манай монголчууд маань өөрөө төрөлхийн авьяастай, төрөлхийн тамирчид төрдөг учраас тордлого маш сайн  авдаг, амжилт үзүүлдэг гэж би бас ингэж ойлгодог. Тэгэхээр энэ тамирчдыг бэлддэг хуучин үндэсний шигшээ багийн сургалтын бэлтгэлийн төв гэж байсан. Энэ төв одоо ер нь хаана байна? Харьяалал нь хаана байна вэ? Одоо ямаршуу байдалтай байж байгаа вэ? Энэ дээр нэг асуулт байна. 
Дээр нь энэ тогтоолын 11-т байна. Биеийн тамир, спортын салбарын төрийн өмчлөлд байсан газар, барилга байгууламжийг төрийн өмчид буцаан авах асуудлыг холбогдох хууль тогтоомжийн хүрээнд шуурхай шийдвэрлэнэ гэсэн байна. Яг ийм төрийн өмчинд байсан ийм газрууд одоо хэд байгаа юм. Барилга байгууламж одоо хаана, хаана байгаа юм бэ? Энэ дээр нэг хариулт өгөөч. 
Г.Дамдинням: Ажлын хэсгийн 5 дугаар микрофон Шаравжамц хариулъя.

Ц.Шаравжамц:  Мөнхцэцэг гишүүний асуултад хариулъя. Үндэсний шигшээ багийн бэлтгэлийн төв гээд сая техник, спортын төв гээд улсын өмчийн ийм байгууллагыг 5 жил шүүхдэж байж улсдаа буцааж авсан. Одоо тэндээ манай буудлагын шигшээ багийнхан бэлтгэлээ хийж байгаа.  Яг хажууд нь байгаа батлан хамгаалах туслах нийгэмлэг гээд газар байгаа. Одоо яг энэ газраа бас улсдаа буцааж авахын тулд Төрийн өмчийн хороо, нийслэл, манайх гурав нийлээд ажлын хэсэг байгуулаад шүүхэд өгөхөд бэлэн болоод ингээд байж байна. Хэрвээ энэ хоёр маань нийлчих юм бол өсвөр үеийн шигшээ багийн бэлтгэлийн төвийг тэнд бий болгох гээд ингээд зориод ажиллаад явж байгаа. Улсын мэдэлд байж байгаад одоо жишээ нь алдагдсан тэр газрууд гэдэг дээр яг энэ Батлан хамгаалах туслах нийгэмлэг орж байгаа.  
Түүнээс гадна манай Спортын төв ордны ард талд байсан Спорт, сургалтын төв гэж газар бий. Дээрээс нь нэмээд хажууханд нь байсан уран сайхны гимнастикийн заалтай бас нэг ийм барилга байгаа эд нарыг тухайн ороо бусгаа үед хувьчилсан ч юм шиг, үгүй ч юм шиг, түрээсэлчихсэн ч юм шиг ийм байдлаар аваад цувчуулчихсан ийм асуудлууд байгаа. Тэгэхлээр одоо батлан хамгаалахад туслах нийгэмлэгийн асуудал шүүхийн шатанд шилжээд явангуут нь спортын төв ордныхоо ард талын тэр газар болон барилга байгууламжийн асуудлыг хөндөөд, бас ингээд шүүхээр оруулах зорилготой төлөвлөгөөтэй ингээд ажиллаад явж байгаа.  
Г.Дамдинням: Жаргалмаа гишүүн.

Б.Жаргалмаа: Баярлалаа. Сайн байна уу, Шаравжамц дарга аа, би хэд хэдэн асуулт асуугаадахъя. Сая Мөнхцэцэг гишүүн асуулаа. Нөгөө төрийн өмчийн барилга байгууламжаа буцааж авах гэдэг дээр миний яриад байдаг урд байгаа Үндэсний олимпын хорооны дэргэд байгаа тамирчдын эрүүл мэндийн дэмжлэг үзүүлэх төвийнхөө барилгыг авах уу? Тэр асуудал ер нь яаж шийдсэн бэ? Тухайн үед Загдсүрэн Олимпын хорооны дарга байсан хүн, шууд шилжүүлсэн гэдэг ийм мэдээлэл байдаг. Тэр асуудлыг хэрхэн яаж шийдвэрлэж байгаа вэ? мөн Спортын төв ордон маань өнөөдөр ашиглалтын шаардлага хангахгүй гэдэг ийм нөхцөл байдалд байгаа. Тамирчид маань тэгэхдээ бэлтгэлээ хийсээр байгаа.  Гэхдээ энэ цаг мөчид ямар нэгэн байдлаар эрсдэл гарвал хэн хариуцах вэ? мөн миний яриад байдаг Төв цэнгэлдэх хүрээлэнгийнхээ асуудлыг хэрхэн яаж шийдвэрлүүлж байгаа вэ? Энэ дээр төрийн өмчийн барилга байгууламжид үндэсний стадион маань ордог уу гэдэг асуудал. Мөн фитнес клубүүд энэ.

Г.Дамдинням: Жаргалмаа гишүүний минутыг дутуу л өгчих шиг болох юм. 
Б.Жаргалмаа: нөгөө фитнесс клубүүдэд хичээллэж байгаа хүмүүсийн 50 хувийг нь эрүүл мэндийн даатгалын сангаас хөнгөлнө гэсэн ийм зүйл заалт яваад байсан шүү дээ. Ингээд тушаал шийдвэр гаргаад яваад байсан, тэр асуудал маань одоо юу болж байгаа вэ? Ковидын үед бас тэр маань бас хязгаарлагдчихсан байх. Энэ тал дээр түрүүн би бас Боловсролын сайд Энх-Амгалантай ярилаа. Энэ сургуулийн гадна талбайн асуудлыг захирлууд нь зарчихсан. Одоо хүүхдүүд нь хичээллэх боломжгүй болчихсон энэ асуудлыг бас Боловсролын яам шийдвэрлэнэ гэсэн. Тэгээд энэ дээр бас хамтраад энэ асуудлыг хүчтэйхэн шиг тавиад шийдээд өгөөч ээ гэдэг энэ зүйлийг ярих гэсэн юм. 
Өнөөдөр хүүхдүүдийн биеийн тамирын заал маань волейболын талбайн хэмжээтэй стандартын бус тийм биеийн тамирын зааланд хичээллэж байгаа. Энэ хүүхдүүдийн биеийн хөгжилд бас нөлөөлж чадах уу, үгүй юу. Би бас өнгөрсөн Байнгын хорооны хурал дээр ярьж байсан. Өөрөөр хэлбэл Биеийн тамир, спортын улсын хороо маань одоо яамнаас тусгаарлагдаад гарчихсан, ажиллах боломж нь хэр байдаг юм бэ. Та нөхдийг харж байхад санхүүжилт нь хангалтгүй, ажиллах боломж нь мөн хомс. Мөн цаашлаад нөгөө хөдөө орон нутагтаа хүрч ажиллах тэр асуудал маань бас орхигдоод байгаа юм шиг ийм асуудал харагдаад байгаа.  Өөрөөр хэлбэл хөдөө орон нутагт ажиллаж байгаа тэр биеийн тамирын арга зүйчид маань цалин мөнгөө авч чадахгүй байх ийм эрсдэлүүд үүсээд байгаа. Энэ дээр яаж ажиллаж байгаа вэ? 
Мөн спортын холбоодоо ер нь хэр дэмжиж хамтарч ажиллаж байна вэ? сая бас Сүхбаатарын талбай дээр уг нь хөл бөмбөгийн холбооноос олон нийтийг хамарсан залуучуудынхаа биеийн тамир спортод чиглэгдсэн хөл бөмбөгийн лигт зохион байгуулах гэсэн боловч бас улс төрийн асуудал үүссэнээс болоод хөл бөмбөгийн тэмцээн маань зохион байгуулагдах боломжгүй болчихлоо. Өмнө нь ЗхЗ гээд сагсан бөмбөгийн тэмцээн, элдэв тэмцээн уралдаан зохион байгуулж болоод ирсэн атлаа нөгөө хөл бөмбөгийн тэмцээн маань яагаад болсонгүй вэ? энэ хэдэн асуултад хариулт авъя.

Г.Дамдинням: Ажлын хэсгийн 5 дугаар микрофон, Шаравжамц дарга хариулъя.

Ц.Шаравжамц: Жаргалмаа гишүүний асуултад хариулъя. 
Олимпын хорооны дэргэд байдаг эмнэлгийн хувьд энэ нь одоо олимпын хорооны өмч юм байгаа юм. Тэгээд олимпын хороо маань өөрсдөө тухайн үедээ тэр зарж борлуулсан юм шиг байна. Тийм учраас одоо яг улсынх биш учраас манайх шууд ажилд нь хөндлөнгөөс нь хамаагүй оролцож болохгүй байгаа юм. Төрийн бус байгууллагын ажилд. Тийм учраас олимпын хороо нэг хариу хэлэх байх. Спортын төв ордон маань 1958 онд байгуулагдсан. Мэргэжлийн хяналтаас ерөнхийдөө үйл ажиллагаа явуулах хүндрэлтэй, боломжгүй гэсэн дүгнэлт өгчихсөн байдаг. Үнэхээр одоо спортын ордон маань энэ олон жилийн хугацаанд спортын бүх тамирчдын маань хамаг ачааг нуруун дээрээ үүрсэн ийм газар байгаа. Спортын ордны шинэчлэлийн талаар яригдаж байгаа. Бид нар одоо 2023 оны төсөвтөө ТЭЗҮ хийх мөнгөө суулгаад ингээд цаашлаад Бүгд Найрамдах Хятад Ард Улсын буцалтгүй тусламжаар барья гэсэн ийм саналтай явдаг юм. Өөр ямар нэгэн аргаар барьчихъя гэхлээр Хятад улс нь өөрсдөө эсэргүүцээд байдаг. Энэ бол Мао Зэдүн даргын бэлгээ Монгол Улсад өгсөн. 
Тийм учраас энэ байгууламжаа бид нар өөрсдөө мэдээж шинэчилье гэсэн ийм санал хэлдэг юм. Тийм учраас ямар нэгэн газраар ч юм уу, өөр улсаас ч юм уу, эсхүл өөр аргаар явуулчихъя гэхлээр яг түүн дээрээ очоод жаахан гацаад байдаг. Баатарбилиг гишүүн сайд байхдаа бол Хятадын элчин сайдын яамтай уулзаад ярилцахад Хятадын тал бол ерөнхийдөө зөвшөөрдөг юм. Буцалтгүй тусламжаар барихыг бол зөвшөөрч байна. Харин хаанаасаа ямар мөнгө гаргах энэ асуудлаа Сангийн яамтайгаа танайх ярьж зохицоод ингээд шийд ээ гэдэг юм. Тэгээд Сангийн яамтай ярихаар манай буцалтгүй тусламжийн мөнгө дуусчихсан дараачийн удаа хэзээ орж ирэх вэ, тэр үед энэ асуудлыг сөхөж ярья гэсэн ийм чиглэлтэй байгаа юм. 
Манай төв стадионы 49 хувь нь нийслэлд, 51 хувийг нь хувьчлаад авчихсан улсууд нь яг эргэн тойрныхоо газрыг заримыг нь зарж борлуулаад ингээд бужигнуулаад хаячихсан байдаг юм. Тэгэхлээр энэ асуудлыг бас нийслэл маань саяын техник спортын төв зэргийг улсдаа буцааж авсан шиг бас яг хөөцөлдөөд явах юм бол уг нь анхны тэр хийсэн гэрээнүүдээ зөрчсөн бол одоо гэрээг нь цуцлаад буцаад улсдаа авах боломж нь байгаа гэдгийг одоо бид нар сая энэ техник спортын төвийг буцааж авснаараа бас харлаа. Тийм учраас энэ дээр бас нийслэл маань анхаарал тавина гэдэгт найдаж байна. 
Манай биеийн тамир спортын салбарын хувьд босоо болсон нь ер нь бол нэг том алхам болсон гэж үзэж байгаа юм. Шууд Ерөнхий сайдын дэргэдэх босоо агентлаг болсноороо наад зах нь төсвийн асуудал дээрээс авхуулаад ажил маань нэлээн хурдан явж байгаа. Сүүлийн олон жил энэ яамдуудын хажууд очиж үзсэн. Эрүүл мэндийн яам, Аялал жуулчлалын яам, Боловсрол, соёл, шинжлэх ухааны яам гээд яамдуудын хажууд очиж хамт байж үзсэн.Тэр үед ажлын хурд маань  удааширчхаад байдаг юм. Дамжиж явахлаар. 
Дээрээс нь нэмээд санхүүжилтийн асуудал дээр үнэнийг хэлэхэд шууд нөгөө яамдууд маань болохоороо гол чиглэлийнхээ ажлуудыг түрүүлж бүтээчхээд. Одоо жишээ нь спортын ажил нэлээн хойно орхигдоод байдаг байсан юм. Энэ удаад одоо жишээ нь би 6  жил энэ салбарын дарга хийхдээ 4.5 жил амжуулсан ажил сүүлийн босоо байгаад 1.5 жилд амжуулсан энэ хоёр ажлыг зэрэгцүүлэх юм бол сүүлийнх нь бараг илүү гарахаар энэ хэмжээний хурдтай ажиллаж болж байгаа учраас энэ нь бас зөв зохион байгуулалт гэж үзэж байгаа юм. Холбоотой хэр ажиллаж байна вэ? Энэ сая Сүхбаатарын талбай дээр болох байсан нийтийн хөл бөмбөгийн арга хэмжээ, энэ маань харин их сайхан арга хэмжээ болох байсан. 
Г.Дамдинням: Хариултыг нь гүйцээж өгье, ажлын хэсгийн 5 дугаар микрофон.

Ц.Шаравжамц: Энэ маань ноднин жилээс хойш яригдсан төлөвлөгдсөн, манай хөл бөмбөгийн холбооны их сайхан ажлуудын нэг байсан. Харамсалтай нь одоо яг юунаас болоод цуцлагдсан юм мэдэхгүй байна. Одоо улс төрийн шалтгаан байгаа болов уу л гэж бодож байна. Үүнийг манай байгууллага дэмжинэ, дахиад ийм арга хэмжээ зохион байгуулах боломж байвал хамтран ажиллахад бэлэн байгаа. 
Эрүүл мэндийн даатгалаас хуучин магадлан итгэл итгэмжлэгдсэн фитнесс төвд бэлтгэл хийсэн тохиолдолд, хичээллэсэн тохиолдолд эрүүл мэндээ бодоод хичээллэсэн тохиолдолд даатгалын сангаас тодорхой хэмжээний хувь гэж 50 хувь биш дээ. Энэ нь 20 мянган төгрөг байсан. Тэгэхдээ энэ нь Эрүүл мэндийн даатгалын тухай хуулийн нэмэлт, өөрчлөлтөөр харамсалтай нь энэ заалт маань хасагдчихсан байгаа юм. Тэгээд одоо манайх бас дахиад уг нь Монгол Улсын иргэдэд нийтийн биеийн тамир эрүүл мэндэд маш их хэрэгтэй заалт байгаа, тэгээд одоо эргээд энэ заалтыг сэргээх ямар боломж байна гэдгийг судлаад явж байгаа.  Болж өгвөл үүнийгээ эргээгээд сэргээчихвэл нийт иргэдэд маань маш их хэрэгтэй заалт байгаа.  
Г.Дамдинням: Жаргалмаа гишүүн тодруулъя. 
Б.Жаргалмаа: Баярлалаа. Би сая Ахмад настны тухай хуулийн хэрэгжилт дээр бас хяналт тавих ажлын хэсэг байгуулаад ажилласан юм. Тэгээд тэр ажлын хэсгээр явж байхад ахмадууд маань хийн дасгал хийх маш их сонирхолтой байдаг юм байна. Энэ дээр бас тодорхой хэмжээний дэмжлэг үзүүлэх боломж нь ер нь хэр байдаг юм бол оо? 
Г.Дамдинням: Ажлын хэсгийн 5 дугаар микрофон Шаравжамц дарга хариулъя.

Ц.Шаравжамц: Жаргалмаа гишүүний асуултад хариулъя. Яг ахмадуудын хувьд бол тийм огцом хөдөлгөөн багатай, илүү их тийм иог, хийн дасгал гэсэн энэ дасгалууд руу илүү их дуртай байдаг. Дөнгөж саяхан ярилцсан тэр эрүүл мэндийн даатгалын тухай хуулийн асуудал маань энд нэлээн холбоотой байгаа юм. 
Хэрвээ энэ заалт маань эргээд сэргэсэн тохиолдолд ахмадууд маань хийн дасгалын клубт явангаа сар болгоныхоо 20 мянган төгрөгийн урамшууллыг аваад явах ийм боломжтой болчихно. Тэр клуб маань одоо жишээ нь 100 ахмадтай хамтран ажиллаад явахад нэг ахмадын 20 мянга гээд. Тэгэхлээр клуб маань өөрөө санхүүжилт нь босоод ирэх учраас иймэрхүү клубүүд маш олон зуугаараа шинээр бий болгох боломжтой болчих юм. Тэгэхээр гол түлхүүр маань тэр Эрүүл мэндийн даатгалын тухай хуульд орсон өөрчлөлт маань байгаа юм. Үүнийгээ харин эргээд сэргээх гээд манай байгууллага судалгаа юмнуудыг нь хийгээд ингээд явж байгаа.  
Г.Дамдинням: Надад ганц хоёр асуулт байна. Биеийн тамир, спортын тухай хуулийн хэрэгжилтийг хангах зарим арга хэмжээний тухай 2021 оны 10 дугаар сарын 19-ний 08 дугаар тогтоол манай Байнгын хорооноос гарч одоо та бүхэнд хүргэгдсэн. Засгийн газар болон агентлагууд. Энэ дээр тухайн үед энэ 2021 оны 10 дугаар сарын үед үндсэндээ энэ олимп, дэлхий, тив дэлхийн тэмцээнд өндөр амжилт гаргасан тамирчдад насан туршид нь олгодог энэ урамшуулалтай холбоотой асуудал одоо нийгэмд ид яригдаж байсан. Сая ч гэсэн одоо улсын төсвийн тодотголын хүрээнд бас манай зарим гишүүн Сандаг-Очир гишүүнээс авхуулаад энэ асуудлыг дахин сөхөж тавьж байна. Тэгээд энэ чиглэлд одоо дүрэм журамд нь яаралтай өөрчлөлт оруулаад Байнгын хороонд танилцуул гэсэн. үүргийг энэ 10 дугаар заалтаар өгсөн байгаа. Тэгээд үүний хэрэгжилтийн биелэлт ер нь ямархуу байгаа юм бэ? 
Ер нь яагаад одоо энэ гэмт хэрэг үйлдчихсэн байсан ч, ёс бус үйлдэл гаргасан байсан ч, юу ч хийхгүй сууж байсан ч, тэр битгий хэл одоо ингээд бараг гадаад улсын иргэн болчихсон ч өгч байхаар юм шиг зохицуулалттай байгаа юм. Энэ зохицуулалт тэгэхээр зардал нь 1.8 тэрбум төгрөг энэ оны төсөв дээр одоо ингээд олгогдоод явж байна. Өмнөх оны төсөв дээр 1.5 тэрбум төгрөг байсан. Тэгээд энэ дээр ер нь ямар өөрчлөлт оруулах төсөл та нар боловсруулаад явж байна. Яагаад энэ ажил удаашралтай байна. Энэ дээр хариулт өгөөч. Ажлын хэсгийн 5 дугаар микрофон, Шаравжамц дарга.

Ц.Шаравжамц: Дамдинням гишүүний асуултад хариулъя. Бид нэлээн судалгаа хийж үзсэн. Яавал хэмнэж болох вэ гээд би түрүүнд танилцуулсан байх. Одоо нийт авч байгаа тамирчдын маань одоо зарим нь 3 медалийн мөнгө авч байгаа. Олимпын медалийн хамгийн өндөр шагнал медаль, дэлхийн аваргын хамгийн өндөр медаль гээд нэг, нэг медальтанд урамшуулал өгөх юм бол гэсэн байдлаар судалгаа хийгээд үзэхэд 383 төгрөг хэмнэгдэхээр байна. Зөвхөн олимп юм уу, дэлхийн хамгийн өндөр медальд нь ингээд өгөхөөр болбол 636 төгрөгийн хэмнэлт гарахаар байна гээд ерөнхийдөө иймэрхүү судалгаа хийсэн. Бид өөрсдийн агентлагийн эрх мэдлийн хүрээнд гаргах энэ чадлынхаа хүрээнд ийм судалгаа хийсэн юм. 
Засгийн газрын тогтоол энэ Монгол Улсын Ерөнхийлөгчийн зарлигтай ийм асуудал учраас тэр зарлигт өөрчлөлт оруулах нь гагцхүү Ерөнхийлөгч, Улсын Их Хурлын эрх учраас тэр зарлигт өөрчлөлт оруулах талын судалгааг манайх одоохондоо хийгээгүй байгаа. Хэрвээ энэ нь боломжтой гэж үзээд ингэх юм бол одоо манайх судалгаагаа хийгээд бэлдэхэд бэлэн байна. 
Одоогийн байдлаар нийт 67 тамирчин ерөнхийдөө сар бүр энэ урамшууллыг авдаг юм. Дэлхийн аваргын хос медальтан 19, олимпын хос медальтан 2, олимп, дэлхийн хос медальтан нийт 16 гээд ингээд ерөнхийдөө нийт Монгол Улсын энэ 118 медальтанд л мөнгөн шагнал олгогдож байгаа. Үнэнийг хэлэхэд бол яг тэр ёс зүйн хариуцлага, эрүүгийн хариуцлага хүлээсэн энэ тэр гэсэн энэ заалтуудыг оруулах нь зөв гэж үзэж байгаа. Тэгэхдээ хамгийн гол нь энэ нь нөгөө манай эрх мэдлийн хүрээнээс хальсан учраас хэрэв Засгийн газраас одоо чиглэл үүрэг өгөгдөөд, үүнийг ингээд судлаа гэвэл манайх ерөнхийдөө судалгаа юмнууд гаргахад бэлэн байгаа. Хамгийн гол нь энэ нь өөрөө Ерөнхийлөгчийн зарлигтай учраас бас бид нар хамаагүй түрүүлж хүрээд байж болохгүй ийм асуудалтай байгаа. Ойлгоорой. Баярлалаа.
Г.Дамдинням: Шаравжамц дарга одоо танай агентлаг төслийг нь боловсруулаад одоо Байнгын хороондоо танилцуулаад тэгээд мөн бас Засгийн газар, Ерөнхийлөгчийн институцүүдтэй харилцаад бас саналыг нь аваад танилцуулга хийх үүрэгтэй л дээ. Хуулийн дагуу олгогдсон энэ эрх нь байхгүй, үүрэг нь байгаа бол энэ ажлаа хийгээд танилцуулах хэрэгтэй. Тэгээд ер нь бол одоо энэ Байнгын хорооны тогтоолыг Улсын Их Хурлын Хяналт шалгалтын тухай хууль гарсан. Тэгээд дэгийн тухай хуульд өөрчлөлт орсонтой холбогдуулаад Улсын Их Хурлын Тамгын газар газрын Хяналт шалгалтын хэлтсээс үнэлгээ дүгнэлт гаргана, үнэлгээ дүгнэлтүүд, одоо удахгүй гарах ёстой. Гарахтай нь зэрэг бид нар энэ тогтоолын хэрэгжилтийн хувь хэмжээг ярьж, хариуцлагын асуудал яригдах ёстой. Тэгэхээр үүний өмнө энэ асуудлуудаа тодорхой болго оо. Ер нь одоо энэ улс орнуудад энэ насан туршид нь олгодог юу ч хийсэн, яасан ч бай олгож байдаг ийм дархан эрхтэй энэ зохицуулалт ер нь байхгүй. Монгол Улсад л цор ганц нэг ийм зохицуулалт яваад байгаа.  
Цаашдаа өндөр амжилт гаргасан 4 жилд нь ч юм уу, дараагийн олимпын цикл хүртэл нь өгөөд, тэтгэвэрт гарсных нь дараа үргэлжлүүлээд олгодог ч юм уу нийгэмд тусдаа сайн үйл хэрэг хийдэг, хүүхэд залуучуудад зөв үлгэр дуурайлал үзүүлдэг, лекц уншдаг, биеийн тамир спортыг түгээн дэлгэрүүлэх, сурталчлах, зөв амьдралын хэв маягийг сурталчлах чиглэлээр Биеийн тамир, спортын улсын хороотойгоо хамтарч ажилладаг, төр засгийн байгууллагуудтай хамтарч ажилладаг, үүрэг хүлээдэг, гэрээ хийдэг, гэрээний хэрэгжилтээ дүгнүүлдэг, ёс зүйтэй байдаг, гэмт хэрэг үйлддэггүй байдаг энэ зохицуулалтуудыг энэ журамд нь оруулах чиглэлээр энэ журмаа өөрчлөх саналаа боловсруулаад танилцуул. Тэгээд тэр Ерөнхийлөгчийн зарлиг болон Засгийн газрын тогтоолууд дээр бас ажиллах тал дээр бид нар бас хамтраад ажиллая л даа. Төрийн эрх барих дээд байгууллагын Байнгын хороо бас ажиллаж байна шүү дээ энд чинь.
Тэгэхээр тэр төслөө танилцуулаарай. Гишүүд асуулт асууж дууслаа.  Санал хэлэх үг, хэлэх гишүүд байвал нэрсээ өгнө үү. Баярсайхан гишүүнээр тасалъя. Баатарлаг гишүүн.

Ё.Баатарбилэг: Биеийн тамир, спортын хуулийн хэрэгжилтийн талаар мэдээлэл сонслоо. Тэгэхээр яах вэ? Тогтоол гарсан тогтоолын хэрэгжилтүүд дээр нэлээн ярьсан байх. Хоёр, гурван зүйлийг бас Их Хурлын гишүүд, холбогдох Байнгын хорооны гишүүд байгаа болохоор зориуд хэлье гэж бодож байгаа.  Биеийн тамир, спортын улсын хороо байгуулагдаад 2 жил гаруй болж байгаа.  Харамсалтай нь өнгөрсөн 2 жилийн хугацаанд ковид цар тахлын хүнд нөхцөл байдал, хөл хорио гээд нэлээн юм болчихсон л доо. Бүх байгууллагууд үйл ажиллагаагаа явуулахад маш хумигдмал ийм нөхцөл үүссэн. Одоо энэ спорт хорооны нөхдүүд бол бас хуучин энэ ажлыг хариуцаж байсан болохоор над дээр энэ зовлон жаргал юмнууд бас ярьж орж ирдэг юм. Хоёр талтай асуудал байгаа.  
Нэгдүгээрт, саяын энэ хөл хорионы хугацаан дахь энэ спортын хуулийн хэрэгжилтийг ингээд хангалтыг авч үзэх гэхээр бас боломж үнэхээр хомс байгаад байгаа юм л даа.  
Хоёрдугаарт, бид нар одоо ингээд ковидын нөхцөл байдалтай холбоотой Төсвийн хуульд нэлээн хэдэн удаагийн өөрчлөлт оруулсан. Ерөөсөө л хамгийн түрүүнд барьж танадаг салбар нь спорт, соёл хоёр болчхоод байгаа юм. Соёлгүйгээр, спортгүйгээр ерөөсөө л энэ хоёрын төсвийг л таначихвал бүх юм болох юм шиг болоод, одоо 2024 оны зуны олимпын цикл болоход хоёрхон жил дутуу. Тэгэхэд одоо энэ 2022-2023 онд манай тамирчдын олимпын эрх авах оноо цуглуулах бүх тэмцээнүүд байж байдаг. Нөгөө улсын шигшээ баг дээр мөнгө байхгүй шүү дээ. Төсвөө тануулчихсан, мөнгө байхгүй. Тийм ээ. Одоо энд тамирчид, нөгөө дээр нь бол компани, аж ахуйн нэгжээс гуйгаад өөрсдөө гүйгээд л, дасгалжуулагч нар нь гүйгээд л хэд гурван төгрөг олох гээд л. Ингээд л тэмцээнд явах гүйдэг байсан. Яг тэр рүүгээ орчихсон юм байна билээ. Тэгэхээр бид нар бас өөрсдөө Их Хурлын зүгээс энэ асуудлууд дээр нь бас бодлогын дэмжлэг үзүүлэхгүй бол хамаг төсөв юмыг нь танаж хаячхаад, тэгээд та нар энэ ажлаа хий гээд ингээд шахаад байхад бол үнэхээр хүндрэлтэй. 
Тэгэхээр одоо бас Байнгын хорооны дарга энэ дээр анхаарал хандуулаад улсын шигшээ багийг одоо 2024 оны олимп, паралимпын тоглолтод бэлтгэхэд яаж анхаарах ёстой юм. Одоо тэр тэмцээн уралдаанд оролцох, оноо авах, эрхээ авах, аль болох олон тамирчин энэ олимпод оролцуулах, эрх авах тал дээр нь Улсын Их Хурлын зүгээс яаж дэмжлэг үзүүлэх вэ гэдэг тал дээр нэлээд ажилламаар байна хэдүүлээ.

Одоо Их Хурал дотор нэлээд олон спортын холбоодуудыг удирдаж байгаа,  удирдах зөвлөлд нь байгаа гишүүд байгаа гэж ойлгож байгаа. Тэгэхээр хэдүүлээ, Биеийн тамир спортын тухай хуульд ч өөрчлөлт оруулах, тэр спортын сэргээшийн ч тэр, Биеийн тамир, спортын хорооны бүтэц зохион байгуулалт гээд боловсон хүчний маш олон хуулиудынх нь юмнуудыг нь хэдүүлээ эргэж хараад ойрын хугацаанд манай Байнгын хороон дээр нэлээн хэдэн ажлын хэсгүүд ажиллаж байгаа шүү дээ. Тэгэхээр үүнийгээ хэдүүлээ гаргаад ингээд ажиллавал зүгээр байна гэж ингэж бодож байна.  
Мэдээж энэ ажил хийж байгаа улсуудад бол алдаа дутагдал байхыг үгүйсгэхгүй. Алдаа дутагдал жижиг сажиг юмнууд гарсаар байгаа. Тэгэхдээ үүнийгээ Биеийн тамир, спортын хорооны нөхдүүд анхаарах хэрэгтэй. Та нөхөд одоо энэ хуулийн хэрэгжилт дээр гишүүдээс хэлж байгаа, Байнгын хорооны даргаас анхааруулж байгаа энэ юмнууд дээр өөрсдөдөө бас анхаарч дүгнэлт хийх хэрэгтэй. Хамгийн чухал юм нь бид нар ажиллах орчин нөхцөл, ажиллах төсөв боломж, хууль эрх зүйн орчныг нь жин тан болгож өгчхөөд энэ нөхдүүдээс ажлын хариуцлага шаардаад ингээд сууж байх л хэрэгтэй байгаа юм.  Тэгэхээр энэ хоёр талтай асуудлыг тал талаас нь бас судалж үзэх хэрэгтэй байна. 
Тэгээд эрхэм гишүүд бас энэ олимпын юман дээр та бүхэн нэг сайн анхаарч төсөв, ялангуяа энэ улсын шигшээ багуудын төсөв 2023 онд юу ч байхгүй байна, олон тэмцээнүүд хүлээж байна гэдэг дээр анхаарч өгөөсэй гэж хүсэж байна.  Баярлалаа.

Г.Дамдинням:  Баатарбилэг гишүүн онцгой ийм зөв санал тавьж байна. Энэ тогтоолын төсөл гарч байх үед энэ Парис 2024 оны бэлтгэл ажлыг ханга гээд бүр ингээд заачихсан байж байгаа шүү дээ. Тэгээд би түрүүн хуралдаан эхлэхэд энэ Шаравжамц даргад анхааруулж хэлээд байгаа нь тэр байхгүй юу. Төсөв мөнгийг чинь ярьж байхад энэ хурал зөвлөгөөндөө оролц, Их Хурлын гишүүддээ танилцуулж ойлгуулаа. Байнгын хороотойгоо ажиллаа, тэгэхгүй ингээд л хамгийн түрүүнд дайраад л төсвөө дээрэмдүүлчхэж байгаа шүү дээ. Тэгээд энэ төсөв хөрөнгийг чинь шийдээд яваад байгаа, дэмжихийг хүсээд байгаа, тогтоол гаргаж өгөөд байгаа эрх зүйн орчныг чинь бүрдүүлэх гээд хичээгээд байгаа энэ Их Хурлын гишүүдтэйгээ хамтарч ажилла л даа. Та нар тэгээд одоо энэ дээрээ анхаарчихвал энэ дээр чинь болохгүй юм байхгүй шүү дээ. Улс орон чинь өөрийн гэсэн бахархалтай байх ёстой. Спортоо дэмждэг байх ёстой. Соёлоо дэмждэг байх ёстой. Тэгээд тэрийг удирдаж байгаа хүмүүс санаачлахгүй бол энэ гишүүд чинь ажилдаа дарагдаад наадах чинь гарч чадахгүй байна шүү дээ.
Баярсайхан гишүүн
Б.Баярсайхан: Баярлалаа. Сүүлийн 2 жилийн хугацаанд энэ ковидын хүрээнд байгаа хүмүүсийн таргалалт бол одоо маш өндөр түвшинд очсон. Энэ хүүхдүүдийн хувьд ч гэсэн энэ хөдөлгөөний идэвх буураад, гар утасны хамааралтай болоод энэ таргалалтын асуудал бол өнөөдөр бас нэлээн аюулын хэмжээнд хүрч байна. Өсвөр насны хүүхдийн таргалалт сүүлийн 7 жилд 7 дахин нэмэгдсэн гэдэг ийм статистикийг хүртэл гаргачихсан байна. Тэгэхлээр түрүүн бид Боловсролын сайдад хэлсэн байгаа. Юу вэ гэвэл 2020-2024 онд бид биеийн тамирын хичээлийн хэрэгсэл, тоног төхөөрөмж, дуу хөгжмийн хичээлийн хэрэгслийг одоо ерөнхий боловсролын бүх сургуулиудыг бүрэн хангана гэдэг ийм зорилттой явж байгаа. Тэгээд сая Энх-Амгалан сайд хэлэхдээ 2023, 2024 онд одоо энэ төсвийг тавиулах боломжтой гэж өөдрөгөөр харж байгаа гэж хариулсан. Тийм учраас манай Биеийн тамир, спортын улсын хороо энэ асуудал дээр бас нэгдэж одоо дуу хоолойгоо нэгтгэж, ерөнхий боловсролын бүх сургуулийг улсын хэмжээнд биеийн тамир, спортын хэрэгсэлтэй болгох энэ ажилд бас та нар маань нэлээн одоо хүчтэй ингэж орж ирээч гэдгийг хүсэж байна. 
Энэ ковидын үеэр стресс маш их байна. Үүнээс болоод гэр бүлийн хүчирхийлэл, хүүхдийн хүчирхийлэл бас эрс нэмэгдсэн. Тэгэхлээр энэ хүмүүсийн сэтгэлд хургасан айдас депресс одоо энэ сэтгэл гутрал энэ уур уцаарыг спортоор тайлах гэдэг энэ ажлыг чинь олон улсуудад тэртээ тэргүй хийгээд эхэлчихлээ. Хүн төрөлхтөн спортоо санаж байна.  Урлагаа санаж байна. Ийм үед та нар маань энэ соён гэгээрүүлэх болоод энэ спортын хүмүүсийн энэ стресс, уур уцаарыг тайвшруулах, арилгах энэ нийгмийг буцаагаад хэвийн харилцаанд шилжүүлэхэд танай газрын үүрэг роль маш их байна. Тийм учраас улсын хэмжээнд энэ ажлаа одоо эрчимжүүлээч ээ гэж хүсэж байна.  
Одоо илүүдэл жингүй, эртэч Монгол гээд арга хэмжээ яваад байгааг харж байгаа. Гэхдээ үүнийгээ илүү арай дараагийн түвшинд нь гаргаж өгч, үр бүтээлийг нь үнэлж, илүү их идэвхжүүлэхэд та нар маань анхаараад ажиллаад өгөөч ээ гэж хүсэж байна. Тэгээд 2023 оны төсөв дээр энэ хүүхдүүдийн нас, биеийн онцлогт тохирсон энэ тоног төхөөрөмжийг ерөнхий боловсролын сургууль, цэцэрлэгийн түвшинд бүрэн хангуулахад та нар маань бас санал санаачилгатай ажиллаач ээ. Та нар маань өөрсдөө бас идэвхтэй байгаад өгөөч ээ гэж хүсэж байна. Тэгээд энэ таргалалтын асуудал бол нэлээн өндөр түвшинд оччихсон шүү. Төрийн албан хаагчдаас авхуулаад, стресс бухимдалтай, цаг наргүй ажиллаж байгаа, энэ хорионд байсан хүмүүсийн сэтгэл санааны байдал, энэ хүүхдүүдийн энэ гар утсанд хараат байгаа байдал, цахим орчинд донтож байгаа байдал энэ болгон дээр одоо яг үүнийг эмчлэх хамгийн гол нэг арга нь бол спорт юм. 
Тийм учраас та нарыг одоо үйл ажиллагаагаа нэлээн сайн идэвхжүүлээд өгөөч ээ, орон нутагтайгаа хамтраад ажиллаад өгөөч ээ гэдэг ийм саналыг дэвшүүлж байна.   Баярлалаа.
Г.Дамдинням: Баярсайхан гишүүн бас их онцгой ойрын үед бас энэ анхаарал татаад байгаа асуудлыг дурдаж байна.  Ер нь бид нар бас нэг их тийм тохиолдоод байдаггүй, хүнд хэцүү ийм цаг үеийг л туулж байна.  Энд биеийн тамир спортын оруулах хувь нэмэр асар их байгаа.  Энэ тал дээр бас та бүхэн цаашдаа ажил дээрээ анхаарч ажиллаарай. Гишүүдийн хэлж байгаа саналуудыг бас тусгаж аваарай. 
Биеийн тамир, спортын тухай хуулийн хэрэгжилтийг хангах зарим арга хэмжээний тухай 2021 оны 10 дугаар сарын 19-ний өдрийн Байнгын хорооны 08 дугаар тогтоолын хэрэгжилтийн явцтай танилцаж дууслаа.  
Тэгээд тогтоолын хэрэгжилтийн заалтууд нь урт, богино хугацаанд хэрэгжих ийм заалтуудтай. Зарим заалтуудынх нь танилцах хугацаа болчихсон байгаа учраас танилцаж байна. Түрүүн би дурдсан Улсын Их Хурлын дэгийн тухай хууль, Хяналт шалгалтын тухай хуулийн хүрээнд одоо Улсын Их Хурлын Тамгын газар газраас үнэлгээ хийнэ. Үүний дараа энэ асуудлыг ярина. Өнөөдөр энэ тогтоолын явцыг хэлэлцсэнтэй холбоотойгоор хэрэгжилтийг цааш нь эрчимжүүлэх чиглэлд Ерөнхий сайд болон Засгийн газарт одоо бичиг хүргүүлнэ. 
Байнгын хорооны өнөөдөр хэлэлцэх асуудал дууслаа. 
Дараагийн асуудалдаа оръё. Хаалттай горимд шилжинэ. 
Үндэсний нэгдмэл үнэт зүйлсийг цогцлоох талаар авч хэрэгжүүлэх арга хэмжээний талаарх Соёлын сайдын мэдээлэл.
ДУУНЫ БИЧЛЭГЭЭС ХУРАЛДААНЫ

